
E PËRDITSHME INFORMATIVE

Koha

Shkup, 17 janar - Ministria e Arsimit dhe
Shkencës (MASH) i është qasur përgatitjes së
një tjetër propozim-ligji për ndryshime dhe
plotësime në legjislativin arsimore, kësaj herë
në nivelin e shkollimit fillor. Dhe, sikurse ka
bërë të ditur vetë ministria Renata Deskovska,
ndryshimet do të nisin me nxënësit e klasave të
para. Nëse Propozim-ligjin për ndryshimin dhe
plotësimin e Ligjit për arsim fillor do të kalojë

të gjitha fazat para vjeshtës së këtij viti, nga
muaji shtator shkollat fillore do të punojnë me
një realitet të ri. Një orë mësimi me nxënësit e
klasave të para do të zgjat 55 minuta, do të më-
sojnë jo më shumë se katër lëndë, nuk do të
punohet me librat e Kembrixhit dhe do ti bëjnë
në shkollë “detyrat e shtëpisë”. Organizmi i orës
së mësimit do të jetë fleksibël. Pra, do të jenë
vetë mësimdhënësit të cilët...

55 minuta një orë, “detyrat e shtëpisë” në shkollë

15 DEN

Infrastruktura
e keqe pengon 
këmbimin
tregtar 

Edhe përkundër infrastrukturës
së dobët rrugore dhe asaj heku-
rudhore, këmbimi tregtar midis
Maqedonisë dhe Shqipërisë
është në nivel të kënaqshëm, por
bizneset e të dyja vendeve
kërkojnë nga dy qeveritë që në të
ardhmen të kenë prioritet ndërti-
min e rrugëve...

Kjo është data e parë që hap siparin e shënimeve jubilare të miratuara nga Parlamenti për këtë vit. Po
ashtu shënon edhe nisjen e aktiviteteve me rastin e festimit të Vitit të Skënderbeut edhe në Maqedoni

Uskana ka qenë qyteti më i madh në trojet e fisit
ilir të penestëve. Nuk është përcaktuar vendi i tij,
por duhet kërkuar në krahinën nga Dibra në
Kërçovë. Përmendet për herë të parë në luftën III
romako-maqedonase, nga historianët Polibi e
Livi si qytet i fortifikuar me 10 mijë banorë. Luajti
rol të rëndësishëm në luftën kundër Perseut si
qendër kufitare me Maqedoninë. Më 170 p.e.s.

dështoi përpjekja e garnizonit romak për ta
pushtuar. Mbreti maqedon Perseu e rrethoi dhe e
pushtoi më 170-169 p.e.s. Pas vitit 168 emri i
qytetit nuk përmendet.

KUR ABUZUESVE U THEMI "MIRËDITA"
"Ne e mbështesim fushatën me ndonjë status e
hashtag, shkruajmë për ndonjë ngjarje 'light' të
abuzimit seksual... në të cilën ne nuk jemi
protagoniste... dhe asgjë më shumë publikisht. Por
kjo fushatë në mendjen e secilës prej nesh ngjalli ato
fotografi të shëmtuara në kujtesën tonë që i kishim
gropuar diku thellë edhe nga vetvetja. Sepse janë të
trishta. Sepse kemi dashur të harrojmë atë fytyrë
bishe e atë ndjesi tmerri. Sepse abuzuesit edhe sot
ndoshta për x rrethana detyrohemi t’i themi 'mirëdita'
dhe të skuqemi në vend se atë ta përbijë dheu. Sepse
ne kemi marr turpin mbi vete pa qenë kurrë i yni. Tani
tregoj që turpi është i abuzuesit dhe i shoqërisë që
nuk do të përgatis vajzat e reja t’i thonë JO abuzimit
seksual. #tanitregoj tregon që ne ende nuk mund të
tregojmë. A duhet!", shkruan në profilin e saj në
Facebook, aktivistja Anita Latifi.

TRAZIRAT VIJNË NGA BRENDA
"Armiku i brendshëm më i rrezikshëm se ai i jashtmi.
Nuk na dëmton i huaji sa na dëmton i yni. Dikur
besonim se ata që flasin shqip, që kanë babë e nanë
shqiptarë, nuk dëmtojnë bijtë e kombit të vet. Nuk i
vjedhin, nuk i mashtrojnë. Nuk i tradhtojnë. Ndonëse
meqë ishim nën thundrat e armikut. Mbaj mend si
sot, më pat thënë një plak: "'vni, me mixhën, këta
shkijet që po folin shqip ma zi po na e bajnë. Shkau na
vrau e na përzuni, këta po na hajnë për së gjalli'. Hapni
sytë e mendjes e të zemrës o populli im, kriza është e
brendshme. Trazirat vijnë prej brenda", shkruan në FB,
poeti Avni Tafili.

GROSHË E ZIER NISHI
"Atentati i në Republikën e Kosovës, në pjesën e
provokimit të vazhdueshëm serb, është veç një groshë
e zier Nishi për të ndryshuar status-quon, pas
armatimit moskovit të Beogradit dhe synimit për të
shkëputur RS-në nga Bosnja... Sa keq për llafosjen e
z.Kadri Veseli...", shkruan në profilin e tij në Facebook,
gjuhëtari Nazif Zejnullahu.

KUVENDI DHE VARRIMI I OLIVER IVANOVIQIT
"Do të ishte shenjë e duhur në momentin e duhur
lajmërimi i Kuvendit të Kosovës për delegacionin
parlamentar, të përbërë nga pushteti e opozita, që do
të marrë pjesë në varrimin e Oliver Ivanoviqit, ish
deputet i Kuvendit të Kosovës. Në momente të këtilla,
gatishmëria për të qëndruar mbi dallimet politike dhe
konfliktit të pambaruar i bën nder institucionit dhe
vendit", shkruan në profilin e tij në Facebook,
publicisti dhe analisti kosovar, Veton Surroi.

Me dilema të shumta,
deputetët po e presim
mbledhjen e ardhshme të
Kryesisë së Kuvendit, kur
pritet të caktohet rendi i ditës
për seancën e radhës. Këto
dilema kanë të bëjnë me
futjen apo jo të nismës së 43
deputetëve për shfuqizimin e
Ligjit për Gjykatën Speciale,
përkatësisht Dhomat e
Specializuara. Deputeti i
Partisë Demokratike të
Kosovës, Zenun Pajaziti, i tha
Radios Evropa e Lirë se
Kuvendi i Kosovës duhet të
gjejë një zgjidhje lidhur me
këtë çështje kaq të ndjeshme.
Megjithatë, ai tha se
mbështet qëndrimin e
kryetarit të PDK-së, Kadri
Veseli, i cili ditë më parë
kishte deklaruar se Gjykata
Speciale, nuk duhet të
shfuqizohet, pavarësisht se e
vlerësonte atë si të padrejtë. 

(REL, 17 janar)

Lidhur me vrasjen e liderit të
serbëve të Kosovës, Oliver
Ivanoviç, ka reaguar edhe
ministri i Jashtëm Ditmir
Bushati. Ai e quan këtë akt
kriminal një goditje të
tmerrshme të dialogut dhe
stabilitetit në Kosovë. “Të
gjithë aktorët duhet të
qëndrojnë të qetë dhe të
lejojnë që drejtësia të veprojë
shpejt!” shprehet Bushati.

(gazeta shqip, 17 janar)

Njëzet kamionë me ndihma
sot u nisën nga Turqia në
qytetin verior sirian të goditur
nga lufta Idlib. Kamionët, të
dërguar nga një numër i
institucioneve turke, si
Gjysmëhëna e Kuqe e Turqisë
dhe Agjencia Shtetërore e
Menaxhimit të Fatkeqësive
dhe Emergjencave (AFAD),
kaluan portën kufitare
Cilvegozu të Turqisë në
Hatay, bëri të ditur për AA
Gjysmëhëna e Kuqe.
Ndihmat përfshijnë
furnizime të tilla si tenda,
batanije, rroba dhe ndihma
ushqimore. Siria që nga
fillimi i vitit 2011 është
përfshirë në një luftë të egër
civile, kur regjimi i Bashar al-
AsadIT goditi protestat pro-
demokratike. 
Sipas OKB-së, 13.1 milionë
njerëz në Siri kanë nevojë për
ndihmë humanitare, rreth 6.5
milionë njerëz tani janë të
pasigurt për ushqim dhe 4
milion njerëz janë në rrezik
për ushqim të pasigurt, më
shumë se dyfishi i numrit në
rrezik një vit më parë.

(Andolu Agency, 17 janar)

MË PRANË SE ASNJËHERË BE-së
"Më pranë se asnjëherë Bashkimit Evropian në rrugën
drejt negociatave për anëtarësim dhe rritjes së
programeve të mbështetjes. Programet e
Bashkëpunimit Territorial të Bashkimit Evropian,
ndërkufitare apo transnacionale, përputhen si me
Objektivat e BE, ashtu dhe me ato të qeverisë
shqiptare, përfshirë ndër të tjera, përmirësimin e
infrastrukturës, mbështetjen e punësimit, ruajtjen e
mjedisit, mbështetjen e kërkimit, zhvillimit
teknologjik dhe inovacioni...", shkruan kryeministri i
Shqipërisë, Edi Rama.

Këtë vit e kemi nis me festa dhe po mendojmë se të shënosh data
e ngjarje të rëndësishme historike - është e vetëmjaftueshme. Jo
rrallë historia te ne trajtohet si një pompë që duhet të shfryhet sa
herë që nuk gjejmë forcë për t’u përballur me realitetin. Si duket,
jo rastësisht edhe Çerçili kishte thënë se "popujt e Ballkanit
prodhojnë me shumë histori se sa që munden ta përballojnë". 

Nuk ka asgjë të keqe në vetvete nëse ekziston një vullnet i përgjith-
shëm për të shënuar e festuar data e ngjarje nga e kaluara jonë, por
kur ato ngelin "ishuj të vetmuar" në veprimtarinë tonë të përgjith-
shme dhe nuk reflektojnë një mesazh që duhet të bëhet moto e ak-
sioneve kulturore, mjedisore, sociale e politike, atëherë i bie që të
gjitha këto ngjarje i bëjmë vetëm sa për t’u argëtuar nja dy, tre ditë
dhe pastaj merr fund gjithçka sikur të mos kishte ekzistuar as
"nam as nishan" nga ato data e ngjarje.

Mospërballja me realitetin a mundet të na shkarkohet si barrë mbi
kurrizin tonë që mundohemi ta mbajmë drejt me "armaturë" të
huazuar nga telat e çiftelisë. Është bërë mirë që sivjet është shpal-
lur "Viti i Skënderbeut", por a ka pyet ndokush se sa ne si komb pel-
lazgo-ilir  po sillemi si pasardhës të denjë të Gjergj Kastriotit, dhe
a ndodhë shpesh që t’ia marrim fytyrën këtij burri të madh me sjel-
ljet dhe  palaçollëqet tona. 

A e kanë pyetur veten ata individë që pa e kryer shkollën e mesme
po bëhen fakultetlinjë, ose ata që brenda tri vjetëve ngrysen si
gjimnazistë e gdhihen si doktorë shkence.

A e kanë pyetur veten ata politikanë që uljen në kolltukët e buta
e konsiderojnë si "vepër shkencore", ndonëse kanë harru se kur e
kanë lexuar librin e fundit.

A e kanë pyetur veten ata gazetarë, të cilët thashethemnajën e
kanë shndërruar në burimin kryesor të informacionit. A e kanë pye-
tur veten gjithë ata prindër që mendojnë se fëmijët e tyre janë të
paprekshëm dhe arsimtarët duhet të kenë shumë kujdes sesi sil-
len me ta.

A e kanë pyetur veten ata "bijë të shqipes" që nuk hezitojnë ta
ngushtojnë një rrugë publike për të ndërtuar shtëpinë "ma të
madhe se t’vëllait".

Edhe shumëkush duhet të pyetet në këtë "Vit të Skënderbeut",
por në natyrën e njerëzve është që t’u iket përgjigjeve të sikletsh-
me, sidomos atyre që na e thërrmojnë pasqyrën false para të tjerë-
ve, ose kur realiteti na i bën përshesh hundët.  Pra, ne mund të fe-
stojmë natë e ditë, madje jo rrallë edhe të shkrepim ndonjë "rafal"
në dasmën e kushëririt, sepse ndryshe s’kemi si ta tregojmë veten
sa trima jemi, ose sa të afërt e kemi ndonjë "udbash".

Transferi etik e njerëzor që po bëhet nga realiteti tek historia, po
ia ngushton gjithnjë e më tepër hapësirën atyre ideve e pikë-
pamjeve të cilat qëllimisht margjinalizohen nga "pylltarët" e xhun-
glës sonë politike, mediatike, fetare e social-kulturore. Ka të ngjarë
që një ditë të gjithë ne të gdhihemi me tymin e stërmadh të asgjë-
së që xhungla jonë po e prodhon në fabrikat e injorancës. A do ti
shkojë ndërmend ndokujt të na shpëtojë nga kjo ndotje etiko-mo-
rale , apo secili në oborrin tonë të instalojmë nga një "drisëll" për
të shpëtuar shëndetin mendor e intelektual. 

Historia, si
mospërballje 
me realitetin

EDITORIAL|||| |||||||||||||||||||||||

Emin AZEMI

Ku ndodhej Uskana?

Shkup, 17 janar - Përvjetori i 550-të
i vdekjes së heroit kombëtar
Gjergj Kastrioti Skënderbeu
është shënuar me një Akademi
përkujtimore të mërkurën në
Parlament, promovimin e pullës
postale me imazhin e tij, si edhe
me ceremoninë e vendosjes së
kurorave pranë përmendores në
sheshin Skënderbe. Kjo është
data e parë që hap siparin e shë-
nimeve jubilare të miratuara nga
Parlamenti për këtë vit. Po ashtu,
shënon edhe nisjen e aktivitete-
ve me rastin e festimit të Vitit të
Skënderbeut edhe në Maqedoni.
Kreu i Parlamentit, Talat Xhafer-
ri, në fjalën e tij në Akademinë
përkujtimore ka thënë se vizioni
i Gjergj Kastriotit Skënderbeu
është i lidhur ngushtë edhe më
aspiratat e shqiptarëve të Maqe-
donisë, me liftin për liri dhe të
drejta. 

“Ai është angazhuar fuqi-
shëm që shqiptarët të kenë trojet
e tyre të lira dhe të pavarura.
Skënderbeu, ishte dhe do të
mbetet heroi jonë kombëtar, i cili
për herë të parë ka krijuar shtetin
shqiptarë”, ka thënë Xhaferi. Zë-
vendëskryeministri për zbatimin
e Marrëveshjes së Ohrit Hazbi
Lika është shprehur se shqiptarët
figurën e tij heroike do ta
mbajnë përjetësisht të gjallë,
virtytet dhe traditat që i kemi tra-
shëguar. Kreu i Bashkimit De-
mokratik për Integrim, Ali Ah-
meti gjatë ceremonisë së
zhvilluar pranë përmendores së
Skënderbeut ka vënë në dukje se
kjo datë përkujtimore shënohet
jo vetëm për shqiptarët, por
edhe për të gjithë popujt lirida-
shës në Ballkan. 

“Skënderbeu është figura më

emblematike e shqiptarëve, e
popujve të Ballkanit, frymëzim
në shekuj ka qenë për të gjithë
popujt e shtypur. Skënderbeu
mbetet figura qendrore për të
gjithë liridashësit, sot me krena-
ri mund të them që edhe vetë
Marrëveshja e Ohrit është fryma
skënderbegiane dhe me krenari
ne këtë figurë të madhe sot e
përkujtojmë, përkundër asaj që
pushtues kanë bërë përpjekje në
vazhdimësi që gjithçka të
shlyhet nga kujdesa e shqiptarë-
ve heroi ynë kombëtar, të mos lë
gjurmë sepse kujtesa e tij paraqi-
ste rrezik për të gjithë ata që për-
piqeshin të vendosnin sundime
gjakatare në trojet e pushtuara
të Ballkanit e në veçanti të sh-
qiptarëve...", ka thënë Ahmeti. 

Ndërkaq, drejtori i përgjith-
shëm i Postës së Maqedonisë,
Faadis Rexhepi, tha se persona-
litete të caktuara të historisë me
veprat dhe të arriturat e tyre
kanë lënë gjurmë të fuqishme
dhe të pashlyeshme në histo-
rinë e njerëzimit, duke e veçuar

si të tillë edhe figurën e Gjergj
Kastriotit Skënderbeut. “Pullat
postare kanë vlerë të përhersh-
me, duke udhëtuar nëpër botë
promovojnë vlera të ndryshme
kulturore dhe historike. Ata janë
një libër i hapur në një pjesë të
vogël letre, që i bashkojnë
njerëzit, qytetet, kontinentet

dhe gjuhët e ndryshme”, tha
Rexhepi, duke iu referuar pul-
lës postare të emetuar për të
nderuar 550 vjetorin e vdekjes
së Skënderbeut. Në këtë cere-
moni përkujtimore ka vijuar tra-
dita e viteve të mëparshme, ku
munguan përfaqësues të partive
të tjera. 

Keqardhje të thellë për
vrasjen e Ivanoviqit
Shkup, 17 janar - Qeveria e Republikës
së Maqedonisë shpreh keqardhje të
thellë për vrasjen brutale të një prej li-
derëve politik të serbëve të Kosovës,
Oliver Ivanoviq. "Me mirëkuptim të
plotë për traumat prej këtij akti jocivi-
lizues, shpresojmë për përmbajtje, si
dhe për reagimin e shpejtë të organe-
ve kompetente në Republikën e Ko-
sovës, përmes procedurës institucio-
nale që të sqarohen rrethanat dhe të
zbulohen organizatorët dhe autorët e
kësaj vrasje brutale", thuhet në kumte-
sën e pres shërbimit qeveritar. Nga Qe-
veria shfaqin shpresë se elitat politike
si edhe qytetarët e Kosovës dhe të Ser-
bisë do të vazhdojnë me proceset e zh-
villimit të marrëdhënieve të ndërsjel-
la. Qeveria e Republikës së
Maqedonisë bën thirrje dhe u ba-
shkohet zërave të arsyes se dhuna dhe
terrori nuk janë zgjidhje dhe se rajoni
duhet të vazhdojë përpara në pe-
riudhën e ardhshme e jashtëzakonisht
të rëndësishme për të gjitha vendet e
rajonit.

Mukoski mbetet 
në paraburgim
Shkup, 17 janar - Gjykata e Apelit
Shkup i refuzoi si të pabaza ankesat e
deputetit Kërsto Mukoski dhe solli
vendim me të cilin ia vërtetoi parabur-
gimin. Ankesat e deputetes Zhaklina
Peshevska dhe të Boris Damovski janë
për mendim në Prokurorinë e Lartë
Publike, ndërsa në Gjykatën e Apelit
akoma nuk ka arritur lënda për depu-
tetin Lupço Dimovski, të cilit i është
vazhduar arresti i shtëpisë.

Përkujtohet 50 vjetori i
demonstratave të 1968-ës
Tetovë, 16 janar - Sot pas 5 dekadave,
më 17 janar në ditëlindjen e heroit
kombëtar Gjergj Kastriotit Skënder-
beu, pjesëmarrës dhe organizator të
demonstratave të vitit 1968 në Tetovë
filluan aktivitetet me rastin e 50 vjeto-
rit të atyre protestave dhe 550 vjetorit
të lindjes së heroit kombëtar Gjergj
Kastriotit Skënderbeu. Pjesëmarrësi i
atyre protestave, Xhemil Daci, theksoi
se protestat e 1968-ës ishin kthesë në
historinë  e shqiptarëve të Maqedoni-
së. Në ndërkohë, krahas 50 vjetorit të
demonstratave - këtë vit mbushen 550
vjet nga lindja e Skënderbeut, përvje-
tor ky që nga Qeveria shqiptare është
shpallur si Vit i Skënderbeut, ku anëtar
të Komisionit të formuar nga kryemi-
nistri Edi Rama është edhe kryetarja e
Komunës së Tetovës, Teuta Arifi. "Teto-
va ka nderin që është pjesë e këtyre
manifestimeve, pasi unë jam anëtare e
Komisionit të kryeministrit të Shqipë-
risë, Edi Rama për të bashkërenduar
manifestimet rreth 550 vjetorit të
lindjes së Skënderbeut”, tha Arifi.
Përndryshe, manifestimi në Qendrën
për Kulturë tuboi disa nga organiza-
torët e këtyre protestave, duke u para-
lajmërua edhe një sërë aktivitetesh të
tjera brenda vitit.

SHËNOHET 550-VJETORI I VDEKJES SË HEROIT KOMBËTAR

Skënderbeu, 
frymëzim për popujt e shtypur
Kjo është data e parë që hap siparin e shënimeve jubilare të miratuara nga Parlamenti për
këtë vit. Po ashtu shënon edhe nisjen e aktiviteteve me rastin e festimit të Vitit të
Skënderbeut edhe në Maqedoni

LIKA: FIGURA HEROIKE E
SKËNDERBEUT MBAHET
GJALLË ME TRADITAT E
TRASHËGUARA 
Zëvendëskryeministri i Qeverisë së Maqedonisë
përgjegjës për zbatimin e Marrëveshjes së Ohrit dhe
sistem politik, Hazbi Lika, të mërkurën ka marrë pjesë në
Akademinë përkujtimore për 550 vjetorin e vdekjes së
heroit tonë kombëtar Gjergj Kastrioti - Skënderbeu. "Me
krenari kombëtare shënojmë 550-vjetorin e vdekjes së
Gjergj Kastriot Skënderbeut në Kuvendin e Republikës së
Maqedonisë. Për hir të kontributit të tij mbarëkombëtar,
sot promovojmë pullën postare së Postës së Maqedonisë
me figurën e tij", thotë Lika. Ai shtoi se figurën e tij
heroike do ta mbajnë përjetësisht të gjallë virtytet dhe
traditat që i kemi trashëguar.  

Xhaferi: Vepra e Skënderbeut e lidhur me idealin 
e shqiptarëve të Maqedonisë 

Në Parlamentin së Maqedonisë është
realizuar Akademia përkujtimore për 550
vjetorin e vdekjes së heroit tonë kombëtarë
Gjergj Kastrioti - Skënderbeu. Kryetari i
Parlamentit të Maqedonisë, Talat Xhaferi, në
fjalimin e tij në këtë Akademi solemne tha se
Skënderbeu është heroi shqiptar i cili
themeloi për herë të parë shtetin shqiptar.
"Më paraqet privilegj, që në këtë kohë të
shkurtë të themi sadopak disa fjalë për
veprën e madhe të heroit tonë kombëtar
Skënderbeu. Ai është angazhuar fuqishëm që
shqiptarët të kenë trojet e tyre të lira, dhe të
pavarura. Skënderbeu, ishte dhe do të mbetet
heroi jonë kombëtarë I cili për herë të parë ka

krijuar shtetin shqiptar", tha Xhaferi. Ai
theksoi se vizioni i Gjergj Kastriotit
Skënderbeu, është ngushtë I lidhur edhe më
aspiratat e shqiptarëve të Maqedonisë, për
një komb të qetë, dhe të lirë, një komb me të
drejtat e tij të plota. 

Shkup, 17 janar - Vizita e Sekretarit të
Përgjithshëm të NATO-s, Jens Stol-
tenberg në Shkup bëhet me ftesë
të kryeministrit ZoranZaev dhe jep
mesazhin që e kemi derën të hapur
për në NATO dhe se Maqedonia
është kthyer fuqishëm në rrugën e
saj euroatlantike. Kështu u tha nga
Qeveria e Maqedonisë gjatë të
mërkurën gjatë një brifingu me ga-
zetarë.  

"Vërtetim për punën e realizuar
deri më tani lidhur me stabilizimin
e situatës politike në vend, për zba-
timin e intensifikuar të reformave
në pajtim me Planin 3-6-9, për për-
mirësimin e marrëdhënieve me
fqinjët, por edhe udhëzime për atë
se ku duhet fokusuar vendi në pe-
riudhën e ardhshme në rrugën e in-
tegrimeve euroatlantike", presin au-
toritetet e Maqedonisë prej
sekretarit të përgjithshëm të NATO-
s, Jens Stoltenberg, i cili sonte arrin
për vizitë zyrtare në Maqedoni. Stol-
tenberg pritet këto mesazhe t'i bart
nesër në takimet me kreun shtetë-
ror, liderët e VMRO-DPMNE-së dhe
BDI-së, por edhe në fjalimin e tij
para deputetëve në Parlament. Qe-
veria e Maqedonisë pret Stolten-
berg të dërgojë mesazh se kur një
shtet dëshiron të bëhet anëtare e
NATO-s dhe më pas i bën hapat e
vërtetë në drejtim të qeverisjes të
së drejtës dhe zhvillimit të vlerave
demokratike, të cilat janë bazë e
Aleancës, do të marrë ftesë për anë-
tarësim. 

HAPA TË MËDHENJË DREJT
ZGJIDHJES SË EMRIT

Sipas Dane Taleski, këshilltar
politik i kryeministrit Zaev për punë
të jashtme, sekretarit Stoltenberg
do ti përcillet vullneti dhe vendo-
smëria e Qeverisë së Maqedonisë
për të bërë hapa të mëdhenj drejt
reformave dhe se vendi është i të
gatshëm për të qenë pjesë e NATO-
s. "Kjo është një vizitë tepër e rëndë-
sishme e sekretarit Stoltenberg

para Samitit të NATO-s në Bruksel
në muajin korrik. Autoritet e larta
qeveritare, ministrat dhe kryemini-
stri Zaev do ti përcjellin Stoltenber-
gut vullnetin dhe vendosmërinë për
të bërë hapa të mëdhenj drejt
zgjidhjes së çështje së emrit me
Greqinë, realizmit të reformave në
vend, dhe porosinë se vendi është
plotësisht i gatshëm të jetë pjesë e
NATO-s”, tha Taleski. Në pyetjen e
gazetës KOHA nëse përveç Greqisë
si shtet fqinj, Maqedonia ka pro-
blem të hapur që duhet ti zgjidh
me Shqipërinë, Taleski tha se Maqe-
donia jo vetëm me Shqipërinë, por
probleme të hapura nuk as me ven-
det tjera Ballkanike, ndërsa i vetmi
kontest që duhet zgjidhur mbetet ai
me Greqinë. “Në mbledhjen e për-
bashkët qeveritare në Pogradec të
Shqipërisë, kryeministri Edi Rama
ishte i qartë në atë se vendi i tij është
i interesuar që Maqedonia sa më
shpejtë bëhet anëtar i NATO-s. Pra,
problem të hapur me Shqipërinë
nuk kemi, por jo vetëm me këtë sh-
tet, por as me shtetet tjera të ish Ju-
gosllavisë, Slloveninë dhe Kroacinë,
por as me Malin e ZI, me Bullgarinë
dhe me Turqinë që janë pjesë e
NATO-s. I vetmi problem që kemi
mbetet zgjidhja e kontestit me em-
rin me Greqinë”, tha këshilltari i Zae-
vit. Në pyetjen tjetër nëse do kenë
impakt negativ moszbardhja e ra-
steve të montuar që lidhen direkt
më çështje të sigurisë, si Sopoti,
Monstra, Kumanova, Taleski tha se

Qeveria e re është e përkushtuar në
luftën ndaj krimit dhe korrupsionit,
ndërsa i mbetet institucioneve
adekuate, shtoi Taleski, që të pu-
nojnë për rastet në fjalë. "Edhe po të
jemi në NATO dhe në BE, krimi dhe
korrupsioni nuk mund të themi se
do të ndalen menjëherë, por se si-
guria e Maqedonisë nuk do të vihet
në diskutim. Qeveria është e përku-
shtuar në luftën ndaj krimit dhe kor-
rupsionit, ndërsa institucionet sh-
tetërore po punojnë dhe duhet të
vazhdojnë të punojnë që të mbyl-
len të gjitha çështjet e diskutuesh-
me në vend”, tha mes tjerash Taleski.
Sipas tij, gjatë Samitit të NATO-s,
Maqedonia do të jetë e përfaqësuar
denjësisht nga strukturat e larta sh-
tetërore, ndërsa nëse do të bëhemi
anëtar apo jo, Taleski tha se nuk va-
ret vetëm prej një shteti dhe se
NATO merr vendime me konsensus.
“Sigurisht që Qeveria e Maqedonisë
do të përfaqësohet denjësisht dhe
do të jetë prezente në takime me
shumë autoritete të larta të shtete-
ve të NATO-s. Se a do të vendoset që
të bëhemi pjesë e NATO-s, kjo nuk

varet vetëm nga një shtet, por nga
shumë shtete, sepse kjo organizate
ka vendimmarrje kolektive dhe
gjithçka vendoset me konsensusin e
të gjithë anëtarëve”, tha Taleski, kë-
shilltar politik për punë të jashtme i
kryeministrit Zaev.

SHPRESË PËR SAMITIN 
E KORRIKUT

Ndryshe, një sekretar i përgjith-
shëm i NATO-s, Jens Stoltenberg
pas afër katër vitesh viziton Maqe-
doninë. Stoltenberg ka arritur ta-
shmë në Shkup, ndërsa të enjten do
të këtë agjendë të ngjeshur kur do
të takohet më autoritetet e larta sh-
tetërore, ministrin e Punëve të ja-
shtme Nikolla Dimitrov, atë të
Mbrojtjes Radmilla Sheqerinska,
kryetarin e VMRO-së Hristijan
Mickosvki, kryetarin e BDI-së Ali Ah-
meti, presidentin Gjorge Ivanov, me
kryetarin e Parlamentit Talat Xhafe-
ri, ndërsa në fund do të ketë takim
me kryeministrin Zoran Zaev dhe
pas këtij takimi do të ketë konfe-
rencë për shtyp. Stoletenberg në
mesditë pas takimit me kryeparla-

mentarin Xhaferi do ti drejtohet me
një fjalim deputetëve të Parlamen-
tit të Maqedonisë. Pjesëmarrës
gjatë fjalimit të Stoltenbergit do të
jenë edhe deputetët e VMRO-së. Siç
dihet, Maqedonia intensivisht po
punon për zgjidhjen e kontestit me
Greqinë për emrin, e cila është pen-
gesë për integrimet e Maqedonisë
në NATO dhe në BE. Të mërkurën ka
pasur bisedime mes dy delegacio-
neve Para këtij, takimi ndërmjetë-
suesi Metju Nimiic deklaroi se termi
"Maqedoni" me siguri do të jetë pje-
së e emrit të ri të shtetit meqë, siç e
arsyetoi ai, me emrin IRJM, Maqe-
doninë e kanë njohur mbi njëqind
shtete. Samiti i ardhshëm i NATO-s
do të mbahet në Bruksel më 11 dhe
12 korrik. Sekretari i parë gjeneral
që e ka vizituar Maqedoninë ishte
Havier Solana në vitin 1997. Ai më
pas edhe dy herë kishte vizituar
Shkupin në vitin 1998 dhe 1999.
Xhorxh Robertson, si i pari i
Aleancës ka realizuar më shumë vi-
zita në vend edhe atë të gjitha në vi-
tin 2001 gjatë periudhës së luftës.
Herën e parë e vizitoi Maqedoninë
në prill të vitit 2001, ku realizoi gja-
shtë takime. Ai qëndroi në vend
edhe gjatë nënshkrimit të Marrë-
veshjes së Ohrit më 12 gusht 2001,
ndërsa vizita e fundit tij ishte në
fund të dhjetorit të vitit 2001. Jap
de Hop Shefer ndërkohë Maqedo-
ninë e kishte vizituar tre herë edhe
atë në 2007, 2008 dhe 2009. Për
herë të fundit, sekretar gjeneral i
NATO-s ishte për vizitë në Maqedo-
ni në maj të vitit 2014. Atëherë An-
ders fog Rasmusen në mandatin e
tij të fundit u takua me autoritetet
më të larta shtetërore.

SEKRETARI I NATO-S TAKIM ME AUTORITETE LARTA SHTETËRORE

Në NATO pa 
probleme 
me fqinjët

"Vërtetim për punën e
realizuar deri më tani
lidhur me stabilizimin
e situatës politike në
vend, për zbatimin e
intensifikuar të
reformave në pajtim
me Planin 3-6-9, për
përmirësimin e
marrëdhënieve me
fqinjët, por edhe
udhëzime për atë se ku
duhet fokusuar vendi
në periudhën e
ardhshme në rrugën e
integrimeve
euroatlantike", presin
autoritetet e
Maqedonisë prej
sekretarit të
përgjithshëm të NATO-
s, Jens Stoltenberg

NATO do ta ftojë Maqedoninë të inkuadrohet si
vend i saj anëtar pasi që do të arrihet zgjidhja e
ndërsjellë e pranueshme në kontestin me
Greqinë për emrin, porositi sekretari i
përgjithshëm i NATO-s në intervistën për MIA-n,
që e dha pikërisht para arritjes së tij në vizitën e
parë zyrtare në vend. Në pyetjen nëse
Maqedonia do të marrë ftesë për anëtarësim në
samitin e NATO-s në Bruksel edhe pa zgjidhje
për emrin, nën referencën e përkohshme IRJM,
Stoltenberg është decid se pozicioni i Aleancës
mbetet i pandryshuar. "Jo. Pozicioni i NATO-s

mbetet i pandryshuar. Të gjitha vendimet në
NATO sillen në bazë të konsensusit mes të gjithë
aleatëve të NATO-s. Në samitin në Bukuresht
dhe në samitet e tjera të njëpasnjëshme, ata u
dakorduan se NATO-ja do ta ftojë vendin tuaj të
inkuadrohet, pasi që të arrihet zgjidhje e
ndërsjellë e pranueshme për çështjen e emrit në
suaza të KB-së", theksoi Stoltenberg në
intervistën për MIA-n. Ai i përshëndeti
negociatat e ripërtërira mes Maqedonisë dhe
Greqisë, por shtoi se nuk është në kompetencën e
tij zgjidhja e çështjes së emrit. 

JENI TË MIRËSEARDHUR NË NATO, POR EMRI DUHET TË ZGJIDHET 

GJYKATA NUK LEJOI QË TARÇULLOVSKI TA NDJEKË
FJALIMIN E STOLTENBERGUT 
Gjykata nuk lejon që Johan Tarçullovski, i cili ndodhet në paraburgim shtëpiak, të marrë
pjesë në fjalimin e sotëm të sekretarit të përgjithshëm të NATO-s, Jens Stoltenberg, në
Parlamentin e Maqedonisë. Tarçullovski është i dyshuar për terrorizëm dhe cenim
kushtetues, lidhur me ngjarjet e 27 prillit të vitit 2017 në Parlamentin e Maqedonisë. 

Shkup, 17 janar - Zëvendëskryemini-
stri i obliguar për Çështje Evropia-
ne, Bujar Osmani, i cili është për vi-
zitë zyrtare në Tiranë, të mërkurën u
takua me presidentin e Republikës
së Shqipërisë, Ilir Meta. "Presidenti
Meta e përshëndeti miratimin e
Ligjit për përdorimin e gjuhës shqi-
pe nga ana e Parlamentit të Repu-
blikës së Maqedonisë, duke vlerë-
suar se ky është një hap përpara në
demokratizimin dhe përforcimin e
rrugës integruese të Maqedonisë",
qëndron në kumtesën nga kabineti
i Metës. Presidenti i Shqipërisë e
theksoi rëndësinë e implementimit
të plotë të Marrëveshjes së Ohrit, për
respektimin e të drejtave të shqip-
tarëve në Maqedoni dhe përmirësi-
min e klimës së besimit midis shqip-
tarëve dhe maqedonasve në dobi të
integrimit euroatlantik të vendit. Në
takim, presidenti Meta e theksoi an-
gazhimin e tij në përforcimin e ba-

shkëpunimit midis Shqipërisë dhe
Maqedonisë në interes të dy vende-
ve dhe perspektivës evropiane të
rajonit. Në kuadër të vizitës në Repu-
blikën e Shqipërisë, Osmani realizoi
takim me ministrin për Evropë dhe
Punë të Jashtme të Republikës së Sh-
qipërisë, Ditmir Bushati me të cilin
kanë biseduar për zhvillimin e
marrëdhënieve bilaterale mes dy
vendeve, si dhe sfidat me të cilat dy
vendet ballafaqohen gjatë afrimit
drejt Bashkimit Evropian. "Duam
qartë të nënvizojmë se nuk ekziston
kredibilitet i procesit të zgjerimit të
Bashkimit Evropian me vendet e Bal-
lkanit Perëndimor, pa perspektiva të
qarta për progres të integrimeve
evropiane për Maqedoninë dhe Sh-
qipërinë", theksoi Osmani. Ai gjitha-
shtu theksoi se Maqedonia dhe Sh-
qipëria meritojnë vend të

përshtatshëm në Strategjinë e Ko-
misionit Evropian, të paralajmëruar
nga Junker, e cila pritet të publikohet
në fillim të muajit shkurt. Bashkë-
biseduesit hapën temën e anëtarësi-
mit të plotfuqishëm të Republikës
së Maqedonisë në NATO, për të cilën
Osmani kërkoi ndihmë të drejtpër-
drejtë nga Republika e Shqipërisë.
"Maqedonia dhe Shqipëria kanë
marrëdhënie të shkëlqyera të ndër-
sjella të cilat presim që të rezultojnë
me mbështetje dhe përkushtim nga
Shqipëria, për anëtarësimin tonë në
NATO", theksoi Osmani. Në takim u
potencua momentum i ri në të cilën
ndodhen vendet e Ballkanit Perëndi-
mor, e cila nga ana e bashkëbisedue-
sve u vlerësua si shans historik për
popujt e Ballkanit më në fund ti
mbyllin çështjet për integrim të
ndërsjellë dhe përfshirjen e tyre në

rrjedhat bashkëkohore civilizuese
Evropiane. "Kemi sfidë të përba-
shkët, por edhe mundësi të përba-
shkët të kyçemi në rrjedhat ba-
shkëkohore civilizuese, që paraqesin
përmbushje të detyrimit historik të
sigurojmë progres për qytetarët e
vendeve tona" theksoi Osmani. Për-
veç takimit me ministrin Bushati
dhe presidentin Meta, Osmani reali-
zoi takim edhe me kryetarin e Ku-
vendit të Shqipërisë, Gramoz Ruçi,
ndërkaq në agjendë është paraparë
edhe takim me Kryetarin e Partisë
Demokratike të Shqipërisë, Lulzim
Basha. Vizita në Tiranë është pjesë e
turneut Ballkanik të cilin zëvendë-
skryeministri Osmani e filloi me vi-
zitën e tij në Athinë në fillim të këtij
muaji dhe i cili pritet të vazhdojë me
vizitë në Beograd, ndërkaq pas saj
edhe në Sofje.

Strasburg, 17 janar - Ballkan Perën-
dimor, Evropë të sigurt dhe stabil
dhe aftësitë digjitale janë ndër
prioritetet e kryesimit bullgar me
Këshillin e BE-së, deklaroi të
mërkurën kryeministri bullgar
Bojko Borisov në fjalimin para Par-
lamentit Evropian në Strasburg.
"Mendoj se Bullgaria dhe Maqe-
donia kanë dhënë shembull të ja-
shtëzakonshëm se me taktikë dhe
qëllim të mirë, shtetet e Ballkanit
mund t'i zgjidhin problemet dhe të
mos vijnë në BE për shkak të

zgjidhjes së situatave kontestue-
se. Marrëveshja për fqinjësi të mirë
tani më është nënshkruar. Me të
vërtetë shpresojmë se tani do të
përfundojë procesi midis Shkupit
dhe Athinës rreth emrit, që shtetit
do t'i japin perspektivë për në BE
dhe NATO". "Çka do të ndodh nëse
nuk e ofrojmë atë perspektivë
evropiane, sepse kemi shans të
rrallë, pa asnjë rrezik, për ta përga-
titur Ballkanin Perëndimor për tu-
rizëm dhe investime. Nëse nuk e
bëjmë këtë, duke e pasur parasysh

se interesi i Rusisë, Turqisë, Kinës
dhe Arabisë Saudite për Ballkanin
është i madh, dikush tjetër do ta
bëjë këtë. Tani është momenti t'ju
japim perspektivë", theksoi Bori-
sov në Strasburg. "Stabiliteti i Bal-
lkanit është drejtpërdrejtë i lidhur
me stabilitetin e Evropës. Pastaj
habitemi prej ku kanë ardhur
luftëtarët islamikë, atje ka tokë
pjellore për shkak të numrit të
madh të myslimanëve që jetojnë
në Ballkan", tha Borisov. "Jemi në
dijeni se në mandatin e kësaj

përbërje të KE-së nuk do të pra-
nohen shtete të reja nga Ballkani
në BE. Por, njëkohësisht, shumë
qartë dhe në mënyrë të ndershme
duhet t'ju themi çfarë shpresa
mund të ngasin për hyrje në BE.
Tani është momenti i duhur për
këtë. Dje, një e shtënë në Kosovë e
tronditi Ballkanin, procesin nego-
ciues dhe menjëherë disponimi
ndryshoi. Popujt nga Ballkani pre-
sin, sepse në mënyrë gjeografike
dhe historike janë në Evropë, të
marrin edhe plan për bashkim",

sqaroi Borisov. Sa i përket
marrëdhënieve të BE-së dhe Ru-
sisë, kryeministri bullgar përkuj-
toi se disa shtete janë për vazhdi-
min e sanksioneve ndaj këtij
vendi, ndërsa të tjerët janë
kundër. "Do të kërkojmë normali-
zim të marrëdhënieve, por kjo e
tejkalon shumë pragun tonë të
mundësive, për çka do të kërkojmë
zgjidhje të përbashkët evropiane",
theksoi kryeministri bullgar. Ai u
përqendrua edhe në fluksin e emi-
grantëve.

Më shumë se
1450 vende e
përdorin emrin
Maqedoni
Athinë, 17 janar - Zëvendë-
sministri grek i Punëve të
Jashtme, Janis Amanitidis,
në një deklaratë për Skaj
nuk e hodhi poshtë termin
"Maqedonia" si pjesë e pro-
pozimit për zgjidhjen e çë-
shtjes për emrin dhe për-
mendi se referenca e
përkohshme tashmë e
përmban këtë term, lajmë-
ron MIA. "Më shumë se 140
vende tashmë e quajnë
vendin Republika e Maqe-
donisë", tha Amanaridis,
duke e komentuar dekla-
ratën e Nimicit se në propo-
zim do të përmbahet termi
"Maqedonia". Ai potencoi se
qëllimi i Athinës është emër
i ndërlikuar për përdorim të
përgjithshëm, i cili do të
përdoret edhe në Maqedoni
dhe jashtë saj, si dhe elimi-
nimin e irredentizmit nga
ana e Shkupit. Ai në dekla-
ratën nuk përmendi përcak-
tim gjeografik. Shtoi se ek-
zistojnë parametra të tjerë,
kur do ta përcaktojnë
rrjedhën e negociatave dhe
do ta sqarojnë diplomacinë
greke. Lidhur me qëndrimet
e kryepeshkopit Jernonim,
Amanatidis theksoi se Qe-
veria gjithmonë e merr pa-
rasysh mendimin e Kishës,
por megjithatë Qeveria
është përgjegjëse për nego-
ciatat. Kryepeshkopi i
Athinës dhe i tërë Greqisë,
Jeronim, edhe një herë ka
përmendur se pozicioni i Ki-
shës Ortodokse Greke është
i qartë dhe se ajo është
kundër termit "Maqedonia"
të përmbahet në termin.

Athinë, 17 janar - Propozim
zgjidhja për emrin do të përfshijë
termin "Maqedoni", deklaroi me-
diatori i KB-së, Methju Nimic para
raundit të ri të sotëm të bisedi-
meve në Nju-Jork me përfaqësue-
sit e Maqedonisë dhe të Greqisë,
Vasko Naumovski dhe Ademan-
tios Vasilakis. Termi "Maqedoni"
do të jetë në propozim zgjidhjen
për emrin sepse tashmë e kanë

njohur më shumë se 100  vende
në botë, deklaroi Nimic për televi-
zionin greke TV Antena. Theksoi
se emri me të cilin vendi është
regjistruar në KB është "ish-repu-
blika jugosllave e Maqedonisë",
respektivisht termi Maqedoni
është pjesë e emrit, ndërsa edhe
Greqia e ka pranuar me këtë
emër. Nimic theksoi se nuk ka
zgjidhje magjike për emrin, se

kontesti zgjat për një kohë shumë
të gjatë dhe zvarritja e mëtejsh-
me do ta bënte problemin edhe
më të vështirë për zgjidhje. Ai sh-
preson se do të gjendet zgjidhje
që do të përmbushë ambiciet
edhe të Athinës edhe të Shkupit.
Thotë se në Greqi dominon qën-
drimi se pas tejkalimit të krizës
ekonomike vendi duhet që të
luajë një rol më të rëndësishëm

në rajon. Një nga mënyrat për
këtë është që Greqia ta zgjidhë
problemin me fqinjin e tij verior ,
tha Nimic. Në Shkup, siç citoi, do-
minon mendimi se disa prej ide-
ve në të kaluarën nuk kanë qenë
të kënaqshme për ata, por se
erdhi koha që kjo çështje të
zgjidhet dhe vendi të vazhdojë
rrugën evropiane dhe auroatlan-
tike.

Ballkani Perëndimor në krye, prioritet i Borisovit
"Mendoj se Bullgaria dhe Maqedonia kanë dhënë shembull të jashtëzakonshëm se me taktikë dhe
qëllim të mirë, shtetet e Ballkanit mund t'i zgjidhin problemet dhe të mos vijnë në BE për shkak të
zgjidhjes së situatave kontestuese. Marrëveshja për fqinjësi të mirë tani më është nënshkruar. Me të
vërtetë shpresojmë se tani do të përfundojë procesi midis Shkupit dhe Athinës rreth emrit, që shtetit
do t'i japin perspektivë për në BE dhe NATO", tha Borisovi

Termi "Maqedoni" do të jetë pjesë e emrit

OSMANI NË VIZITË ZYRTARE NË SHQIPËRI

Meritojmë vend në 
Strategjinë për zgjerim të KE-së

Presidenti i Shqipërisë e
theksoi rëndësinë e
implementimit të plotë të
Marrëveshjes së Ohrit, për
respektimin e të drejtave të
shqiptarëve në Maqedoni
dhe përmirësimin e klimës
së besimit midis shqi pta -
rëve dhe maqedonasve në
dobi të integrimit
euroatlantik të vendit

Gjendet i vdekur në
dhomën e hotelit
Një burrë i vdekur i shtrirë në podium me
shenja gjaku është gjetur të martën mbrë-
ma në një dhomë hoteli që ndodhet në anën
e prapme të Poliklinikës Bit Pazar. Sipas të
punësuarve, personi që ka qëndruar në ho-
tel ka ardhur një ditë më parë dhe është pre-
zantuar si B.M. pa lënë dokumente identi-
fikimi. Siç informoi MPB, me urdhër të
prokurorit publik trupi është dorëzuar në
autopsi. Rastin në polici e ka denoncuar eki-
pi i Ndihmës së shpejtë mjekësore.

Zhduket 28 vjeçari
nga Tetova 
Të martën mbrëma rreth orës 19 e 30 minu-
ta, personi me iniciale A.B nga Tetova ka de-
noncuar se djali i tij 28-vjeçar, E.B, është lar-
guar nga shtëpia dhe nuk është kthyer.
Herën e fundit, sipas denoncimit, me djalin
e tij është dëgjuar më 9 janar përmes celu-
larit kur djali i tij e ka njoftuar se është në
Shkup. Por prej atë ditë, ai është i pakapshëm
dhe nuk është kthyer në shtëpi. Janë marrë
masa për gjetjen e 28 vjeçarit.

Arrestohet 
i arratisuri nga burgu
Në orët e hershme të mëngjesit të së
mërkurës pjesëtarë të Policisë së Gostivarit
kanë arrestuar Xh.I, 23-vjeçar nga Debreshi
i Gostivarit, i cili ishte arratisur nga burgu i
Tetovës dhe kërkohej nga ana e policisë. Tek
personi i njëjtë në veturën Audi A4, me tar-
ga të Shkupit, është gjetur edhe një pistoletë,
gjashtë plumba të kalibrit 9 milimetër dhe
pajisje tjera për pistoletë.

Përleshen të
burgosurit e Idrizovës
Të burgosurit M.Z. (36) dhe D.R. (42) të
martën në mesditë janë rrahur në repartin
ambulant të Institucionit ndëshkues juridik
- Burgu i Idrizovës, me ç'rast D.R. i janë
shkaktuar lëndime të rënda trupore. Siç
informon MPB, lëndimet i janë konstatuar
në Klinikën për kirurgji maksilofaciale, ku
është mbajtur për mjekim të mëtutjeshëm.
Ndërmerren masa për zbardhje të rastit.

Pengohet hyrja
ilegale e një grupi
emigrantësh
Një grup emigrantësh nga Siria, Irani de So-
malia të mërkurën në mëngjes u përpoqën
që të hyjnë ilegalisht nga Serbia në Maqedo-
ni në rreth 300 metra nga vija kufitare në
afërsi të "Ashanski pat", ku janë penguar nga
policia e Stacionit policor në Sopot. Siç njof-
tojnë nga MPB, bëhet fjalë për një persona
nga Somalia, katër nga Irani dhe gjashtë nga
Siria, të cilët deklaruan se për një periudhë
të caktuar kanë qëndruar në Republikën e
Serbisë. Personat janë sjellë në Tranzit Qen-
drën në Tabanoc për procedurë të mëtejsh-
me. (O.XH)

KRONIKË

Omer XHAFERI

Shkup, 17 janar - Gjykimi i ish-krerëve të lartë
të policisë, ish-ministres Gordana Jankul-
lovska dhe ish-shefit të DSK-së, Sasho Mijal-
lkov, është prolonguar për datë 27 mars të
këtij viti. Në arsyetimin e shtyrjes së
seancës, e cila duhej të fillonte të mërkurën,
gjykatësja e re Xheneta Bektoviq, e cila më-
tutje do ta shqyrtojë lëndën e Prokurorisë
Speciale Publike, për rastin "Target-Fortesa",
tha se anëtari tjetër i Këshillit Penal,
gjykatësi Goran Boshevski, ka kërkuar që
të largohet nga procesuimi i mëtutjeshëm
i kësaj lëndë. Shkaku kryesor i kësaj kërke-
se, Bektoviq e arsyetoi se gjykatësi Boshev-
ski paraprakisht ka qenë kryetar i Këshillit
për vlerësimin e aktakuzave në Gjykatën
Penale të Shkupit, respektivisht me pëlqi-
min e tij - kjo lëndë është pranuar të futet në
proces gjyqësor. Ndonëse këtë kërkesë ai e
kishte parashtruar nga mesi i dhjetorit të vi-
tit të kaluar, kryetari i GJPSH-së, Ivan Xho-
lev, nuk kishte arritur ta nënshkruaj vendi-
min formal për largimin e Boshevskit nga
kjo lëndë. Gjykatësi Boshevski, i cili me fjalë
të tjera nuk ka pranuar të marrë pjesën në
procedurën për gjykimin e Mijallkovit,
Jankullovskës dhe të tjerëve, për opinionin
shqiptarë është i njohur si gjykatësi që me
burg të përjetshëm e dënoi Sulejman
Osmanin në rastin "Grupi i Kumanovës".

Prolongimi disa mujor i seancës gjyqë-
sore për rastin "Target-Fortesa", sipas njohë-
sve të këtyre rrethanave, lidhet edhe me
ekstradimin e mundshëm të dy të akuzuar-
ve tjerë në këtë lëndë, Goran Grujevskit dhe
Nikolla Boshkovskit, të cilët për momentin
qëndrojnë në burgun e Selanikut, dhe janë
në pritje të vendimit se vallë do të kthehen
në Maqedoni, apo do të gjykohen në vendin
fqinjë të Greqisë. 

Me fillimi e procedimit të lëndëve të
PSP-së, për herë të parë për këtë vit, në GJ-
PSH, të mërkurën u paraqitën edhe të aku-

zuarit tjerë për përgjimet e jashtëligjshme,
të cilët janë realizuar gjatë viteve 2008-
2015. Krahas të akuzuarit Toni Jakimovski,
i cili atë kohë ka qenë shef i kabinetit të
kryeshefit të policisë sekrete Sasho Mijal-
lkov, në gjykatë u paraqit edhe Vlladimir
Varellov. Ky emër edhe pse shumë pak i
njohur për opinionin e rëndomtë,
megjithatë këtij pjesëtari të Drejtorisë për
Siguri dhe Kundërzbulim identitetin ia kish-
te vjedhur kolegu i tij, gjegjësisht ish-shefi
i Drejtorisë së Pestë, Goran Grujevski, gjatë
tentimit për të ikur nga Selaniku. Ndryshe,
sipas aktakuzës fillestare, e cila më pas u ba-
shkua në një, thuhet se në rastin "Target",
përmes tre sistemeve të përcjelljeve të ko-
munikimeve në DSK, janë përgjuar mbi 4
mijë numra telefoni, duke mos pasur para-
prakisht urdhëresa gjyqësore për një
ndjekje të tillë. Nga ana tjetër, për mbi 1500
numra telefoni, në aktakuzën e PSP për
këtë lëndë theksohet se janë përgjuar para

dhënies se urdhëresës gjyqësore dhe pas
vendimin për ndërprerje të përcjelljes së
bisedave telefonike. 

Hetimet e iniciuara nga PSP, njëkohësi-
sht kanë konstatuar se përcjellja e komu-
nikimeve të jashtëligjshme ka vazhduar
edhe pas publikimit të këtij skandali nga
kryetari i atëhershëm i opozitës, Zoran Zaev,
gjegjësisht kjo mënyrë e përgjimit ka vazh-
duar edhe gjatë vitit 2016. Aktakuza tjetër
për rastin "Fortesa" ka të bëjë me asgjësimin
e pajisjeve për përgjimet, të cilët kanë pasur
një vlerë prej 10 milionë euro, përfshi edhe
dokumentacionin për furnizimet me këto
lloj pajisje. Njëherësh, në datë 18 janar (sot),
në GJPSH, pritet të filloi gjykimi për rastin
"Trust", ku si të akuzuar kryesor janë afaristi
Sead Koçan dhe dy bashkëpunëtorët e tij
Vasilije Aviroviq dhe Safet Vatiq. Të dyshua-
rit e PSP në këtë lëndë mendohet se e kanë
keqpërdorur arkën e buxhetit në një vlerë
prej 17 milionë euro.

BOSHEVKSI NUK PRANON T’I GJYKOJË JANKULLOVSKËN DHE MIJALLKOVIN

"Target-Fortesa"
shtyhet për 27 mars

Prolongimi disamujor i
seancës gjyqësore për
rastin "Target-Fortesa",
sipas njohësve të
rrethanave, lidhet edhe
me ekstradimin e
mundshëm të dy të
akuzuarve tjerë në këtë
lëndë, Goran Grujevskit
dhe Nikolla Boshkovskit,
të cilët për momentin
qëndrojnë në burgun e
Selanikut dhe janë në
pritje të vendimit se vallë
do të kthehen në
Maqedoni, apo do të
gjykohen në vendin fqinj

SHTYHET EDHE VENDIMI PËR AZIL TË GRUJEVSKIT 
DHE BOSHKOVSKIT 

Vendimi për azil për Goran Grujevskin dhe Nikolla Boshkovskin është shtyrë për një
kohë të pacaktuar, sepse organi që e udhëheq procedurën nuk ka përkthyes nga gjuha
greke në atë maqedonase dhe anasjelltas, deklaroi sot avokati Petar Vasilev para
Gjykatës Penale pas shtyrjes së seancës për lëndën "Target-Fortesa". "Siç e dini, gjykatat
dhe organet e tjera në Greqi e kanë të vështirë për gjetjen e përkthyesve në gjuhën
maqedonase. Edhe në këtë rast ky ishte problemi, sepse organi që e udhëheq
procedurën për azil nuk ka përkthyes nga greqishtja në maqedonisht dhe anasjelltas,
dhe marrja e vendimit ishte shtyrë për një kohë të pacaktuar", tha Vasilev. Në pyetjen
nëse në mars Grujevski dhe Boshkovski do të ekstradohen nga Greqia në Maqedoni siç
ishte publikuar në disa media, Vasilev tha se nuk do të spekuloja me afate. "Nuk do të
doja të spekuloj lidhur me afatet, siç publikuan disa media. Atje udhëhiqen më shumë
procedura për ta, t'ia lëmë gjykatës dhe të shohim. Këto janë procedura gjyqësore.
Akush në këto procedura nuk mund të ndikojë. Gjykata vendos kur do të caktohen
seancat dhe kur do të merret vendim. Nga ana jonë nuk mund të ekzistojë kurrfarë
ndikimi, as ndërkaq do të mund të kryejnë vlerësim kur mund të ndodhë", theksoi ai.
Sipas tij, nuk ka mundësi që Grujevski dhe Boshkovski të gjykohen në Maqedoni për
falsifikimin e dokumenteve të udhëtimit. "Kjo mund të ndodhë vetëm kur palët vetë do
të kërkojnë, por në këtë rast nuk është kështu", theksoi Vasilev dhe shtoi se ankesë për
ekstradim është dorëzuar në Gjykatën në Athinë, por ende nuk kanë marrë përgjigje.

Koha

Shkup, 17 janar - Konfederata e sin-
dikatave të lira të mërkurën nga
"Porta Maqedonia" e filloi prote-
stën duke kërkuar harmonizim të
rrogave me rritjen e rrogës mini-

male, pagesë të K-15 në sektorin
publik dhe respektim të marrëve-
shjeve kolektive. Pjesëmarrësit në
protestë kanë lëvizur nga "Porta
Maqedonia" përmes Ministrisë së
Drejtësisë deri te Qeveria e Repu-
blikës së Maqedonisë, ku i parash-
truan kërkesat e tyre. Përfaqësue-
sit e KSL një ditë më parë realizuan
takim me nënkryetaren e Qeverisë,
Radmilla Shekerinska dhe me mi-
nistrat Milla Carovska, Renata De-

skoska dhe Damjan Mançevski në
të cilën i kanë elaboruar kërkesat e
tyre. "Duhet të jemi të sinqertë se
dje kemi pasur takim në Qeveri në
të cilën u tha se shqyrtohen kërke-
sat tona dhe duhet të jemi pak të
durueshëm që të bëhen konsulti-
me shtesë dhe llogari rreth kërke-
save tona. Shpresoj në sinqeritet
dhe konstruktivitet nga ana e tyre
dhe mendoj se duhet të vazh-
dojmë drejt kësaj rruge që e kemi

filluar si Konfederatë e sindikatave
të lira që të mundet në një mënyrë
demokratike të kemi të ardhura të
denja dhe jetë të denjë për të
gjithë punëtorët në vend", deklaroi
kryetari i KSL, Ballgoja Rallpovski.
Kryetari i SASHK Jamkim Nedel-
lkov shprehu bindje se Qeveria do
të jetë e hapur për bashkëpunim
me sindikatat reprezentative dhe
siç theksoi, në këtë moment nuk
është vendosur në pikëpyetje filli-
mi i gjysmëvjetorit të  dytë të vitit
shkollor. "Nga ministrja e Arsimit
dhe Shkencës morëm premtim se
një orë e më parë, nga e hëna do të
ulemi dhe do të bisedojmë hapur
për të gjitha problemet që i kemi
në veprimtarinë arsim, kështu që
vendimi që të mos fillojë gjy-
smëvjetori i dytë duhet ta sjellë një
organ, ndërsa në këtë moment nuk
ka nevojë për këtë", deklaroi Ne-
dellkov. Në mbledhjen e djeshme,

siç informoi Qeveria, ministrja Ca-
rovska ka informuar se në vijim
janë analizat për ngritje të koefi-
cientëve të të punësuarve në sekto-
re të caktuara, krahas tashmë
rritjes së kontraktuar të rrogave
për të punësuarit në kopshte. Ajo
theksoi se këmbëngulet që të
tejkalohen vendimet parciale dhe
jo të plota me qëllim të gjetjes së
zgjidhjes së sistemit me ç'rast do të
ofrohen parime bazë për vërteti-
min e rrogave. Në takim është
theksuar se në Buxhetin për vitin
2018 janë parashikuar rritje të rro-
gave në arsim, shëndetësi,
mbrojtje sociale dhe në mbrojtje.
Përfaqësuesit e Qeverisë e kanë
përsëritur edhe gatishmërinë që
të bisedohet edhe për rritje tjera të
ardhshme të rrogave në pajtim me
marrëveshjet kolektive dhe
mundësitë buxhetore, si dhe për
reformat në administratë. (L.P)

Laura PAPRANIKU

Shkup, 17 janar - Ministria e Arsimit
dhe Shkencës (MASH) i është qa-
sur përgatitjes së një tjetër propo-
zim-ligji për ndryshime dhe plotë-
sime në legjislativin arsimore, kësaj
herë në nivelin e shkollimit fillor.
Dhe, sikurse ka bërë të ditur vetë
ministria Renata Deskovska, ndry-
shimet do të nisin me nxënësit e
klasave të para. Nëse Propozim-
ligjin për ndryshimin dhe plotësi-
min e Ligjit për arsim fillor do të ka-
lojë të gjitha fazat para vjeshtës së
këtij viti, nga muaji shtator shkollat
fillore do të punojnë me një realitet
të ri. 

Një orë mësimi me nxënësit e
klasave të para do të zgjat 55 minu-
ta, do të mësojnë jo më shumë se
katër lëndë, nuk do të punohet me
librat e Kembrixhit dhe do ti bëjnë
në shkollë “detyrat e shtëpisë”. Orga-
nizmi i orës së mësimit do të jetë
fleksibël. Pra, do të jenë vetë më-
simdhënësit të cilët do të vendosin
për kohën e pushimit, nëse do ta

bëjnë këtë në mes të orës apo para
se të nis ora e mësimit për lëndën
tjetër. Mësimdhënësit, sikurse dek-
laron ministrja, do të kenë edhe eki-
pet ndihmëse, konkretisht perso-
nat që do ti ndihmojnë ata në
punën me nxënësit e talentuar, si
dhe me nxënësit me aftësi të kufi-
zuara. Sa i përket numrit të lëndëve,
Deskovska është e sigurt në qëndri-
min se nxënësit e klasave të para
nuk duhet të kenë më shumë se
katër lëndë mësimore. Kështu thotë
se ka qenë edhe propozimi i anë-
tarëve të Komisionit për reforma në
arsimin fillor, që u formua para tre
muajve. Si rezultat i kësaj, lëndët e
deritanishme “Shkencat natyrore”
dhe “Shoqëria” do të bashkohen në
një lëndë të vetme, e cila do të
quhet “Bota rreth nesh”, ndërsa “Arti
figurative” dhe “Arti muzikor” gjitha-
shtu do të integrohen në një lëndë-

ve të vetmen “Artet”. Këto dy lëndë
do të mësohen nga një gjysmëvje-
tor, pasi MASH nuk planifikon të
largojë mësimin e gjuhës angleze
që në klasë të parë. Kuptohet që pje-
së e programeve mësimore të kla-
sës së parë do të jenë edhe mësimi
i gjuhës amtare dhe matematika.
Planifikimi i orës së mësimit pro-
pozohet të jetë i ndarë mes 40 mi-
nutave arsimore dhe 15 minuta pu-
shim, të cilat mund të jenë lojë ose
formë tjetër jo mësimore, me qël-
lim që nxënësve ti duket më atrak-
tive qëndrimi në shkollë. Ndërkaq,
për klasat më të larta janë paraparë
ndryshime në organizmin e lëndës
“Edukimi fizik dhe shëndetësor”, që
do të mbahet nga arsimtarët lën-
dor. Lënda do të quhet thjesht
“Sport”. 

Për ministren Deskovska,
reformë në arsimin fillorë do të

thotë edhe largimi nga përdorimi i
librave të Kembrixhit, të cilat ishin
vënë në përdorim nga drejtuesit e
përparshëm të MASH-it. Me vendi-
min për largimin atyre librave, nga
vitin shkollor 2018/2029 për nxënë-
sit e klasës së parë, ministria e Arsi-
mit i ka hapur rrugë përpilimit të
programeve dhe teksteve shkollore.
Në takimin me gazetarët, Deskov-
ska ka folur edhe për bashkëpuni-
min me Sindikatën e Arsimit, duke
pohuar madje se “me masat e ndër-
marra, MASH-i, respektivisht Qeve-
ria, ka shkuar edhe përtej kërkesave
të sindikatës”. Në ilustrim të kësaj,
ajo solli vendimin për zgjatjen e pu-
shimeve festive mes ditëve të Vitit
të Ri dhe Kërshëndellave. Në të ka-
luarën, sipas saj, mësimdhënësit ke-
qtrajtoheshin të shkojnë në shkollë
edhe pse nuk kishin asnjë obligim,
pasi është koha kur nxënësit janë

në pushimet dimërore. Mirëpo, këtë
herë MASH-i solli vendim që më-
simdhënësit dhe gjithë administra-
ta e shkollës të qëndroj në pushim
deri në datën 9 janar, me atë që
ditët e shtuara të pushimit ti kom-
pensojnë me ditë pune gjatë të sh-
tunave të ardhshme.  Këto komen-
te vinë në kohën kur Konfederata e
Sindikatave të Pavarura (KSA)
“kërcënon” me bojkotim të fillimit të
gjysmëmvjetorit të dytë shkollor.
Mirëpo, kryetari i Sindikatës për Ar-
sim, Shkencë dhe Kulture (SASHK),
Joakim Nedellkov, nuk beson se do
të ketë nevojë për një veprim të atil-
lë, pasi Qeveria në gjykimin e saj
është treguar e gatshme të bisedojë
për të gjitha çështjet e hapura në
arsim. Kërkesat e KSP-së kanë të
bëjnë me harmonizimin e pagave
përmes rritjes së rrogës minimale,
pagesën e rrogës së 13 vjetore (K-15)
si dhe respektimin e marrëveshjeve
kolektive. 

PROTESTË E KONFEDERATËS SË SINDIKATAVE TË LIRA

Rritje rrogash dhe respektim të marrëveshjes kolektive
Kryetari i SASHK
Jamkim Nedellkov
shprehu bindje se
Qeveria do të jetë e
hapur për
bashkëpunim me
sindikatat
reprezentative dhe siç
theksoi, në këtë
moment nuk është
vendosur në pikëpyetje
fillimi i gjysmëvjetorit
të  dytë të vitit shkollor

||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

REFORMA EDHE NË ARSIMIN FILLOR

55 minuta një orë, “detyrat 
e shtëpisë” në shkollë

Një orë mësimi me
nxënësit e klasave të
para do të zgjat 55
minuta, do të kenë jo
më shumë se katër
lëndë, nuk do të
mësojnë nga librat e
Kembrixhit dhe do ti
bëjnë në shkollë
“detyrat e shtëpisë.
Këta janë disa prej
ndryshimeve që
paralajmëron në
sistemin e arsimit fillor
ministrja Renata
Deskovska

Nxënësit në klasë të parë nuk guxojnë të kenë
më shumë se katër orë në ditë. Detyrat e

shtëpisë do të zëvendësohen me ushtrime
nëpër orë, do të reduktohet zbatimi i testeve

të diturisë, ndërsa do të shkohet drejt
kontrollit të drejtpërdrejt dhe kontaktit dhe
interaksionit të drejtpërdrejt me çdo fëmijë.
Për këtë qëllim planifikohet, ndërsa kjo varet

nga mundësitë financiare, paralelet të jenë
me numër më të vogël nxënësish. Libri do ta

humbë statusin monopol në mësim, sepse do
të ketë më shumë burime për mësim. Koha

Rritet çmimi
blerës i
duhanit, 
214 denarë
për 1 kg
Shkup, 17 janar - Çmimi blerës
mesatar i duhanit nga rendi-
menti i vitit 2017 arriti 214.8 de-
narë për kilogram. Cilësia është
e mirë, te kompanitë ka interes
dhe tani për tani nuk janë para-
qitur probleme lidhur me vlerë-
simin e klasave, kumtoi Mini-
stria e Bujqësisë (MBPEU).
Sipas Inspektoratit Shtetëror
për Bujqësi, janë blerë më
shumë se 21,5 milionë kilo-
gramë duhan në vlerë prej rreth
60 milionë denarësh. Blerja
është në fazën përfundimtare
dhe pritet të përfundojë deri në
fund të muajit. "Duhani është
kulturë strategjike e Maqedoni-
së, me eksport në vlerë prej 100
milionë euro në vit. Mesatari-
sht, blerja vjetore e duhanit
është rreth 25 milionë kilo-
gramë, me një vlerë prej mbi
80.5 milionë euro. Tendenca e
Qeverisë është që të rrisë kërke-
sën e duhanit me rritjen e
konkurrencës së tregut
nëpërmjet hyrjes së blerësve të
rinj në treg dhe investimeve në
industrinë e duhanit, që përfun-
dimisht do të ndikojë në rritjen
e çmimit blerës së duhanit",
thonë nga MBPEU. Në fund të
vitit të kaluar kompania "Briti-
sh-Amerikan Tobako" (BAT) ka
investuar 13 milionë euro në
Maqedoni, në TDR ShKUP
SHPKNJP Shkup, përmes së
cilës vepron "British-American
Tobako" punon në tregun e Ma-
qedonisë. Qëllimi i investimit
është konsolidimi dhe zhvillimi
i biznesit, përforcimi i pozitës
së tregut dhe në mënyrë direk-
te dhe indirekte hapjen e ven-
deve të reja të punës. Nga kom-
pania theksojnë se janë të
kënaqur me rezultatet e punës
së deritanishme në Maqedoni,
sepse ata vazhdimisht vërejnë
rritje në pjesën e tregut të Ma-
qedonisë. Për Maqedoninë, in-
vestimi, përveç hapjen e vende-
ve të reja të punës, do të
kontribuojë në pozicionimin e
suksesshëm në tregun rajonal.
"British-American Tobako" në
vitin 2015 e bleu kompania
kroate "Tvornica duhana Ro-
vinj". Bëhet fjalë për një nga
kompanitë udhëheqëse multi-
nacionale për duhan në botë, e
cila i shet brendet e saj në më
shumë se 200 tregje në mbarë
botën. Kjo kompani nga Maqe-
donia blen duhan, ndërkaq  jo
përmes shoqatës së Maqedoni-
së, por nga kompanitë të cilat
blejnë duhan nga prodhuesit
primarë.

Zejnulla VESELI

Shkup, 17 janar - Edhe përkundër in-
frastrukturës së dobët rrugore dhe
asaj hekurudhore, këmbimi treg-
tar midis Maqedonisë dhe Shqipë-
risë është në nivel të kënaqshëm,
por bizneset e të dyja vendeve
kërkojnë nga dy qeveritë që në të
ardhmen të kenë prioritet ndërti-
min e rrugëve që çojnë drejt tregut
të Shqipërisë me qëllim të nxitjes
se bashkëpunimit tregtar dhe kriji-
min e kushteve më të mira për
kompanitë nga Shqipëria dhe Ma-
qedonia dhe më këtë - të nxitet
rritje e shkëmbimeve tregtar dhe
investimeve. Ky ishte konstatimi i
përbashkët i përfaqësuesve të biz-
neseve nga Shqipëria dhe Maqe-
donia në takimin e ditës së

mërkurë që u mbajt në Shkup orga-
nizuar nga Oda Ekonomike e Ma-
qedonisë Veri-Perëndimore dhe
Odës Amerikane të Shqipërisë.
Përfaqësuesit e bizneseve të të dyja
vendeve - në takimin e djeshëm ku
temë e bisedimeve ishte këmbimi i
përvojave, biseduan për rritje të ba-
shkëpunimit me të lartë në fushën
e turizmit, bujqësisë, ndërtimtarisë
si sektorë potencial më të madh
për intensifikimin e bashkëpuni-
mit mes kompanive nga Maqedo-
nia dhe Shqipëria. 

“Viteve të fundit, Shqipëria ka
shënuar një progres të madh sa i
përket eksportit të mallrave drejt
tregut të Maqedonisë. Mirëpo, in-
frastruktura rrugore - sidomos ajo
hekurudhore, edhe më tej është
pengesë e madhe e rritjes së këm-
bimit tregtar midis kompanive nga
Shqipëria dhe Maqedonia. Maqe-
donia ende ka një suficit sa i përket
këmbimit tregtar me Maqedoninë,
por për dallim nga vitet e mëparsh-

me, suficiti është shumë i ulët që do
të thotë se mallrat e Shqipërisë
gjithnjë e më shumë gjendet në
tregun e Maqedonisë. Të dhënat e
fundit flasin se këmbimi tregtar vi-
tin e kaluar midis Shqipërisë dhe
Maqedonisë është mbyllur me mbi
100 milionë euro, ku Maqedonia ka
importuar mallra në vlerë prej
rreth 50 milionë euro, ndërsa drejt
Shqipërisë ka eksportuar mallra
gjithashtu me rreth 50 milionë
euro. Rritje më të madhe të bashkë-
punimit midis Maqedonisë dhe Sh-
qipërisë në të ardhmen duhet të
ketë sa i përket sferës së turizmit,
për shkak se qytetarët e Maqedoni-
së që shkojnë për pushime verore
jashtë shtetit, 30 për qind e tyre pu-
shimet i bëjnë në njërin nga
plazhet e bregdetit shqiptar”, tha
Biljana Peeva Gjuriq, drejtoreshë e
Odës Ekonomike të Maqedonisë.
Nebi Hoxha, kryetar i OEMVP-së u
shpreh se këmbimi tregtar mes dy
vendeve është 100 milionë euro

dhe se nuk është në nivel të kënaq-
shëm, ndërsa shpreson se ky takim
është një hap që i shërben ekono-
misë së rajonit dhe frymës së ba-
shkëpunimit, duke kontribuar në
krijimin e mundësive që bizneset e
të dy vendeve të zgjerojnë aktivite-
tet e tyre dhe të bëhen më konkur-
rente në tregje më të mëdha. 

"Maqedonia mund të shërbejë
për Shqipërinë si një model i mirë
në lehtësimin e kushteve të të bërit
biznes dhe përmes Portit të Durrë-
sit. Kompanitë tona mund të bëhen
akoma më konkurruese në tregjet
rajonale. Durrësi është shumë afër,
por nuk kemi hekurudhë për të ci-
lin shkak, çmimi i transportit është
i lartë dhe porti praktikisht nuk
është konkurrent. Njëjtë është
edhe me rrugën Tiranë-Shkup.
Udhëtohet pesë orë për gjatësi
vetëm prej 160 kilometrave. Prej
këtyre shkaqeve, kompanitë shpe-
sh hapin përfaqësi në zonat tejku-
fitare", tha Hoxha. 

Shkup, 17 janar - Trendi me alergjitë
po merr hov më të madh, kështu
që në vitin 2018, pothuajse çdo i
treti, i katërti banor i Maqedonisë
do të ketë ndonjë manifestim
alergjik, deklaroi prof.dr. Dejan
Dokiq, në promovimin e librit
"Alergologjia" në Fakultetin e
Mjekësisë në Shkup. "Alergjitë në
Maqedoni, duke e marrë parasysh
studimin paraprak epidemiologjik
nga Instituti për mjekësi të punës
prej vitit 2003, ka trend të rritjes
së dyfishtë, prej 11,5 për qind tani
kemi 25,1 për qind, ndërsa këtë vit
ky trend do të jetë edhe më i
madh", tha Dokiq. Sipas tij, ata janë
numër tejet i madh i pacientëve
dhe prej këtu doli presioni dhe ne-

voja që të bëhet një libër i këtillë,
ku të gjithë mjekët do të mund të
përballen me valën gjithnjë e më
të madhe të pacientëve të cilët
kanë alergji. Rreth 90 për qind e
alergjive u takojnë dy llojeve, thotë
Dokiq, ndërsa ato janë poleni nga
bari dhe rrënjët, dhe alergjenët
nga pluhuri shtëpiak. I pyetur për
gjendjen në Klinikën për Pulmo-
logji dhe Alergologji, në ditët kur
në Shkup ajri ishte shumë i ndotur,
Dokiq tha se alergjitë, posaçërisht
ato nga domeni i pluhurit shtëpiak
dhe ato brenda tërë vitit, janë aso-
cuar me ndotjen e ajrit, sepse
ndotja e ajrit i përkeqëson simpto-
mat e manifestimeve alergjike. Ai
theksoi se për herë të parë në Ma-

qedoni publikohet libër "Alergo-
logji", i cili në një vend, në mënyrë
sistematike dhe klinike të orien-
tuar janë përshkruar të gjitha së-
mundjet alergjike. Ai theksoi se në
libër, në një vend, para së gjithash
mjekët, për post të diplomatit,
doktorantët dhe të gjithë ata
mjekë të cilët kanë në praktikën e
përditshme pacientë të cilët
vuajnë nga alergjia, mund të për-
fitojnë informata dhe në atë
mënyrë të mund t'u ndihmojnë
mijëra pacientëve të tyre të cilët
në praktikën e vet të kenë jetë më
të mirë dhe më cilësore. Akade-
miku Momir Polenakoviq, duke e
promovuar librin "Alergologjia" të
prof.dr. Dejan Dokiq dhe bashkë-

punëtorëve, theksoi se alergjitë
janë sëmundje e shekullit 21, të
cilat duhet të studiohen më
shumë, dhe ky libër jep kontribut
që më mirë ta kuptojmë alergo-
logjinë dhe si të luftojmë me së-
mundjen. Dekanja e Fakultetit të
Mjekësisë, Sonja Topuzovska
theksoi se zhvillimi dramatik i
alergologjisë në vitet e kaluara e
imponon nevojën që njohuritë e
klinikëve në praktikë vazhdimi-
sht të përsosen dhe plotësohen,
ndërsa mu ky libër "Alergologjia"
mundëson qasje në metodat më
bashkëkohore diagnostike dhe
protokollet terapeutike për num-
rin më të madh të gjendjeve të
rëndësishme alergologjike.

PROMOVOHET "ALERGOLOGJIA"

Çdo i treti me alergji
||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||||

MAQEDONIA DHE SHQIPËRIA INTENSIFIKOJNË BASHKËPUNIMIN TREGTAR 

Infrastruktura e keqe pengon
rritjen e këmbimit tregtar 

Përfaqësuesit e
bizneseve të të dyja
vendeve - në takimin e
djeshëm ku temë e
bisedimeve ishte
këmbimi i përvojave,
biseduan për rritje të
bashkëpunimit me të
lartë në fushën e
turizmit, bujqësisë,
ndërtimtarisë si sektorë
potencial më të madh
për intensifikimin e
bashkëpunimit mes
kompanive nga
Maqedonia dhe
Shqipëria

Koha

Urim HASIPI

Tetovë, 17 janar - Banorë të fshatit
Veshallë të Komunës së Tetovës i
kanë drejtuar kërkesa Komunës së
Tetovës, të cilët sipas, tyre janë më
prioritare. Sipas përfaqësuesve të
Bashkësisë Lokale të këtij fshati,
banorët e fshatit Veshallë kërkojnë
që autoritetet e Komunës së Te-
tovës të bëjnë disa ndërhyrje in-
frastrukturore që do të jenë jetike
për ata si banorë. “Kërkojmë sigu-

rimin e një linje të rregullt tran-
sporti për në fshatin tonë, sepse
largësia me qytetin e bën të pa-
mundur komunikimin më të mirë
me qytetin e Tetovës. Kjo është
edhe një nga arsyet që ndikon në
uljen e numrit të banorëve të cilët
shpërngulen në qytet”, thuhet në
fillim të kërkesës së banorëve të
fshatit Veshallë drejtuar Tetovës.
Më tej, si kërkesë e tyre figuron
edhe kërkesa për vendosjen e
mbrojtjeve anësore në rrugën për
në këtë fshat e që janë dëmtuar
gjatë pastrimit të rrugëve në
kohën e dimrit. “Të përshpejtohet
procesi i ndërtimit të rrugës së
vjetër Tetovë-Brodec, gjegjësisht
të asfaltohet rruga prej 2 kilome-
trave nga fshati Veshallë deri në
Brodec dhe të sanohet rruga në
vendin e quajtur 'Te Thana'”, qën-
dron në kërkesë. Banorë të këtij
fshati kanë kërkuar edhe  rregulli-
min e bazenit të ujësjellësit që, si-
pas tyre, është shumë i vjetër.

“Kërkojmë rregullimin e baze-

nit të ujësjellësit që është shumë e
vjetër dhe kërkojmë punësime të
punëtorëve që do të mirëmbajnë
ujësjellësin”, thuhet mes tjerash në
kërkesat e këtyre banorëve.
Kërkohet gjithashtu marrëveshje
me koncesionerin që ndërton hi-
dorcentrale për të ruajtur rrjedhën
e lumit dhe realizimin e disa
projekteve tjera. Në ndërkohë, nga
"EVN Maqedoni" kanë kërkuar që
të rregullohet edhe rrjeti i rrymës
elektrike, gjegjësisht të largohen
shtyllat elektrike që pengojnë
qarkullimin normal të banorëve.
Si kërkesë figuron edhe bekatoni-
zimi i disa rrugëve të këtij fshati
malor. Kërkohet edhe punësimi i
një mjeku në këtë fshat, sepse am-
bulanca e ndërtuar nuk funksio-
non.

“Kërkojmë të punësohet një
mjek, sepse nuk kemi mjek dhe
jemi të detyruar të udhëtojmë me
dhjetëra kilometra për të marrë
shërbime mjekësore”, thonë nga
Bashkësia Lokale e këtij fshati. Si

pasojë e largësisë me qytetin, mos
investimet dhe mungesa e infra-
strukturës ka bërë që shumë ba-
norë nga ky fshat tashmë të
shpërngulen në Tetovë, kurse pje-
sa dërmuese të marrë rrugën e
mërgimit, kryesisht në Evropë. Si-
pas banorëve, në këtë fshat kanë
jetuar rreth 1000 familje në të ka-
luarën, por tani dukshëm ka rënë
numri i banorëve, të cilët për arsye
të ndryshme - kanë vendosur të
qëndrojnë në këtë fshat dhe të
mos e braktisin. Nga Bashkësia
Lokale kanë kërkuar që kërkesat e
tyre të merren më seriozisht nga
komuna, sepse popullata tashmë
përballet me shumë mungesa in-
frastrukturore. Nga Sektori për
tokë ndërtimore dhe komunika-
cion i Komunës së Tetovës thonë
se në këtë fazë janë duke u shqyr-
tuar kërkesat e Bashkësive Lokale
dhe në ato më prioritare - do të in-
tervenohet, ndërsa premtojnë se
gjatë dimrit - mirëmbajtja e rrugë-
ve do të jetë në nivel më të mirë.

Shkup, 17 janar - Në Tiranë, në
Fakultetin e Shkencave Sociale në
Departamentin e Sociologjisë,
Avni Avdiu nga Kumanova mbroj-
ti doktoraturën e dytë. Nën
udhëheqjen shkencore të
prof.dr.Zyhdi Dervishit tema e tij
ishte "Ndikimi dhe roli i ndërsjel-
lë i mediave të Kosovës në globa-
lizim dhe anasjelltas - i globalizi-
mit në medie, në njëzet vitet e
fundit /1990-2010/". Komisioni në
përbërje të: prof.dr. Aleksandër
Kocanit, prof.dr.Mark Markut,
prof.dr. Gjergj Pentavinit,
prof.dr.Fatos Gjatës dhe prof.dr.

Darjana Muҫajt vlerësuan mak-
simalisht punën e kandidatit,

duke e ҫmuar si vepër e lartë
shkencore që duhet botuar sa më

parë. Para dy vitesh, Avniu dokto-
roi në filozofi në Fakultetin "Shën
Kirili e Metodij" në Shkup. Tema e
tij atëherë ishte: "Nocioni i të
majtës dhe të djathtës te partitë
politike shqiptare në Maqedoni,
Shqipëri dhe Kosovë prej vitit
1990-2010". Ndryshe, Avniu ka
kryer brenda katër viteve tri fakul-
tete: Filozofinë dhe Sociologjinë
(me notë mesatare 10) dhe Gaze-
tarinë (me notë mesatare 8.3),
ndërsa ka marrë gjithashtu edhe
diplomën "student i dalluar".
Është kjo diploma e shtatë uni-
versitare e tij. 

Avni Avdiu mbrojti doktoraturën e dytë
///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

MJEKU DHE INFRASTRUKTURORE MË PRIORITARE

Veshalla 
kërkon

infrastrukturë 
më të mirë“Të përshpejtohet

procesi i ndërtimit të
rrugës së vjetër
Tetovë-Brodec,
gjegjësisht të
asfaltohet rruga prej 2
kilometrave nga
fshati Veshallë deri në
Brodec dhe të
sanohet rruga në
vendin e  quajtur 'Te
Thana'”, është njëra
ndër kërkesat e
banorëve të Veshallës

Koha

Subvencionet 
do të merren edhe
nëse nuk shlyhen
detyrimet ndaj
DAP-it
Shkup, 17 janar - Bujqit tani nuk
do të jenë të obliguar së pari t'i
shlyejnë obligimet ndaj DAP-së
që të marrin subvencione. Kjo
është paraparë me ndryshimet
më të reja të ligjit për bujqësi dhe
zhvillim rural. "Propozohet që për
shfrytëzuesit të mjeteve të ndër-
priten të vlejnë kushtet për obligi-
me të shlyera në baza të tjera të
cilat nuk janë në sferën e bujqësi-
së, respektivisht obligime për të
cilat është kompetente Drejtoria
e të Ardhurave Publike dhe kush-
ti për obligime të shlyera në bazë
të marrëveshjeve të lidhura për
shfrytëzimin e mjeteve nga fon-
det kompensuese nga ndihma e
huaj, për të cilën është kompe-
tente Ministria", qëndron në pro-
pozim-tekstin e ligjit. Ligji për
ndryshimin dhe plotësimin e
Ligjit për bujqësi dhe zhvillim ru-
ral është në procedurë paraqeve-
ritare. Është i qasshëm në Regji-
strin e Vetëm Kombëtar
Elektronik të rregullave të Repu-
blikës së Maqedonisë  (RVKE) për
komente, propozime shtesë dhe
sugjerime nga ana e palëve të in-
volvuara.

Shkup, tetë
aksidente 
për 24 orë
Shkup, 17 janar - Gjashtë persona
janë lënduar më lehtë në pesë
nga gjithsej tetë aksidente rru-
gore të regjistruara gjatë ditës së
kaluar në rajonin e SPB Shkup.
Në tre është shkaktuar dëm ma-
terial. Nga MPB informojnë se
dje policia e trafikut ka zbuluar
dhe sanksionuar shumë kundër-
vajtje. Njëzet e shtatë shoferë
kanë lëvizur me shpejtësi më të
madhe se e lejuara, tre shoferë
për rreshtim të parregullt dhe 19
shoferë të cilët në automjete e
tyre nuk kanë poseduar pajisje
dimërore. Nga komunikacioni
janë përjashtuar një shofer, i cili
e ka drejtuar automjetin nën
ndikimin e alkoolit, 16 shoferë
para se të marrin leje për drej-
tim të automjetit dhe një shofer
fillestar, si dhe tre shoferë fille-
starë dhe 10 automjete të pa-
regjistruara. U sanksionuan edhe
tetë këmbësorë të cilët kanë ka-
luar rrugën jashtë vendkalimit
për këmbësorë dhe shtatë
këmbësorë të cilët kanë kaluar
në dritën e kuqe në semafor. Janë
hasur 107 automjete të parkuara
në mënyrë të parregullt. Me
ndihmën e automjetit special
karrotrec, janë larguar 64 au-
tomjete.

P
o mundohem ta shpegoj se
pse nuk mund te marr seriozi-
sht askend qe me thote ne nje
fjali apo dy; ” Vetvendosje esh-

te komuniste,populiste, nacionalso-
cialiste edhe socialdemokrate”.

Kur thua”VV është një parti ko-
muniste”: 

Demokracia sociale erdhi si një
ideologji politike që mbështeti një
tranzicion evolucionar dhe paqësor
nga kapitalizmi në socializëm duke
përdorur procese të vendosura poli-
tike në kundërshtim me qasjen revo-
lucionare ndaj tranzicionit të lidhur
me marksizmin ortodoks. Në epokën
e hershme të pasluftës në Evropën
Perëndimore, partitë social-demok-
ratike hodhën poshtë modelin politik
dhe ekonomik të Stalinit, të tanishëm
në Bashkimin Sovjetik, duke u an-
gazhuar ose në rrugën alternative të
socializmit ose në një kompromis mi-
dis kapitalizmit dhe socializmit.

Në këtë periudhë, socialdemok-
ratët përqafuan një ekonomi të për-
zier bazuar në mbizotërimin e pronës
private, me vetëm një pakicë të shër-
bimeve themelore dhe shërbimeve
publike nën pronësi publike. Si rezul-
tat, demokracia sociale u shoqërua
me ekonominë ” Keynesiane”,
ndërhyrjen e shtetit dhe shtetin e
mirëqenies, duke braktisur synimin e
mëparshëm të zëvendësimit të siste-
mit kapitalist (tregjet e faktorëve,
pronës private dhe punës së pagave)
me një sistem ekonomik cilësor so-
cialist. Demokracia sociale moderne
karakterizohet nga një përkushtim
ndaj politikave që kanë për qëllim fre-
nimin e pabarazisë, shtypjes së grupe-
ve të pafavorizuara dhe varfërisë duke
përfshirë mbështetjen për shërbimet
publike të aksesueshme në nivel uni-
versal si kujdesi për të moshuarit, kuj-
desin për fëmijët, arsimin, kujdesin
shëndetësor dhe kompensimin e
punëtorëve. Lëvizja socialdemokrate
gjithashtu ka lidhje të forta me lë-
vizjen e punës dhe sindikatat dhe
përkrahë të drejtat e negociatave ko-
lektive për punëtorët si dhe masat për
zgjerimin e vendimmarrjes demok-
ratike përtej politikës në sferën eko-
nomike në formën e vendosmërisë
për punonjësit dhe aktorë të tjerë
ekonomikë.

Duke parë dallimet midis komu-
nizmit marksist dhe qasjes social de-
mokratike, nuk ka asnjë mënyrë që të
dyja këto gjëra mund të aplikohen në
VV në të njëjtën kohë. Në fakt, VV
duket dhe pranon të jetë në thelb so-
cial-demokratike.

Kur thua “Vetëvendosja është na-
cionalist”e:

Socializmi kombëtar më i njohur
si “nazizmi” , është ideologjia dhe gru-
pi i praktikave të lidhura me Partinë
naziste gjermane të shekullit të 20-të
në Gjermaninë naziste dhe të vende-
ve të tjera – grupe të drejta.

Nazizmi u pajtua me teoritë e hie-
rarkisë racore dhe Darvinizmit Social,
duke identifikuar gjermanët si pjesë
e asaj që nazistët e konsideronin si
një garë master ariane ose nordike.
Ai synonte të kapërcejë ndarjet sho-
qërore dhe të krijonte një shoqëri ho-
mogjene gjermane të bazuar në pa-
stërtinë racore e cila përfaqësonte një
komunitet të popullit (Volksgemein-
schaft). Nazistët synonin të ba-
shkojnë të gjithë gjermanët që je-
tojnë në territorin e Gjermanisë
historikisht, si dhe të fitojnë vende
shtesë për zgjerimin e Gjermanisë
nën doktrinën e Lebensraum dhe të
përjashtojnë ata që ata konsiderohen
si qytetarë të huaj ose gara “inferiore”.
Termi “socializëm kombëtar” doli nga
përpjekjet për të krijuar një ridefinim
nacionalist të “socializmit”, si një alter-
nativë për socializmin ndërkombëtar
dhe kapitalizmin e tregut të lirë. Na-
zizmi e hodhi poshtë konceptin mark-
sist të konflikteve të klasave, kundër-
shtoi ndërkombëtarizmin kozmopolit
dhe kërkoi që të bindë të gjitha pjesët
e shoqërisë së re gjermane që t’i nën-

shtrojnë interesat e tyre personale në
“të mirën e përbashkët” dhe të pra-
nojnë interesa politike si përparësi
kryesore të organizimit ekonomik.

Nëse e krahasojmë këtë me Vetë-
vendosjen, atëherë përveç faktit që
Vetëvendosja dëshiron të bashkojë
territoret shqiptare – të cilat mund të
lidhen gjithashtu me mënyrën se si
BDR dhe DDR ishin të bashkuar ne
Gjermani pas luftës së dytë botërore
– nuk ka asgjë të natyrshme raciste,
ksenofobike ose ” “për retorikën e tyre.
Në fakt, mund të supozojmë se ky
përgjithësim i thjeshtë pak a shumë
shtrihet si një propagandë e mjaftue-
shme për partitë e kundërta dhe në
pushtet.

Kur thua “Vetëvendosja është një
parti “populiste”.

Kjo me duket qesharake, as nuk e
di se çfarë do të thotë kjo, pasi çdo
parti demokratike në një mënyrë për-
dor një qasje populiste ndaj masave.

Populizmi është një qëndrim po-
litik që kërkon të prishë rendin ekzi-
stues shoqëror duke solidifikuar dhe
mobilizuar armiqësinë e “njerëzve të
thjeshtë” ose “njerëzve” kundër “elita-
ve të privilegjuara” dhe “krijimit”. Po-
pulistët mund të bien kudo në spek-
trin politik tradicional të majtë të
djathtë dhe shpesh portretizojnë si
kapitalistët borgjezë ashtu edhe orga-

nizatorët socialistë që dominojnë në
mënyrë të padrejtë në sferën poli-
tike.Në thelb populizmi është kur një
parti përdor trajtimin e padrejtë ndaj
një pjese të madhe e popullsisë në re-
tori te vet. Pra, a nuk është ajo që po
bëjnë të gjitha partitë politike në Ko-
sovë?

Partitë politike dhe politikanët sh-
pesh përdorin termat populiste dhe
populizmi si pejorativ kundër kundër-
shtarëve të tyre. Një këndvështrim i
tillë e sheh populizmin si demagogji,
thjesht duke u shfaqur në empatinë e
publikut me anë të retorikës apo pro-
pozimeve joreale për të rritur apelin
në spektrin politik.- E çuditshme, nëse
shikoni programin Vetëvendosje se si
mendojna ta përmirësojne gjendjen
aktuale të kombeve, bën shumë më
shumë kuptim dhe është ndërtuar
mbi një bazë më të ndjeshme se çdo
plan i partiave tjetra që përdorin
premtime të tilla sikurse “ krijimi i
200.000 vendeve pune” si shpresa jo-
reale për votuesit e tyre. Nëse kjo nuk
është populiste atëherë çfarë është?

Shpresoj që njerëzit që i përdorin
këto gjëra në një debat për të diskre-
dituar Vetëvendosjen, të paktën të
dinë se po përdorin qëllimisht të
gjitha këto fjalë në kontekstin e ga-
buar – ose që duhet të lexoni një ose
dy libra me shume.

Duke parë
dallimet midis
komunizmit
marksist dhe
qasjes social
demokratike,
nuk ka asnjë
mënyrë që të
dyja këto gjëra
mund të
aplikohen në VV
në të njëjtën
kohë. Në fakt,
VV duket dhe
pranon të jetë
në thelb social-
demokratike

KOHA PËR KARIKATURËN E DITËS

Ç’është Vetëvendosja? Nga
Kaltrina Ademi

S
a analiza, sa psikanaliza, sa de-
tektivi, sa eksperti i krimit, sa
idioti na ka shurdhuar sot
gjithë ditën pa pushuar për

vrasjen e sotit, për motivet e vrasjes
dhe për pasojat dhe sherrin që do
t'ia shohin shqiptarët kësaj vrasje.

S'mbet kush që nuk e mori për-
sipër të jap versionin e tij për rastin,
por të gjithëve ua ka shkuar Klan Ko-
sova, që është kujdesur të fusë pa-
nikë të madhe te shqiptarët, duke
dhënë përshtypjen e luftës.

Batoni bile, veshur zi fund e krye,
pa menduar dy herë e karakterizoi
këtë vrasje, si vrasje politike, ndërsa
e lavdëroi viktimën (të cilën e njihte
që 20-të vite) dhe tha se viktima ish-
te kundër ndarjes së Kosovës, që de-
mek është vrarë nga ata që kanë
qenë pro ndarjes. Kaq i thjesht 'mo-
tivi'.

Një tjetër gazetar i njohur shqip-

tar e quajti të vrarin politikan të mo-
deruar (u bazua në mediat e huaja,
të cilat e kanë luksin ta quajnë të til-
lë për dallim prej shqiptarëve), ani-
pse i vrari ishte themelues dhe shef
i 'Rojave të Urës'. Ishte i gjykuar dhe
i dyshuar për vrasjen e civilëve sh-
qiptarë.

Askush nuk e quajti i gjykuari
dhe i dyshuari për vrasjen dhe dëbi-
min e civilëve shqiptarë... E një kokë
tjetër 'gjeniale' shqiptare i vuri ka-
pak krejt këtij muhabeti kur tha se
'Viktima i ka kuptuar gabimet e tij
kundër shqiptarëve dhe është pen-
duar'. Pra sipas tij, ai ishte një ish-
kriminel i penduar, anipse askush
nuk e ka parë me sy e as nuk e ka
lexuar pendimin dhe kërkim faljen e
tij. Nuk mund të jetë njeriu ish-kri-
minel ose ish-vrasës. Një herë vra-
sës-përgjithmonë vrasës.

Pse zyrtarëve të lartë shtetëror

dhe gazetarëve shqiptarë nuk u
mjaftoi thjesht me dy fjalë ta dë-
nojnë aktin e vrasjes dhe të kërkojnë
drejtësi! 

Kur bëhet fjalë për një njeri të
dyshuar dhe të akuzuar, i cili do të
rigjykohej për krime kundër popul-
latës civile shqiptare.

Anipse, veriu i Kosovës është ja-
shtë kontrollit të Republikës,
megjithatë sot për herë të parë i
erdhi veriut pak era shtet i Kosovës.
Obduksionin e viktimës e bëri Insti-
tuti mjeko-ligjor i Kosovës, krye-
prokurori shqiptar kreu punën e tij
në vendin e ngjarjes, ndërsa policia e
Kosovës po vazhdon punën e saj për
zbardhjen e rastit. 

Serbia zyrtare po kërkon nga au-
toritetet e Kosovës që ta ndriçojnë
rastin.

Kryeministri i Kosovës u tregua i
hapur, e ftoi edhe FBI-në ta hetojë

rastin, ndërsa edhe lejimi i përf-
shirjes së hetuesve serbë për ndriçi-
min e vrasjes asgjë nuk i prishë punë
Kosovës. Veç le të zbulohet.

P.S. Sot në mesditë shkova në
'mëhallën e boshnjakëve' në pjesën
veriore për të blerë diçka dhe për të
parë atmosferën. Në fillim

të mëhallës si gjithmonë valonin
flamujt kuq e zi me shqiponjë, lëviz-
nin vetëm shqiptarët dhe policët, dy-
qanet ishin të hapura, ndërsa shitë-
set e reja e shprehnin frikën e tyre
të madhe derisa punonin nën ethe. 

Më thanë: kur serbët nuk lëvizin-
nuk është puna mirë.

Por, megjithatë, serbët lëviznin
dhe i pashë duke blerë xhingla-min-
gla në ETC-në e pjesës jugore.

Ata që e kanë përjetuar luftën,
dhe i kanë mbijetuar asaj, si ne, ata
nuk është mirë m'i tutë për së dyti.

Pse zyrtarëve të
lartë shtetëror
dhe gazetarëve
shqiptarë nuk u
mjaftoi thjesht
me dy fjalë ta
dënojnë aktin e
vrasjes dhe të
kërkojnë
drejtësi!  Kur
bëhet fjalë për
një njeri të
dyshuar dhe të
akuzuar, i cili do
të rigjykohej për
krime kundër
popullatës civile
shqiptare 

B
allkani është një vend ku
mund të ndërtohen lehtë
shumë paralele historike
edhe për luftëra botërore,

është i pajisur me shumë fantazi, kë-
shtu që çdo lloj skenari është i mun-
dur. Ajo çka mund të them duke inter-
pretuar shenjat e dukshme dhe të
padukshme të lëvizjes së faktorëve
politik që lidhen me Kosovën, një
ngjarje si kjo, e cila mund të jetë edhe
me karakter banal, do të shëndër-
rohet në mënyrë të tillë që do të rrisë
pazarin e Serbisë në bisedimet me
Kosovën.

Serbia e ndjen që në konjukturën
aktuale ndërkombëtare e ka pozitën
më të mirë se sa Kosova. Vuçiç ka bërë
disa hapa relaksues kundrejt Ko-
sovës. Për shkak të “flirtimit” të tij me
Rusinë, Perëndimi është duke e marrë
me të mirë. Por në bisedimet jo pu-
blike, ai duket se nuk ka marrë atë
çfarë ka arritur të marrë. Për këtë ar-
sye, ai e shfrytëzojë maksimalisht
këtë që ndodhi.

Ajo çfarë pritet të ndodh kundrejt
Serbisë në bisedimet me Kosovën
është diçka historike, e cila me siguri
do të jetë një goditje e rëndë për Ser-
binë, pasi Bashkimi Europian nuk
hedh asnjë hap përpara në negocia-
tat me Serbinë në qoftë se nuk ka
zgjidhje përfundimtare në çështjen e

Kosovës. Serbia është e pa kënaqur
me atë që ka marrë me planin e “Ah-
tisaari” dhe kërkon të marrë më
shumë duke shfrytëzuar tani ngjarje
si kjo e fundit, në një zonë si veriu i
Kosovës në të cilën konfliktualiteti
ndëretnik ka arritur nivelet më të ulë-
ta në këto katër vjet. Kosova është në
një situatë relativisht të vështirë
ndërkombëtare diplomatike, për
shkak se ka izolim, vuan pasi qyte-
tarët e saj nuk mund të lëvizin të lirë.
Kjo është dobësi dhe është një tre-
gues i dobësisë së shtetit. Është nën
presion për shkak të fillimit nga puna

të Gjykatës Speciale, e cila mund të
prekë drejtues të rëndësishëm poli-
tik. I bëhet presion, megjithëse forma
përfundimtare e koncesioneve që i
janë bërë Serbisë është maksimale, i
kërkohet të lëshojë edhe diçka tjetër.

Në një situatë të tillë, Serbia për-
piqet të marrë maksimumin. Serbia
është duke luajtur edhe me faktin që
nga aktorët më të rëndësishëm
ndërkombëtar, që është SHBA, në
rajon janë duke shfaqur apo duke
vuajtur një lloj dualizmi ose një mun-
gese vëmendje se çka qenë më përpa-
ra. Kosova nuk është më ajo e vitit

1999. Kosova duhej të shndërrohej në
një histori suksesi në mënyrë që të ki-
shte vëmendjen ndërkombëtare dhe
në një situatë si kjo, Serbia kërkon të
marrë maksimumin, me gjasa dhe
ndarjen. Nga pikëpamja e efeteve të
tjera brenda frontit serb, Ivanoviç, siç
e përshkruajnë të gjithë analistët në
Prishtinë, ishte kundër ndarjes. Ky
është momenti më i rëndësishëm që
kërkon të arrijë Serbia, ndarjen e Ko-
sovës, eventualisht shkëmbimin e ter-
ritoreve. Këto janë gjëra që disku-
tohen në takimet diplomatike të
mbyllura dhe jo publikisht.

Nga Mentor NAZARKO

Ivanoviqi, siç e
përshkruajnë të
gjithë analistët
në Prishtinë,
ishte kundër
ndarjes. Ky
është momenti
më i
rëndësishëm që
kërkon të arrijë
Serbia, ndarjen
e Kosovës,
eventualisht
shkëmbimin e
territoreve. Këto
janë gjëra që
diskutohen në
takimet
diplomatike të
mbyllura dhe jo
publikisht   

Vrasja e Ivanoviqit, 
pasojat në Kosovë dhe dialogu me Serbinë

Analiza e psikanaliza 
për vrasjen e Oliver Ivanoviqit! Nga Kimet BERISHA

Nga Ylli POLOVINA

Gjergj Kastrioti Skënderbeu nuk
ka trashëgimtarë, por ka pasardhës.
Duka Ferrante, që në kohën e vet e
zgjidhi rrezikun e shuarjes së familjes
Kastrioti. E bënin atëkohë shumë
zotërinj të pasur e të pushtetshëm.
Duke shfrytëzuar rregullat e kohës, si
dhe të drejtën e të fortit, duka Ferran-
te pati disa lidhje jashtëmartesore, tre
prej të cilave bënë që të mos shuhej
dinastia në linjë mashkullore Në
degën kastriotase të Napolit ndërroi
jetë Ada, nëna e Xhorxho Maria Skan-
derbegut, pasardhësi natyral i kryehe-
roit tonë kombëtar

Duke qenë se prej afro njëzetë vi-
tesh, autori i këtyre radhëve
nëpërmjet një trilogjie (libri i tretë i saj
titullohet "Pasardhësit e Skënderbeut
si u mbajtën fshehur", 2013) është
marrë posaçërisht me çështjen e ekzi-
stencës të pasardhësve realë të Skën-
derbeut në Itali (krahas atyre të

shumtë falsë), e gjen të nevojshme
që në vijim të kësaj sipërmarrjeje ta
informojë lexuesin shqiptar për dy
ngjarje të reja të ndodhura tek ta. E
para ka të bëjë me lindjen, pas dy vaj-
zave, të djalit tek familja e Aleksandër
Kastriotit (Alessandro Castriota Scan-
derbeg), pasardhësit të parë të Skën-
derbeut në degën e tij gjenealogjike
të Leçes. E dyta, e ndodhur këto ditë,
është ndarja nga jeta e Adës, nënës së
Gjergj apo Xhorxho Marisë (Giorgio
Maria Castriota Scanderbeg), pa-
sardhësit të parë në linjë gjenea-
logjike të Skënderbeut në degën e Na-
polit.

DUKA FERRANTE KASTRIOTA
SKANDERBEG SHPËTON

DINASTINË
Për një varg rrethanash, të cilat

shpesh nuk i ka në dorë as njeriu më i
fuqishëm, i biri i vetëm i Gjergj Ka-
striotit, Gjoni, pas vdekjes së të atit,
bashkë me të ëmën, Donikën, emi-

gruan në Mbretërinë e Napolit, mo-
narkun e së cilës e kishin aleat dhe
kryezot, por ku edhe zotëronin prona
tokësore të dhuruara prej vetë mbre-
tit Alfons dhe birit të tij Ferrante. Gjo-
ni la pas si trashëgimtar, mes katër
djemve me fate të ndryshme të ndër-
likuara, Ferranten, djalin e tij të fundit,
të cilit i kishte vënë emrin e vet mbre-
tit mbrojtës. Gjoni ishte princ, kurse
Ferrante mori titullin e dukës. Sërish
për shkak rrethanash që nuk mund
të shpjegohen në këtë shkrim, sepse
kërkojnë hapësirë, por janë paraqitur
në trilogjinë e mësipërme, trashëgue-
se autentike, ligjore, e dukës Ferranta
Castriota Scanderbeg, u bë vajza e tij
Erina. Ajo kishte marrë emrin e së gjy-
shes, gruas së Gjonit, serbes Jerina.

Një vëlla i Erinës së lindur në Itali,
vdiq fare i vogël. Nga martesa me
Adriana Akuavivën, prej një familjeje
fisnike vendase, nipi trashëgimtar i
Skënderbeut, Ferrante, i cili njihet
edhe si inkurajuesi kryesor i Marin

Barletit për librin e njohur kushtuar
Heroit tonë Kombëtar, kishte vetëm
dy fëmijë. Për rrjedhojë, në linjë zyrta-
re gjenealogjike të familjes së Skën-
derbeut me Erinën, pra në brezin e
tretë të vet, dinastia u shua. Por ndër-
sa u ndërpre e drejta ligjore italiane
apo shqiptare për të qenë trashëgim-
tar (sipas rregullit që kanë këta dy po-
puj, por nuk e kanë për shembull
spanjollët, anglezët apo hebrenjtë
etj., të cilët e njohin si trashëgimi të
ligjshme pasimin gjenealogjik edhe
në linjë femërore), për ne, ba-
shkëkombësit aktualë të Skënder-
beut, nuk mund të shpërfillet dhe ca
më tepër të asgjësohet e drejta histo-
rike apo të paktën kulturore për të
njohur vazhdimësinë e tij në statusin
e pasardhësit. Me pak fjalë, Gjergj Ka-
strioti Skënderbeu nuk ka trashëgim-
tarë, por ka pasardhës.

Duka Ferrante, që në kohën e vet e
zgjidhi rrezikun e shuarjes së familjes
Kastrioti. E bënin atëkohë shumë
zotërinj të pasur e të pushtetshëm.
Duke shfrytëzuar rregullat e kohës si
edhe të drejtën e të fortit, duka Ferran-
te bëri disa lidhje jashtëmartesore, tre
prej të cilave qenë mjaft vitale dhe
funksionale për qëllimin e tij të mos-
shuarjes së dinastisë në linjë ma-
shkullore. Kështu jashtë martese ai
lindi pesë djem, të cilët i trajtoi zyrta-
risht si bij të vet, u dha tituj dhe prona,
e po ashtu të drejta përfaqësimi. Kë-
shtu Ferrante la pas një trashëgimta-
re zyrtare, Erinën, po ashtu edhe pesë
jo të tillë, por gjithsesi fëmijë naty-
ralë, siç quhen juridikisht në këtë rast,
pra të krijuar prej gjakut të tij kastrio-
tas, të Skënderbeut dhe Donikës. Ale-
sandro i degës kastriotase të Leçes,
bashkë me vëllanë e tij, juristin e
shumënjohur italian Xhulio dhe të
motrën Paola, vijnë deri në ditët e sot-
me prej njërit nga këta pesë djem
natyrorë, Pardos. Ajo e Xhiorxho Ma-
risë, dega e Napolit, rrjedh prej djalit
tjetër jashtëmartesor të Ferrantes,
Akiles.

Ritheksojmë: Fëmijët natyrorë,
pra jashtë martesës zyrtare, në
shekujt e mesjetës qenë shumë duku-
ri e përhapur, madje edhe në mundë-
sinë për ta trashëguar sidomos push-
tet politik. E informojmë lexuesin se
edhe vetë mbreti i Napolit këtë kohë,
Ferrante, qe bir jashtë martese i Alfon-
sit dhe iu desh ca kohë Papës, pas
vdekjes së këtij të fundit, që ta zyrta-
rizonte vijimin në të drejtën e mo-
narkut të Mbretërisë së Napolit të dja-
lit jashtëmartesor.

E BUKURA DHE E  
PAHARRUARA ADA

Nëna e Xhorxho Marisë, Ada
Guerriero, ndërroi jetë në moshën 93-
vjeçare në rezidencën e familjes Ka-

strioti në Napoli. Më është dhënë ra-
sti ta takoj dhe këtë pallat ta vizitoj
me të gjithë arkivin që ka. Ada pati
lindur në Avialiana (Avigliana) në vitin
1923, bijë e Tereza Bertonit dhe e Niko-
la Guerrieros, të dy nga Roma. Për mo-
tive pune familja prej kryeqytetit ita-
lian u transferua në Kampanja,
krahinën e njohur napolitane dhe u
vendos në qytezën Arienco (Arienzo),
pjesë e Kazertanos. Këtu ra në dashu-
ri me Filipo Marinë, nipin e Filipit që
në ditën e shpalljes së pavarësisë, më

28 Nëntor 1912, pati shkëmbim tele-
gramesh urimi me Ismail Qemalin
dhe këto Arkivi i Shtetit Shqiptar i
ruan.

Nga Ada dhe Filipo menjëherë pas
martesës, në vitin 1952 lindi Elena Ma-
ria, dy mote më pas Alesandra Maria
dhe në vitin 1955, Xhorxho Maria. Që
të tre, nënës së tyre të paharruar i de-
dikojnë përkushtimin që në familje
kanë për Skënderbeun dhe historinë e
tij trimërore në emër të popullit të vet
dhe të Evropës. Ada ishte një zonjë
mjaft të bukur, si e lindur bashkë me
hijeshinë dhe buzëqeshjen.

HISTORIA E MATILDËS
Në kujtim të Ada Guerrieros po i

rrëfejmë lexuesit një ngjarje, të cilën
na e pohoi vetë ajo. Më parë, ne di-
nim vetëm atë që ka shkruar në librin
e tij "Valixhja diplomatike" Pietro Kua-
roni (Pietro Quaroni), njeriu i Duçes:
"Si përherë Sola (Ugo Sola, shefi i ka-
binetit të Musolinit – shënimi ynë) ki-
shte pasur një ide të shkëlqyer. Në Na-
poli jetonte markezi d’Auleta që
zbriste nga Gjergj Kastriot-Skënder-
beu, Heroi i madh Kombëtar shqiptar.
Markezi kishte vajza për të martuar:
përse të mos e shtyje Zogun të mar-
tohej me këto pasardhëse të Skënder-
beut dhe të realizonte kështu bashki-
min e dinastisë së atëhershme me
dinastinë e re? Natyrisht kjo zgjidhje,
më e mira dhe më praktikja, nuk u
pranua nga Roma. Përkundrazi nuk e
di mirë se nga cili, ishte kristalizuar te
ne ideja për ta martuar Zogun me një
princeshë italiane me gjak mbretë-
ror. Arsyetimi i Romës ishte kompleks:
Auleta e re, me t’u bërë mbretëreshë e
Shqipërisë, kishte rrezik të bëhej më
shqiptare se shqiptarët, gjë që do të
kishte qenë krejt ndryshe me një prin-
ceshë italiane".

Mirëpo Ada na tha se në çështjen
e një lidhjeje martesore italo-shqipta-
re Kastrioti-Ahmet Zogoll, përveç me
degëzimin Auleta, që rridhte prej
Françeskos (Francesco (1779-1862), u
tentua edhe një tjetër, ajo e buruara
prej vëllait të tij më të vogël, për pa-
sojë jo ato çaste pasardhësi numër
një i degës napolitane, Filippo (1783-
1835). Këtë herë bëhej fjalë për intere-
sim jo të Romës fashiste, por të vetë
mbretit Zog. Ferdinandi, i cili do të

Matilda,
stërmbesa 
e Skënderbeut 
që do të martohej 
me Ahmet Zogun

VITI I SKËNDERBEUT



Nëna e Xhorxho
Marisë, Ada

Guerriero, ndërroi
jetë në moshën 93-

vjeçare në
rezidencën e

familjes Kastrioti
në Napoli. Më

është dhënë rasti
ta takoj dhe këtë

pallat ta vizitoj me
të gjithë arkivin që
ka. Ada pati lindur

në Avialiana
(Avigliana) në vitin
1923, bijë e Tereza

Bertonit dhe e
Nikola Guerrieros,

të dy nga Roma.
Për motive pune

familja prej
kryeqytetit italian

u transferua në
Kampanja,

krahinën e njohur
napolitane dhe u

vendos në qytezën
Arienco (Arienzo),

pjesë e Kazertanos.
Këtu ra në dashuri
me Filipo Marinë,

nipin e Filipit që në
ditën e shpalljes së
pavarësisë, më 28
Nëntor 1912, pati

shkëmbim
telegramesh urimi
me Ismail Qemalin

dhe këto Arkivi i
Shtetit Shqiptar i

ruan

13
Koha, e enjte 18 janar, 2018 

ndërronte jetë në vitin 1978, në mo-
shën 85-vjeçare, kolonel me titullin fi-
snikëror, baron i Kasteluços (Castel-
luccio), i martuar ndërkohë me
Karolina Matiacin (Carolina Mattiaz-
zi) prej familjes së kontit të Shebe-
nikut, në Kroaci, kishte katër vajza.
Ferdinandi është gjyshi i Xhorxho Ma-
rias dhe për rrjedhojë, katër motrat e
tij qenë hallat e babait të këtij të fun-
dit. Më e vogla e tyre quhej Matilde.
Në pemën gjenealogjike e ka të shë-
nuar fillimin e jetës në 1902 dhe mba-
rimin e saj më 1984. Ada Guerriero
nuk e mbante mend, sipas asaj çfarë
kishte dëgjuar në shtëpinë e të shoqit,
nëse ardhësit vinin drejtpërsëdrejti
nga Tirana apo prej ambasadës në
Romë. Motrat e tjera të Ferdinandit
qenë të pamundshme, për shkak të
moshës, por edhe tashmë martesave
të kryera, të mund të qenë kandidate
për kurorë. Maria Adolorata pati lin-
dur në 1891, Filomena në 1897 dhe Do-
nika në vitin 1900. Duke qenë se Ma-
tilde ishte më e re dhe e pamartuar,
sipas historisë që qarkullon në shtë-
pinë e Xhorxho Marias, prej ardhësve
zyrtarë të oborrit monarkik të Tiranës,
i takonte Matildës për t’u bërë
mbretëresha e Shqipërisë.

Asgjë, në të vërtetë, më pas, nuk
ndodhi. Pra, nuk pati riardhje të zyr-
tarëve të lartë të kryeqytetit të përtej
detit apo të bëhej ndonjë lëvizje, drejt
variantit të Matildës, edhe nga

ndërmjetësit italianë të Romës. Por
pasardhësit e Kastriotëve të degës së
Napolit, markezit të Auletës, Françe-
skos dhe të Matildës me të vëllanë,
Ferdinandon, në dasmën e Ahmet Zo-
gut më 27 prill 1938 morën ftesë për në

dasmën e Zogut. Si prova të një
përpjekje të këtij të fundit për t’u
lidhur me Kastriotët në shtëpinë e tyre
në Napoli ruhet një portret i Skënder-
beut, i ruajtur dhe i mbërthyer mirë në
kuadratin e një kornize mjaft
hijerëndë, me dru arre, e gdhendur
sipas stilit të viteve tridhjetë të shekul-
lit të shkuar. Gjergj Kastrioti ishte viza-
tuar sipas një pamjeje të tij të fiksuar
nga kronikat e kohës së vet, por me
dorë tepër të stërvitur. Poshtë siluetës
qenë dy tekste latinisht. Në të parin
thuhet se ai që shihnin të vizatuar, qe
Skënderbeu, zoti dhe princi i shqip-
tarëve, i cili pati ndërruar jetë më 10
shkurt të vitit 1468, në moshën 63-
vjeçare. Fjalët e pjesës së dytë shkrua-
nin fjalët "Imaginem hane a se pic-
tam Mathildes Castriota Scanderbeg,
magni avi prognata Zog I Albanensis
regi donavit" ("Këtë pamje e ka piktu-
ruar Matilda Kastrioti Skënderbeg,
pasardhëse e tij, të cilën ia dhuron Zo-
gut të Parë, mbretit të shqiptarëve").
Me shifra romake, në fund, ishte shë-
nuar edhe koha kur ai tekst qe thurur
dhe ai portret vizatuar: "Anno domini
1938-XVI".

Por ndërkohë në një skaj të pik-
turës, e shkruar prej vetë Matildës,
thuhet "Kjo qëndisje me Skënder-
beun, e firmosur nga unë, nuk është
vizatuar prej meje, por nga piktori
Xhovani Çapa; dhurata u përgatit për
t’iu dhënë mbretit Zog, por për shkak
të rrethanave nuk iu bë. Kjo është e
vërteta". E mira Matildp pas kësaj
ndodhie, të cilën nuk e përmendi
kurrë tërë jetën e mëpasshme dhe
duhet ta ketë bërë të vuajë heshtura-
zi, vuri kurorë më 11 tetor 1939. Lidhi
jetë me një burrë në të folur tipik na-
politan, Mimin (Domenico Lomona-
co). Ky qe i dekoruar me urdhrin e Ku-
rorës së Italisë.

Matilda ndërroi jetë në ditët e
para të shtatorit 1984. Pesë ditë më
pas, në datën 10, shkoi në amshim
edhe i ati i saj, gjyshi i Xhorxho Mari-
së, Filipo. Pasardhës të Skënderbeut
që ekzistonin për Ismail Qemal
Vlorën, Zogun, diasporën jokomuni-
ste, por jo për qeverinë bolshevike të
Tiranës 500-vjetori i vdekjes së Skën-
derbeut në Itali, posaçërisht në Romë,
u organizua nga një Komitet Qendror
në të cilin sekretar qe arkimandriti
Eleuterio Françesko Fortino, më pas
deri edhe nënsekretar Shteti në Va-
tikan, i ngarkuar për bashkëpunimin

mes Selisë së Shenjtë dhe Kishës Orto-
dokse. President i tij ishte avokati Xhe-
naro Kasiani (Gennaro Cassiani) dhe
nënpresident profesor Xhovani Lala
Komneni (Giovanni Lala Comneno).
Bashkë me ta qenë rreshtuar edhe
mjaft personalitete të shquar arbëre-
shë dhe shqiptarë.

Xhenaro Kasiani, nënvizojmë për
lexuesin, ka qenë një katolik dhe anti-
fashist i njohur, për tri dekada deputet
dhe tre herë ministër i Shtetit italian.
Ai kishte lindur në qytezën arbëreshe
Specano Shqiptare (Spezzano Alba-
nese). Sipas arkimandritit Eleuterio
Françesko Fortino, i cili ndërroi jetë
më 22 shtator 2010, "Festimet e ja-
shtëzakonshme romane u zhvilluan
nga data 24 deri më 26 prill 1968 dhe
përbëheshin prej një cikli veprimtari-
sh. Në fillim u organizua një kuvend
në sheshin e ‘Shën Pjetrit’ në Vatikan,
me pjesëmarrës nga krahinat italiane
të Molises, të Bazilikatës së Kalabri-
së, prej Sicilisë si dhe nga vende të tje-
ra të botës (Kanada, ShBA, Australi).

Po ashtu u krye një pritje nga
Papa, Shenjtëria e Tij Pali (Paolo VI).
Në vijim në Sallën e Madhe të Institu-
tit Papal Lindor u mbajt një mbledhje
përkujtimore. Më tej u bë një lutje në
Kishën Basilica e San Pietro në Va-
tikan. Pas kësaj u zhvillua një homazh
para monumentit të Gjergj Kastriotit
në Piazza Albania. Më në fund, u bë
një pelegrinazh në Xhenacano (Ge-
nazzano), Viterbo, pranë Romës. Në
kishën e qytetit është vendosur ikona
e madhe e "Zonjës së Shkodrës". Arki-
mandriti Fortino ka pohuar se "Gru-
pet arbëreshe qenë me në krye Ferdi-
nando Kastriota Skanderbeg, baron i
Fosaçekës dhe i Kasteluços, si edhe
prej djalit të tij Xhorxho". Xhiorxho
Maria e mban mend shumë mirë këtë
prani të tij, ndërsa ishte ende 13 vjeç
dhe mbante pantallona të shkurtra,
një hobi e tij që e braktisi vetëm kur u
rrit mirë. Sipas Eleuterio Françesko
Fortino "…komiteti organizativ i
shpërndau ftesat për të gjithë shqip-
tarët që e identifikonin veten me dë-
shirën për të kujtuar këtë përvjetor,
pra që ishin të të gjitha qëndrimeve
politike". I patën dërguar ftesa edhe
qeverisë së Tiranës si dhe ambasadës
shqiptare në Romë, "Por nuk morëm
asnjë përgjigje".

Pastaj e jep edhe vetë një shpje-
gim: "Qëndrimi i regjimit të Enver
Hoxhës ishte, mbase, i kuptueshëm
në momentin që Heroi ynë Kombëtar
po festohej veçanërisht si Atlet i Krish-
tit dhe si Mbrojtës i Qytetërimit Perën-
dimor…" Ishin dy arsye tepër të mjaf-
tueshme jo vetëm për t’i qëndruar
larg atyre festimeve në Romë, që nuk
bëheshin nën patronazhin e Tiranës
zyrtare, por edhe të gjithë pasardhë-
sve të Skënderbeut me banim në Ita-
li, të cilët, në të dy degët kryesore, nuk
qëlluan të ishin me ndonjë përfaqë-
sues të tyre prokomunist. Gjatë viteve
’30 dhe Luftës së Dytë Botërore, ndër-
sa ambasada shqiptare në Romë në
fillim të viteve ’50 në një fije letër pati
marrë të dhëna të gëzueshme se këta
Kastriotë nuk qenë lidhur asnjëherë
me fashizmin, do të ftoheshin
menjëherë ndaj tyre kur kuptuan se
refuzimi do të përsëritej rregullisht
edhe me ta. (gazeta shqip)

(vijon në numrin e ardhshëm)

• Giorgio Maria Castriota Scanderbeg

• Ada Guerriero me nipin

Vrasja e Oliver Ivanoviçit mbi-
zotëron në mënyrë të pashmang-
shme lajmet e medias kosovare e
asaj serbe. Beogradi është hedhur
në ofensivë duke kërkuar me
ngulm të tregojë se ekzekutimi i
politikanit të njohur serb në ve-
riun e Kosovës nuk është vepër e
një serbi. Këmbënguljes së tij për
pjesëmarrje në hetime, Prishtina
zyrtare iu përgjigj duke i treguar
se do të informohet për çdo të re,
por nuk do të përfshihet në hetim.
Sipas kryeministrit Ramush Hara-

dinaj, nëse do të jetë e nevojshme
do të kërkohet dhe ndihma e FBI-
së. Viktima e parë e kësaj situate u
bë dialogu Kosovë-Serbi, i cili, si-
pas drejtorit të Zyrës për Kosovën,
Marko Gjuriç, nuk do të vazhdojë
deri në momentin që përgjegjësit
të dalin përpara drejtësisë. Rapor-
tet në shtypin kosovar tregojnë se
këtë fundjavë ai do të vizitojë Ko-
sovën së bashku me Presidentin
Aleksandar Vuçiç, i cili po ashtu
këmbëngul me forcë se agresorët
nuk kanë qenë serbë. Nuk është
ky mendimi i gazetarit britanik
Tim Judah, njohës i mirë i zhvilli-
meve në Ballkan, i cili thotë se qy-

tetarët që jetojnë në Mitrovicë të
Veriut besojnë që fajtorët e kësaj
vrasjeje të bujshme janë në veri
të Kosovës. Gjurmët shkojnë nga
veriu, jo nga jugu, shkroi ai në
Twitter, duke hequr paralele me
vrasjen e gazetarit Slavko Çuru-
vija në vitin 1999, me shumë gjasë,
nga shërbimi sekret serb. Raporti
i autopsisë tregoi se 64-vjeçari Iva-
noviç u qëllua për vdekje me gja-
shtë plumba nga një pistoletë e ti-
pit Zastava M70A, prodhim serb.
Në katin e dytë të selisë së partisë
së tij “Liria, Demokracia, Drejtësia
(SDP)” ka qenë e vendosur një ka-
mera sigurie dhe ekspertët do të

shohin nëse ajo ka regjistruar mo-
mentin e të shtënave. Shtypi i huaj
i bëri jehonë kësaj ngjarjeje, duke
u fokusuar tek pasojat që mund
të ketë ajo për marrëdhëniet Ko-
sovë-Serbi, por “Frankfurter Allge-
meine Zeitung” shkon më tej, duke
e cilësuar këtë episod si një “vrasje
në bastionin e mafias ballkanike”.
BE-ja dhe Nato-ja ndërkohë pre-
sin që në Kosovë të ruhet qetësia
pas ngjarjes së ndodhur pikërisht
në ditën kur në Bruksel dialogu
duhet të rifillonte në nivel ek-
spertësh. Me kërkesë të anëtarëve
të familjes së tij, Ivanoviç do të var-
roset në Beograd.

Serbia ka kërkuar zyrtarisht që
të përfshihet në hetimet për vra-
sjen e politikanit serb Oliver Iva-
noviq, që u krye dje në Veri të Mi-
trovicës. Burime zyrtare bëjnë me
dije se Ministria e Drejtësisë e Ser-
bisë kërkesën për përfshirje në
këtë hetim e ka dorëzuar në zyrën

e BE-së në Beograd, një kanal i
zakonshëm për komunikim
ndërmjet palëve. Kjo kërkesë ta-
shmë ka arritur në Ministrinë e
Drejtësisë të Kosovës. Aktualisht
hetimet po kryhen nga Prokuroria
Themelore e Mitrovicës, nga një
prokuror shqiptar dhe serb. Por, dje

pala serbe, më saktësisht Presiden-
ti i Serbisë, Aleksandar Vuçiq, në
një konferencë për media, ka
thënë se Serbia do t’i drejtohet zyr-
tarisht UNMIK-ut dhe EULEX-it që
edhe organet serbe të përfshihen
në hetime. Kjo edhe ka ndodhur
sot kur ministrja serbe, Nela Ku-
burovic, ka nisur shkresë në adresë
të Zyrës së BE-së në Beograd, e cila
e ka proceduar atë në Kosovë. Krye-
ministri Ramush Haradinaj dhe
drejtori i Policisë, Shpend Maxhu-
ni, pas mbledhjes së Këshillit të Si-
gurisë së Kosovës kanë njoftuar se
për hetimin në fjalë është krijuar
një Taskë Forcë. Ata, po ashtu, kanë
thënë se në rast se paraqitet ne-
voja në këtë hetim do të përfshihet
edhe Byroja Federale e Hetimeve

(FBI), me të cilën Policia e Kosovës
ka edhe marrëveshje. Mbetet të
shihet se cila do të jetë përgjigja e
ministrit të Drejtësisë, Abelard
Tahiri, rreth përfshirjes së Serbisë
në këto hetime. Por Tahiri, në një
prononcim dje në mbrëmje për
Gazetën Express, ka thënë se është
e mirëseardhur ndihma e secilit që
jep informacione për këtë vrasje,
por ai ka përjashtuar mundësinë
që organet e Beogradit të jenë pje-
së e hetimeve. Në reagimin e dje-
shëm, B-ja ka ofruar EULEX-in për
të ndihmuar rreth hetimit të vra-
sjes së Oliver Ivanoviqit, ndërkohë
që ambasadorët perëndimorë në
reagimet e tyre kanë kërkuar që
hetimet të kryhen ekskluzivisht
nga autoritetet e Kosovës.

Veriu mund të
destabilizohet
Vrasja e liderit të iniciativës qyte-
tare “Liria, Demokracia dhe
Drejtësia”, Oliver Ivanoviq, mund
të përcillet me destabilizim të ve-
riut të Kosovës. Ky është alarmi që
jepet nga mbikëqyrësit e Agjenci-
së Kosovare për Inteligjencë (AKI),
nga Komisioni Parlamentar për
Punë të Brendshme, si dhe nga
ekspertë të çështjeve të sigurisë.
Edhe Departamenti Amerikan i
Shtetit ditë më parë kishte lajmë-
ruar qytetarët e saj që të kenë kuj-
des të shtuar në Kosovë e posaçë-
risht në veri për shkak të
terrorizmit. Në një raport të De-
partamentit Amerikan të Shtetit,
që mban datën 10 janar 2018, për-
menden komunat veriore të Ko-
sovës të banuara me shumicë ser-
be si zona me shkallë të shtuar të
rrezikut. Në paralajmërim thuhet
se “grupet terroriste vazhdojnë të
planifikojnë sulme të mundshme
në rajonin e Ballkanit, duke përf-
shirë Kosovën". “Terroristët mund
të sulmojnë më pak ose pa para-
lajmërim, duke synuar zonat turi-
stike, qendrat e transportit,
tregjet dhe qendrat tregtare,
objektet e qeverisjes vendore, ho-
telet, klubet, restorantet, vendet e
adhurimit, parqet, ngjarjet krye-
sore sportive dhe kulturore, insti-
tucionet arsimore, aeroportet dhe
zona të tjera publike. Përveç kësaj,
dhuna e motivuar politikisht
ndodh në të gjithë Kosovën”.
DASH-i thekson se “tensionet
brenda dhe ndërmjet komunite-
teve vazhdojnë të nxisin dhunë,
demonstrata dhe trazira të tjera
në Mitrovicën e Veriut, në Leposa-
viç, në Zubin Potok e në Zveçan”.
Kryetari i Komisionit Parlamentar
për Punë të Brendshme, Siguri
dhe po ashtu anëtar i Komisionit
për Mbikëqyrjen e AKI-së, Haxhi
Shala, ka thënë për “Zërin” se pa-
ralajmërimi i Departamentit
Amerikan të Shtetit do të duhej të
merrej seriozisht nga institucio-
net e sigurisë në vend dhe të
bëhen parandalime të sulmeve të
mundshme.

Serbia kërkon zyrtarisht të përfshihet në hetimet për vrasjen e Ivanoviqit
Kjo kërkesë tashmë
ka arritur në
Ministrinë e
Drejtësisë të
Kosovës, ndërsa
aktualisht hetimet
po kryhen nga
Prokuroria
Themelore e
Mitrovicës, nga një
prokuror shqiptar
dhe serb

Ekzekutim
mafioz 

me serbët
fajtorëTim Judah, njohës i

mirë i zhvillimeve në
Ballkan, thotë se
qytetarët që jetojnë
në Mitrovicë të Veriut
besojnë që fajtorët e
kësaj vrasjeje të
bujshme janë në veri
të Kosovës. Gjurmët
shkojnë nga veriu, jo
nga jugu, shkroi ai në
Twitter, duke hequr
paralele me vrasjen e
gazetarit Slavko
Çuruvija në vitin 1999,
me shumë gjasë, nga
shërbimi sekret serb

Vrasja e Ivanoviqit tensionon situatën 

Është vrarë Oliver Ivanoviq, një nga liderët politikë të
serbëve të Kosovës, së fundi i gjykuar si i dyshuar për
krime kundër civilëve shqiptarë, por gjerësisht i
njohur viteve të fundit si një nga kundërshtarët e
Qeverisë së Serbisë të udhëhequr nga Aleksandar
Vuçiqi, shkruan Koha Ditore. Ivanoviqi, që
konsiderohet të ketë qenë ndër politikanët lokalë më
të përkrahur nga serbët e Kosovës që nga fundi i
luftës, është qëlluar për vdekje nga sulmues të

panjohur, në prag të selisë së partisë së tij, Iniciativës
Qytetare SDP, në Mitrovicën veriore. Vrasja e
Ivanoviqit ka thelluar krizën e raporteve Kosovë-
Serbi. Delegacioni serb në bisedimet në Bruksel ka
ndërprerë dialogun, që do të duhej të riniste ditën e
martë pas gati një vit bllokimi. Në anën tjetër,
politikanët kosovarë kanë premtuar zbardhje të
vrasjes së Ivanoviqit dhe kanë kërkuar nga Serbia që
këtë rast të mos e politizojë. 

Pas tyre nuk vjen njeri tjetër,
deklaron komandanti i GSG-9-ës
Jerome Fuchs. "Ky është një preten-
dim i madh për ne, që veç nesh nuk
ka më askush, që mund ta zgjidhë
çështjen. Kjo do të thotë që këtë
duhet ta zgjidhim ne", i tha Fuchsi
Radios Berlin-Brandenburg. Shu-
micën e herëve, njësisë speciale i
duhet të shpëtojë jetë njerëzish. Për
misionet në dispozicion janë snaj-
perë, polombarë, parashutistë dhe
ekspertë të lëndëve shpërthyese.

MESATARISHT MISIONE NJË
HERË NË JAVË

Sipas të dhënave të njësisë, tru-
pa shkon në mision 50 deri 60 herë
në vit - në të kaluarën e afërt në
atentatin në Sheshin Breitscheid në
Berlin, në takimin e G20-ës në
Hamburg dhe në arrestimin e aten-
tatorit ndaj autobusit të ekipit të
futbollit Borussia Dortmund. Ko-
mandanti Fuchs tha se që prej the-
melimit njësia ka marrë pjesë në

rreth 1900 misione.
Trajtimi katastrofik i peng-

marrjes në Lojërat Olimpike të My-
nihut më 1972 bëri që të nisë
punën njësia speciale. Anëtarë të
grupit terrorist palestinez "Shtato-
ri i zi" patën sulmuar atëherë dho-
mat e ekipit olimpik izraelit. Dë-
shtimi i aksionit të përgjakshëm
bëri që të humbitnin jetën të 11
sportistët izraelitë. Kjo bëri të qartë
se Gjermanisë i mungonin forca
speciale për kërcënime terroriste.

Vetëm pesë vjet më vonë, më
1977, trupa e mbrojtjes së kufirit
GSG 9 u bë e famshme në të gjithë
botën: për çlirimin e avionit "Land-
shut". Ky avion pasagjerësh i
Lufthansas u rrëmbye në fluturi-
min prej Majorkës në Frankfurt
mbi Main nga terroristët palesti-
nezë. Pas disa ditësh fluturimesh
mbi Mesdhe dhe mbi Gadishullin
Arabik, avioni u ul në Mogadishu,
Somali. Në ndërhyrjen e forcave
speciale u arrit të çlirohen të gjitha

pengjet - me përjashtim të kapite-
nit, që qe vrarë më parë nga terro-
ristët.

NUMRI I ANËTARËVE TË NJËSISË
ËSHTË I PANJOHUR

Deri tani, kjo njësi niset për të
gjitha misionet e saj nga St. Augu-
stin pranë Bonnit. Ndërtimi i qen-
drës së dytë në Berlin do të bëjë që
numri i anëtarëve të trupës të rritet
- me një të tretën. Numrin e saktë
të anëtarëve të saj GSG 9 nuk e bën
të ditur "për shkaqe sekreti". Pas një
deklarate të komandantit theme-
lues të saj, që vdiq pak kohë më
parë, Ulrich Wegener bëhet fjalë
për rreth 400 vetë. Komandanti ak-
tual Fuchs, vetë ish-polombar i një-
sisë, e sheh si sfidë "gjetjen e gjakut
të ri". Rëndësi krahas formës fizike
të mirë i kushtohet edhe forcës së
karakterit, aftësisë për të punuar
në ekip, aftësisë për të punuar nën
presion dhe stabilitetit në situata
stresuese.

Ai që kërkon të bëhet anëtar i
GSG 9 duhet të jetë punonjës i kua-
lifikuar policie. Ai që ka probleme
me shikimin, nuk përfshihet në li-
stë. Në një test katërditor
përzgjedhjeje, krahas testeve të
ndryshme sportive dhe bisedave
psikologjike provohet edhe aftësia
për të përballuar lartësitë dhe pre-
cizioni në qitje. Që prej vitit 2015,
në luftën antiterror, njësinë specia-
le të policisë federale GSG9 e mbë-
shtet edhe një njësi tjetër "Njësia e
Sigurimit të Provave dhe e Arresti-
meve plus" (BFE+). Kjo trupë është e
shpërndarë që tani në disa qendra
në Gjermani. Sipas Ministrisë Fede-
rale të Brendshme, kjo njësi do të
mbështesë aftësinë e reagimit dhe
të rezistencës të Policisë Federale
në rastin e një atentati terrorist. Në
një ushtrim doli në pah se ndërsa
GSG9 u përqendrua te sulmuesit,
BFE+ u përpoq të largonte persona
jo pjesë të ngjarjes dhe të plagosu-
rit nga zona e ngjarjes. (DW)

Sekretari i Përgjithshëm i
Kombeve të Bashkuara (OKB), An-
tonio Guterres, në lidhje me pla-
nin e SHBA-ve për formimin e
"Forcës së Sigurisë Kufitare" në Siri,
tha se "do të ishte shumë mirë që
populli sirian vetë të zgjidhte pro-
blemet e tij". Guterres, iu përgjigj
pyetjeve të rendit të ditës, në pres
konferencën e organizuar në se-
linë e OKB-së në New York. Ai
duke tërhequr vëmendjen se ba-
shkësia ndërkombëtare është e

pasuksesshme në shumë çështje
dhe konflikte të zgjatura si dhe çë-
shtjes së terrorizmit, tha se "për-
ballemi me një nyje në Lindjen e
Mesme, si dhe me një luftë të
mundshme bërthamore në Gadi-
shullin Korean". Sekretari i
Përgjithshëm i OKB-së paralajmë-
roi për çështjen e përparimit të
ndryshimeve klimatike, rritjen e
pabarazisë dhe nacionalizmit. Gu-
terres, bëri thirrje për më pak ur-
rejtje, më shumë dialog dhe ba-

shkëpunim ndërkombëtar kun-
drejt problemeve të sotit. Ndërsa
Guterres në lidhje me pyetjen për
planin e SHBA-ve për formimin e
"Forcës së Sigurisë Kufitare" në Siri,
tha se "do të ishte shumë mirë që
populli sirian vetë të zgjidhte pro-
blemet e tij". Guterres më tej thek-
soi se duhet të tregohet çdo
përpjekje për të gjallëruar proce-
sin e Gjenevës, tha se kriza në Siri
nuk mund të zgjidhet me zgjidhje
ushtarake.

Të paktën 47 persona, mes të cilëve
shumë fëmijë kanë mbetur të lënduar në
një aksident rrugor që ka përfshirë një auto-
bus shkolle, i cili u përplas me një ndërtesë.
Ngjarja ka ndodhur në Ederbach, në Gjer-

mani. Pesë persona janë të plagosur dhe
ndodhen në rrezik për jetën. Autobusi është
përplasur fillimisht me disa makina dhe pa-
staj ka goditur murin e një dyqani për
prodhime elektrike.

Melania 
s’ia ka
haberin 
çfarë bën
Trump
Në librin ‘Fire and Fury’, nuk
dalin vetëm sekrete vetëm
nga Shtëpia e Bardhë, por
edhe nga marrëdhënia e Do-
nald dhe Melania Trump. Në
libër thuhet se marrëdhënia
mes çiftit është gati gati e çu-
ditshme. Trump dhe Melania
mund të kalojnë ditë pa u
parë fare me njëri-tjetrin,
edhe kur janë në të njëjtën
kohë në shtëpi. Njohës të mirë
të çiftit presidencial tregojnë
se ata kalojnë shumë pak
kohë bashkë, madje zonja e
parë as që e dinte ku ndodhej
bashkëshorti i saj, para se të
bëhej president i Amerikës.
Melania nuk ka asnjë lloj ideje
rreth bizneseve dhe politikave
të tij, pra i duhet të shtiret
duke bërë të interesuarën
para publikut. Përpos të tjera-
ve, në libër thuhet se presi-
denti pjesën më të madhe të
kohës, nuk ka qenë prezent në
jetën e djalit 12-vjeçar, Barron.
Vetë Trump në llogarinë e tij
të Twitter-it e ka quajtur librin
të shtirur

Aksidentohet autobusi i shkollës, 
47 të plagosur në Gjermani 

Populli sirian vetë të zgjidhte problemet e tij!

GSG 9, elita e policisë gjermane 

Ajo lufton
kriminalitetin më të
rëndë e terrorizmin,
mbështet bastisjet,
zgjidh pengmarrjet
brenda dhe jashtë
vendit dhe është
specializuar për
çaktivizimin e
bombave: GSG 9
është njësia elitë e
Policisë Federale

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Vite më parë, njerëzit përbal-
leshin me paralajmërime të forta
se peshku me bulmetin ishin një
kombinim i tmerrshëm. Nëse ha
peshk me qumësht, djathë apo
me kos helmohesh keq. Këtë kë-
shillë, e kemi dëgjuar shpesh. Ajo
është rrënjosur aq thellë në
ndërgjegjen tonë sa asnjë prej
nesh me siguri nuk ka guxuar ta
provojë me të vërtetë, nga frika e
një helmimi të rrezikshëm. Por, sa
të vërteta janë paralajmërimet e
nënave dhe gjysheve tona? A
është me të vërtetë ky kombinim
kaq i rrezikshëm sa mund të për-
fundojmë në spital? Lexoni më
poshtë në këtë artikull që të më-
soni të vërtetat dhe legjenda mbi
këtë kombinim të ‘kobshëm’. 

KJO IDE BESOHET TË KETË
NISUR NË JERUSALEM

Vite më parë, njerëzit përbal-
leshin me paralajmërime të forta
se peshku me qumështin dhe nën
produktet e tij ishin një kombi-

nim i tmerrshëm për shëndetin.
Nga aty ideja u përhap në të
gjithë globin. Megjithatë nga
pikëpamja shkencore, nuk ka
asnjë arsye përse peshku dhe pro-
duktet e bylmetit të mos konsu-
mohen së bashku apo në të
njëjtën kohë. Shkencëtarët
hedhin poshtë pretendimet se
kombinimi i këtyre produkteve
mund të jetë kaq i dëmshëm apo
mund të çojë në pigmentim të
lëkurës. Ndërkohë, recetat që na
serviren në restorante përfshijnë
edhe gatime me peshk me salca
të ndryshme bulmeti.

PROBLEMET ME TRETJEN
Shkencëtarët thonë se gjëja

më e keqe që mund të ndodhë në
rast se hamë peshk me kos janë
problemet e lehta me tretjen.
Këto probleme variojnë nga orga-
nizmi, që është i ndryshëm tek
çdo person. 

Nga ana tjetër, sipas derma-
tologëve peshku dhe qumështi,
djathi apo kosi mund të shkak-
tojnë alergji, por jo për shkak të
kombinimit. Njerëzit që janë
alergjikë ndaj peshkut apo kosit e
qumështit duhet të tregojnë kuj-
des.

PROTEINAT DHE BULMETI
Ekspertët thonë se produktet

e bulmetit nuk përshtaten me
ushqimet e pasura me proteina.
Një prej arsyeve është se qumësh-
ti dhe kosi kanë efekt qetësues në
organizëm. 

Peshku ka efekt ngrohës sepse
është i pasur me proteina dhe
shpërbërja e tyre gjatë tretjes çli-
ron nxehtësi. Regjimi Mesdhetar i
ushqyerjes, një nga më të shën-
detshmit në botë përfshin kombi-
nimin e tyre bashkë me drithërat,
yndyrnat e shëndetshme dhe ar-
rorët. Një kombinim i këtyre ush-

qimeve është mirëbërës kundër
sëmundjeve të zemrës, diabetit
apo problemeve mendore. Pa-
varësisht këtyre të dhënave,
shkenca nuk ka arritur akoma të
provojë dëme të mëdha në orga-
nizëm prej këtij kombinimi tabu.
Ky kombinim nuk besohet të
shkaktojë helmim, por alergji tek
njerëzit që kanë tolerancë të
pakët ndaj laktozës, pra jo për
shkak të kombinimit. Një reagim
tjetër ndaj këtij kombinimi është
ndonjë problem kalimtar me
tretjen dhe ndoshta pigmentim
të lëkurës.

Këtë ndoshta nuk e dinit, por
ka ekspertë që besojnë se
disa enzima mirëbërëse tek

mjalti shkatërrohen nga kontakti
me bakrin dhe hekurin. Madje
këto metale mund të prodhojnë
edhe disa kripëra toksike të dëm-
shme. Ndaj ata janë kundër për-
dorimit të lugëve metalike për
mjaltin. Në këtë mënyrë shman-
get ndryshimi i shijes apo transfe-
rimi i substancave të padëshiruara
metalike. Ky paralajmërim i beftë
ngjall habi për vetë faktin se shu-
mica e bletërritësve përdorin mje-
te inoksi. Kjo që do të thotë se kon-
takti minimal mes mjaltit dhe
lugëve metalike ka shumë pak gja-
sa të shkaktojë probleme. Mjetet
metalike të përftimit të mjaltit nga
bletërritësit janë të inoksiduara
prandaj problemi nuk ekziston në
prodhim.

Të gjithë mund të biem dakord
se lugët e drurit janë më të mirat
në kuzhinë, por ngrënia e mjaltit
me një lugë inoksi, porcelani, qera-
mike apo plastike nuk duhet t’ju
shqetësojë. Megjithatë, jo të gjitha
mjetet e kuzhinës janë inoksi ndaj

nëse në etiketën e tyre nuk lexohet
një gjë e tillë, atëherë më mirë mos
e përdorni për mjaltin. Nëse keni
lugë ose pirunë, sipërfaqja e të ci-
lave ka çarje dhe gërvishtje, këto
nuk duhet t’i përdorni për mjaltin,
madje për asnjë ushqim tjetër. Të
vetmet metale të cilët nuk kanë
asnjë lloj problemi me mjaltin
janë ari dhe argjendi i pastër. Nëse

pjesa e pasme e dorezës së lugëve,
pirunëve dhe thikave tuaja shk-
ruan ‘Stainless Steel’ tregon se me-
tali i përdorur është material inok-
si. Një tjetër aspekt i rëndësishëm
ndaj të cilit duhet të tregojmë kuj-
des është mënyra se si duhet ruaj-
tur mjalti. Mjalti duhet ruajtur në
kavanozë qelqi të mbyllur mirë ose
plastikë të një cilësie të lartë. Kava-

nozët duhen mbajtur në një vend
të errët dhe larg dritës së diellit.
Moti i ftohtë dhe ruajtja në kushte
frigoriferike mund ta kristalizojë
dhe forcojë mjaltin. Rrjedhimisht
kjo mënyrë ruajtje mund të shkak-
tojë humbjen e shijes dhe errësim
të ngjyrës. Klima e ngrohtë dhe ku-
shtet e ambientit ku e ruani mjal-
tin mund të kenë ndikim të ndje-
shëm në ngjyrën e tij. Mjalti mund
të marrë një ngjyrë më të errët dhe
mund të bëhet më i hollë, duke u
rikthyer në gjendjen fillestare të
lëngut. Mjalti që forcohet mund të
kthehet në gjendjen e mëparsh-
me duke e futur në një enë me ujë
të ngrohtë. Por duhet të sigurohe-
ni që temperatura e ujit të mos i
kalojë 35-37 Gradë Celsius. Parimi-
sht, mjalti duhet ngrohur që të
zbutet dhe ftohur që të trashet.
Një tjetër këshillë që dëshirojmë ta
ndajmë me ju ka të bëjë me
ruajtjen e mjaltit në kuzhinë. Mos
e vendosni në dritare, pranë sobës
ose në raftet sipër vendit të gati-
mit. Kjo për faktin se temperaturat
e larta e zhveshin mjaltin nga shija
karakteristike.

A helmohesh duke 
ngrënë peshk me bulmet? 

Të vetmet metale të
cilët nuk kanë asnjë
lloj problemi me
mjaltin janë ari dhe
argjendi i pastër. Nëse
pjesa e pasme e
dorezës së lugëve,
pirunëve dhe thikave
tuaja shkruan
‘Stainless Steel’
tregon se metali i
përdorur është
material inoksi

Pse jo lugë
metali për

mjaltin?

///////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////////

Vite më parë, njerëzit
përballeshin me
paralajmërime të forta

ideja u përhap në të
gjithë globin.
Megjithatë nga
pikëpamja shkencore,
nuk ka asnjë arsye përse
peshku dhe produktet e
bulmetit të mos
konsumohen së bashku
apo në të njëjtën kohë

AGJENCIA PËR PËRKRAHJE FINANCIARE NË BUJQËSI DHE ZHVILLIM RURAL 

 
Në pajtim me nenin 84 të Ligjit për procedurë të përgjithshme administrative (“Gazeta Zyrtare e RM” nr. 124/15), Agjencia për përkrahje financiare në bujqësi dhe zhvillim rural, edhe përkundër përpjekjeve për realizim të dorëzimit të rregullt të akteve administrative të 
sjella në procedurë administrative bën shpallje publike me: 

LAJMËRIM 
 

Agjencia për përkrahje financiare në bujqësi dhe zhvillim 
rural ka sjellë akte administrative, të cilat nuk mund t’i dorëzojë 
personalisht edhe atë: 

 
1. Vendim nr. 16-3365/2 nga 17.11.2017 për EMRE-LTD 

SHPK, bul. ASNOM nr. 64-3/7, Aerodrom, Shkup. 
2. Vendim nr. 2015-50-0041962/2 nga 24.02.2017 për 

Lupço Çipllakovski, rr. 11 Oktomvri nr. 22, Berovë. 
3. Vendim nr. 2014-79-0030771/4 nga 03.02.2017 për 

Gjorgji Tankoski, f. Llozhani, Strugë. 
4. Vendim nr. 2014-72-0019886/3 nga 02.02.2017 për 

Sllobodan Xhoneski, bul. Makedonski Prosvetiteli nr. 30- , 
Ohër; 

5. Vendim nr. 2014-79-0031650/5 nga 08.02.2017 për 
Bllazhe Budinoski, f. Jabllanica, Strugë. 

6. Vendim nr. 2016-80-0098622/2 nga 21.02.2017 për Bio 
Farm Vali, rr. 101 pn, f. Reçicë e Vogël. 

7. Vendim nr. 2016-51-0083274/2 nga 09.09.2016 për 
Lube Garevski, rr. Car Samuil nr. 125, Manastir. 

8. Vendim nr. 2016-67-0038051/2 nga 02.12.2016 për 
Ashan Çiflik SHPKNJP, f. Crvena Vodë. 

9. Vendim nr. 2016-80-0098946/2 nga 20.02.2017 për IZ 
RAMO KOMPANI, rr. 101 pn, f. Dobroshtë. 

10. Vendim nr. 2016-67-0038711/2 nga 14.02.2017 për 
KALINA DUPKA SHPK Shkup, rr. Reçishte nr. 37, Draçevë. 

11. Vendim nr. 2016-67-0038799/2 nga 14.02.2017 për 
Sonja Efremova, rr. ASNOM nr. 42-158/1. 

12. Vendim nr. 2015-68-0096019/2 nga 11.01.2017 për 
ANETA LUBENKOVSKA ANIKA SHPK eksport-import, f. 
Nagoriçan i Ri, Kumanovë. 

13. Vendim nr. 12-1-56/2 nga 15.02.2017 për Ejvas 
Elmazov, f. Kallauzia, Shtip. 

14. Vendim nr. 2015-68-0096019/2 nga 11.02.2017 për 
ANETA LUBENKOVSKA ANIKA SHPK eksport-import, f. 
Nagoriçan i Ri, Kumanovë. 

15. Vendim nr. 2016-64-0060365/2 nga 25.01.2017 për IZ 
AGRO-KIRE STANKO QIRIL JANGELOV, rr. Marshall Tito nr. 
70, Koçan. 

16. Vendim nr. 2015-68-0096845/2 nga 11.01.2017 për 
Nadire Ramadanovska, Kumanovë. 

17. Vendim nr. 2016-68-0109296/2 nga 07.10.2016 për 
Sllavica Gjorgjievska, rr. Prva nr. 5. 

18. Vendim nr. 2017-67-0039318/3 nga 18.10.2017 për Toni 
Apostollovski, f. Novo Sellë, Shkup. 

19. Vendim nr. 0116-12116-3960 nga 07.02.2017 për Irena 
Mitreska, f. Vollkovë, Prilep. 

20. Vendim nr. 0116-12116-5480 nga 07.02.2017 për Emra 
Abduramani, rr. 2 nr. 33, Butel, Shkup. 

21. Vendim nr. 0116-12116-0822 nga 28.12.2016 për 
Snezha Rtoska, rr. Orde Çopella nr. 90, Prilep. 

22. Vendim nr. 0116-12116-2795 nga 08.02.2017 për IZ 
VERMAG – Rubinço Kuzmanovski, f. Veselçani, Prilep. 

23. Vendim nr. 0116-12116-9359 nga 06.02.2017 për IZ 
BORÇE SHOP, f. Gorobinci, Sveti Nikole. 

24. Vendim nr. 0116-12116-1398 nga 28.12.2015 për 
GRADISHKI RID SHPK, f. Dolni Ballvan, Karbinci. 

25. Vendim nr. 0116-12116-4779 nga 07.02.2017 për 
Svetllana Boshkoska, rr. Vasil Gllavinov nr. 35, Prilep. 

26. Vendim nr. 0116-12116-4784 nga 07.02.2017 për 
Nikollçe Petkovski, rr. 26-ta nr. 7/3-9, Manastir. 

27. Vendim nr. 0116-12116-7549 nga 10.02.2017 për 
AGRO-FARM GRUP, f. Radanje, Karbinci. 

28. Vendim nr. 0116-12116-2288 nga 30.01.2017 për 
Vesella Petkovska, rr. 26-ta nr. 7/3-9, Manastir. 

29. Vendim nr. 0116-12116-5741 nga 30.01.2017 për Boris 
Risteski, f. Krushevica, Prilep. 

30. Vendim nr. 0116-12116-8139 nga 08.02.2017 për 
Cvetan Binishoski, rr. Llado Llapecot nr. 68, Prilep. 

31. Vendim nr. 0116-12116-4668 nga 07.02.2017 për Lube 
Gareski, rr. Car Samuil nr. 125, Manastir. 

32. Vendim nr. 0116-12116-8102 nga 02.02.2017 për Joshe 
Trajkoski, rr. Mosha Piade nr. 119- , Prilep. 

33. Vendim nr. 0116-12116-1112 nga 02.02.2017 për 
Todorka Vasileska, f. Kadino Sello, Prilep. 

34. Vendim nr. 0116-12116-2190 nga 27.01.2017 për 
Remzije Ibraimova, rr. 3 nr. 16, Luboten, Butel. 

35. Vendim nr. 0116-12116-5377 nga 27.01.2017 për 
Vesella Mitrevska, rr. Mlladinski Brigadi nr. 1/3-15, Manastir. 

36. Vendim nr. 0116-12116-8297 nga 02.02.2017 për 
Bllagoja Trajkoviq, rr. Goce Dellçev nr. 27, Veles. 

37.  Vendim nr. 16-2938/3 nga 07.12.2017 për SALIU LTD 
SHPKNJP, rr. 7 nr. 37, f. Gllumovë, Saraj. 

38. Vendim nr. 0116-12116-3075 nga 24.12.2015 për 
Elizabeta Aleksovska, bul. ASNOM nr. 28/2-4, Shkup. 

39. Vendim nr. 0116-12116-8317 nga 05.10.2016 për Ati 
Omer, f. Pranali, Karbinci. 

40. Vendim nr. 0116-12116-4778 nga 27.01.2017 për Goce 
Joshevski, rr. Kllanica nr. 5/24, Manastir. 

41. Vendim nr. 0116-12116-3321 nga 30.01.2017 për 
Vllatko Veliçkovski, f. Peshirovë, Sveti Nikole. 

42. Vendim nr. 0116-12116-0525 nga 27.01.2017 për 
Natasha Stojanovska, rr. Prilepska nr. 51-65, Manastir. 

43. Vendim nr. 0116-12116-5576 nga 26.01.2017 për 
Pavlinka Stojanovska, rr. Xhemal Bjediq nr. 17, Shtip. 

44. Përgjigje të ankesës nr. 0116-12116-3208 nga 
26.10.2016 për Igorço Jovanov, rr. Vane Zllatev nr. 9, 
Çeshinovë – Obleshevë. 

45. Lajmërim  nr. 0116-12116-5505 nga 05.10.2016 për 
Zdravko Radiçovski, rr. Lube Poposki nr. 9, Prilep. 

46. Lajmërim nr. 0116-12116-7559 nga 19.10.2016 për 
Atinka Mitrevska, f. Mojno, Mogillë. 

47. Vendim nr. 0116-12116-5411 nga 05.10.2016 për 
AGRO BROD SHPKNJP, f. Brod, Novaci. 

48. Vendim nr. 0316-11216-4435 nga 17.02.2017 për Millan 
Miqiq, rr. Risto Shishkov nr. 34, Shkup. 

49. Vendim nr. 0316-11216-2492 nga 03.10.2016 për 
Vllatko Vurmeski, rr. Vrpole nr. 26, Manastir. 

50. Vendim nr. 0316-11216-0243 nga 03.11.2016 për 
Reprezenta Agrar SHPKNJP, rr. 7 nr. 62, f. Oreshani, 
Zelenikovë. 

51. Vendim nr. 0316-12116-2131 nga 01.11.2016 për Julijan 
Lubeski, rr. Vasil Gllavinov nr. 1, Kërçovë. 

52. Vendim nr. 0316-11-216-9194 nga 24.02.2017 për 
Borçe Bllazheski, rr. Ezerski Llozja nr. pn, Strugë. 

53. Vendim nr. 0316-11216-5810 nga 24.02.2017 për 
Bllagoj Atanasov, rr. Braqqa Milladinovci nr. 37-7, Vinicë. 

54. Vendim nr. 0316-11216-0908 nga 23.02.2017 për Naum 
Mitreski, rr. Sirma Vojvoda nr. 38, Ohër. 

55. Vendim nr. 0316-11216-7895 nga 23.02.2017 për Sonja 
Shikalevska, rr. Leninova nr. 2-1, Resnje. 

56. Vendim nr. 0316-11216-5217 nga 22.02.2017 për Irena 
Markovska, f. Baç, Novaci. 

57. Vendim nr. 0316-11216-4142 nga 24.02.2017 për 
Dalibor Zafirovski, rr. Nikolla Kirov Majski nr. 3, Shkup, Gazi 
Babë. 

58. Vendim nr. 0316-11216-9356 nga 17.02.2017 për 
Sllavica Todorovska, Orizare e Epërme, Manastir. 

59. Vendim nr. 0316-11216-9996 nga 17.02.2017 për Ilija 
Gjorgjiev, rr. Kliment Ohridski nr. 24/2-14, Strumicë. 

60. Vendim nr. 0316-11216-5145 nga 23.02.2017 për Bojan 
Petrushev, rr. 11-ta Makedonska Brigada nr. 5, Sveti Nikole. 

61. Vendim nr. 0316-11216-6386 nga 22.02.2017 për 
Xhengis Sinanoski, rr. 11-ti Oktomvri nr.65-9, Kërçovë. 

62. Vendim nr. 0316-11216-7091 nga 23.02.2017 për 
Mustafa Eminov, f. Radanje, Karbinci. 

63. Vendim nr. 0316-11216-1962 nga 23.02.2017 për 
Dobrivije Gajiq, rr. 16-ta Makedonska Brigada, Gazi Babë, 
Shkup. 

64. Vendim nr. 0316-11216-3806 nga 02.02.2017 për 
Daniella Velinov, rr. Hristian Karposh nr. 40-14, Shtip. 

65. Vendim nr. 0316-11216-2676 nga 24.02.2017 për 
Andrijana Teleska, rr. Samuillova nr. 13, Prilep. 

66. Vendim nr. 0316-11216-2306 nga 22.02.2017 për 
Daniella Stepanovska, rr. Cane Poposki nr. 5, Prilep. 

67. Vendim nr. 0316-11216-3500 nga 24.02.2017 për 
Anamari Serafomovska, rr. Pero Nakov nr. 24v, Gazi Babë, 
Shkup. 

68. Vendim nr. 0316-11216-9784 nga 24.02.2017 për 
Vllatko Andreeski, rr. Metodija Shatorov Sharto nr. 75, Prilep. 

69. Vendim nr. 0316-11216-9955 nga 17.02.2017 për SHPK 
Di Frut, f. Bratin Doll, Manastir. 

70. Vendim nr. 0316-11216-0832 nga 22.02.2017 për 
Magdalena Veljanovski Krstevska, rr. Aleksandar Turunxhiev nr. 
2/4-63, Manastir. 

71. Vendim nr. 0316-11216-1147 nga 20.02.2017 për 
Elizabeta Kunçeska, rr. Sava Kovaçeviq nr. 47/3-28, Kisella 
Voda, Shkup. 

72. Vendim nr. 0316-11216-5558 nga 22.02.2017 për 
Ramize Alili, rr. Ismail Kadare nr. 43, Çair, Shkup. 

73. Vendim nr. 0316-11216-0556 nga 24.02.2017 për 
Nikollçe Dimovski, rr. Ignjat Atanasovski. 

74. Vendim nr. 0316-11216-9902 nga 24.02.2017 për Dejan 
Mitev, rr. Sasa 2 nr. 14 , Kisella Vodë, Shkup. 

75. Vendim nr. 0316-11216-3409 nga 24.02.2017 për Filip 
Milenkovski, rr. JNA nr. 4-11, Manastir. 

76. Vendim nr. 0316-11216-2427 nga 23.02.2017 për 
Andrijan Gilevska, rr. Car Samuil nr. 155, Manastir. 

77. Vendim nr. 0316-11216-2923 nga 22.02.2017 për Akan 
Karaxha, rr. H. T Karposh, Butel, Shkup. 

78. Vendim nr. 0316-11216-8871 nga 04.11.2016 për Intea 
Pres – Novak, bul. AVNOJ nr. 48/1-5, Kisella Vodë, Shkup. 

79. Vendim nr. 0316-11216-0381 nga 22.11.2016 për Bekim 
Hasani, f. Ribnicë, Mavrovë dhe Rostushë. 

 
Ftohen personat e lartpërmendur në afat prej tetë (8) ditëve 

të shpalljes së këtij lajmërimi të paraqiten në lokalet e Agjencisë 
për përkrahje financiare në bujqësi dhe zhvillim rural – Shkup 
për marrje të vendimeve, ndërsa nëse nuk paraqiten, ky 
lajmërim me shpallje publike do të konsiderohet si dorëzim në 
mënyrë të rregullt në pajtim me nenin 87 paragrafi 2 i Ligjit për 
procedurë të përgjithshme administrative (“Gazeta Zyrtare e 
RM” nr. 38/05). 

Në bazë të nenit 135 paragrafi 1 të Ligjit për arsim sipëror (Gazeta Zyrtare e RM nr. 35/2008, 103/2008, 26/2009, 

83/2009, 99/2009, 115/2010, 17/2011, 51/2011, 123/2012, 15/2013, 24/2013, 41/2014, 116/2014, 130/2014, 10/2015, 

20/2015, 98/2015, 145/2015, 154/2015, 30/2016, 120/2016  127/2016) dhe nenit 34 paragrafi 2 të Rregullores për 

kriteret dhe procedurën për zgjedhje në titujt mësimor-shkencor, shkencor, mësimor-profesional dhe bashkëpunues 

asistentë – doktorantë të Universitetit “Shën Kirili dhe Metodi” në Shkup (Fletorja universitare nr. 138/2009, 140/2009,  

173/2011, 194/2011, 250/2013 dhe 274/2013), rektori i Universitetit “Shën Kirili dhe Metodi” në Shkup, me propozim të 

dekanit të Fakultetit të shkencave bujqësore dhe ushqimit në Shkup, publikon: 
KONKURS  

Për zgjedhje të  
 një mësimdhënësi në të gjitha titujt mësimor-shkencor në sferën shkencore dhe mësimore: 

- bimët industriale (duhan, pambuk, luledielli etj.,) 
 një mësimdhënësi në të gjitha titujt mësimor-shkencor në sferën shkencore dhe mësimore: 

- ruajtja e derrave; 
 një mësimdhënësi në të gjitha titujt mësimor-shkencor në sferën shkencore dhe mësimore: 

- melioracione hidroteknike  
  

Kushtet: Kandidatët, krahas kushteve të përgjithshme, duhet të plotësojnë edhe kushtet e posaçme të 
parapara me Ligjin për arsim sipëror, Rregulloren për kriteret dhe procedurën për zgjedhje në titujt mësimor-shkencor, 
shkencor, mësimor-profesional dhe bashkëpunues asistentë – doktorantë të Universitetit “Shën Kirili dhe Metodi” në 
Shkup dhe aktet tjera të Universitetit. 

 
Së bashku me fletëparaqitjen kandidati/tët duhet të dorëzojnë: biografi të shkurtë, deklaratë për plotësim të 

kushteve të përgjithshme dhe të posaçme për vendin e punës dhe certifikatë të shtetësisë. 
Zgjedhja e kandidatëve bëhet në pajtim me Ligjin për arsim sipëror dhe Rregulloren për kriteret dhe 

procedurën për zgjedhje në titujt mësimor-shkencor, shkencor, mësimor-profesional dhe bashkëpunues asistentë – 
doktorantë të Universitetit “Shën Kirili dhe Metodi” në Shkup.  

Orari i punës i mësimdhënësit është përcaktuar në pajtim me aktet e fakultetit. 
Konkursi zgjatë 8 ditë nga dita e publikimit. 
Dokumentet dorëzohen deri në Fakultetin e shkencave bujqësore dhe ushqimit – Shkup, bul. “Aleksandar 

Makedonski” pn, P.Fax 297, 1000 Shkup. 
  Universitetit “Shën Kirili dhe Metodi” në Shkup 

Në bazë të nenit 135 paragrafi 1 të Ligjit për arsim të lartë ("Gazeta Zyrtare e RM” nr. 35/2008, 103/2008, 26/2009, 
83/2009, 99/2009, 115/2010, 17/2011, 51/2011, 123/2012, 15/2013, 24/2013, 41/2014, 116/2014, 130/2014, 10/2015, 20/2015, 
98/2015, 145/2015, 154/2015, 30/2016, 120/2016  127/2016) dhe nenit 34 paragrafi 2 i Rregullores për kriteret dhe procedurat për 
zgjedhje në titujt mësimor-shkencor, shkencor, mësimor-profesional, bashkëpunues dhe asistentë-doktorantë të Universitetit “Shën 
Kirili dhe Metodi” në Shkup (Fletorja universitare nr. 138/2009, 140/2009, 173/2011, 194/2011, 250/2013 dhe 274/2013), rektori i 
Universiteti "Shën. Kirili dhe Metodij" në Shkup, me propozim të Dekanit të Fakultetit teknologjik – metalurgjik në Shkup, publikon  

KONKURS 
për zgjedhje të: 

 një mësimdhënësi në të gjitha titujt mësimor-shkencor në sferat mësimore-shkencore: 
- materialet e mbeturinave; 
- materialet inorganike;  
- teknologjia kimike inorganike – qelq, argjile, porcelan, qeramikë; 
- teknologjia kimike inorganike – materiale rezistuese ndaj zjarrit. 

 një mësimdhënësi në të gjitha titujt mësimor-shkencor në sferat mësimore-shkencore: 
- inxhinieria polimerike; 
- materialet polimerike; 
- inxhinieria kimike - nën numrin 20907 sipas Klasifikimit të sferave, fushave dhe degëve shkencore të hulumtimit, të 

harmonizuar me standardet e OECD dhe UNESKO. 
 një mësimdhënësi në të gjitha titujt mësimor-shkencor në sferat mësimore-shkencore: 

- teknologjia e polimerëve;  
- materialet polimerike; 
- mjedisi jetësor; 

 
Kushtet: Krahas kushteve të përgjithshme, kandidatët duhet të plotësojnë edhe kushtet e posaçme të parapara me Ligjin për 

arsim të lartë dhe Rregulloren për kriteret dhe procedurat për zgjedhje në titujt mësimor-shkencor, shkencor, mësimor-profesional 
dhe bashkëpunues dhe asistentë - doktorantë të Universitetit “Shën Kirili dhe Metodi” në Shkup dhe aktet tjera të Universitetit.  

Me fletëparaqitjen kandidatët duhet të dorëzojnë edhe: biografi të shkurtër, deklaratë për plotësimin e kushteve të përgjithshme 
dhe të posaçme për vendin e punës dhe certifikatë të shtetësisë. 

Zgjedhja e kandidatëve bëhet në pajtim me Ligjin për arsim të lartë dhe Rregulloren për kriteret dhe procedurat për zgjedhje në 
titujt mësimor-shkencor, shkencor, mësimor-profesional dhe bashkëpunues dhe asistentë - doktorantë të Universitetit “Shën Kirili dhe 
Metodi” në Shkup. 

Orari i punës së mësimdhënësit është caktuar në pajtim me aktet e Fakultetit. 
Konkursi zgjatë 8 ditë nga dita e publikimit. 
Dokumentet dorëzohen në Fakultetin teknologjik – metalurgjik në Shkup, rr. Rugjer Boshkoviq” nr. 16, 1000 Shkup. 

      
Universiteti “Shën Kirili dhe Metodi” - Shkup 

Mbi figurën dhe të bëmat e
Gjergj Kastrioti Skënderbeu, ka
shkruar edhe enciklopedia më e
madhe e botës  Britanica, duke
veçuar disa nga momentet më kyçe
nga jeta e hëroit tone kombëtar.
“Skënderbeu, i lindur si Gjergj Ka-
strioti, (lindi në 1405, në Shqipë-
rinë Veriore-vdiq, 17 janar, Lezhë),
është heroi kombëtar i shqiptarëve.
Biri i Gjon Kastriotit, princi i Emati-
së, Gjergji fillimisht iu dha peng
sulltanit turk. U konvertua në
Islam, dhe u edukua në Edirne Tur-

qi, atij iu dha emri Iskander - në
nder të Aleksandrit të Madh - dhe
mori gradën e beut (duke u bërë
kështu Skënderbe) nga Sulltan Mu-
rati II.

Gjatë disfatës së turqve në Nish
(1443), në Serbi, Skënderbeu e brak-
tisi shërbimin turk dhe iu bashkua
bashkëatdhetarëve të tij shqiptarë
kundër forcave të Islamit. Ai për-
qafoi krishtërimin, rimori posedi-

met e familjes së tij, dhe në 1444 or-
ganizoi një lidhje me princërit sh-
qiptarë, mbi të cilën ai u shpall ko-
mandant i përgjithshëm. Në
periudhën 1444-1466 ai me efikasi-
tet dërrmoi 13 invasione turke, rezi-
stenca e tij e suksesshme ndaj ush-
trive të Muratit II në 1450 e bëri një
hero në të gjithë botën perëndimo-
re. Përgjatë viteve ai mori disa mbë-
shtetje nga Napoli, Venediku, dhe

papati dhe u emërua nga Papa Ka-
liksti II kapiten gjeneral i shërbimit
papnor. Në 1463, ai siguroi një
aleancë me Venedikun që e ndih-
moi të lëshonte një ofensivë
kundër turqve. Deri në fund të jetës
së tij, ai i rezistoi me suksess inva-
sioneve turke. Pak vjet pas vdekjes
së tij, bastioni i tij Kruja ra (1478),
dhe Shqipëria kaloi në shumë
shekuj të errët nën sundimin turk”.

Regjisori nga Kosova, Ben Apollo-
ni,pardje,  ka prezantuar  shfaqjen
“Plaçkitësit” përpara publikut të qytetit të
Kumanovës. Kjo dramë nga Joe Orton,
trajton momente të hidhura dhe tragjike
të jetës, ku paraqitet në teatër në stilin e
një komedie të zezë. “Plaçkitësit” është
një komedi e zezë me plot kuptimin e
fjalës, sepse ndodh në ditë funerali, në
një ditë kur familjarët e të vdekurës do të
duhej të ishin duke mbajtur zi, por ata në
atë ditë i bëjnë të gjitha të zezat, duke
mos pasur pikë respekti për të vdekurën.
“Kjo komedi e mbushur përplot situata e
batuta komike, në fakt është shumë e

hidhur dhe fshikulluese për njeriun e
kohës tonë i cili ka humbur të gjitha vlerat
njerëzore. Vlera për të cilat gjithmonë
është folur, por duket se kurrë nuk kanë
ekzistuar”, është shprehur regjisori. Në ro-
let kryesore interpretuan aktorët rezi-
dentë të Teatrit të Kumanovës: Sefedin
Shabani, Shkëlqim Islami, Ismail Kasumi,
Qazmedin Nuredini, Mirsad Abazi, dhe
aktores mysafire nga Shkupi, Rabije Ali-
lovska. Gjithashtu, shfaqja e kësaj vepre
është bërë në shenjë përkujtimi të veprës
së aktorit kumanovar, Sefedin Nuredini, i
cili vjet më 14 janar ndërroi jetë pas një së-
mundje të rëndë. 

Festivali
Ndërkombëtar i
Filmit në New York,
thirrje për aplikim
Festivali Ndërkombëtar i Fil-
mit në New York 2018-të, ka
hapë thirrjen për aplikim, shk-
ruan KultPlus. Ky festival fton
autorët e filmave të metrazhit
të gjatë, të shkurtër dhe atij
dokumentar që t’i dërgojnë
filmat e tyre për edicionin e
shtatë të këtij festivali që nis
nga 25 e përfundon më 29 maj
në New York. Të gjithë
prodhuesit e filmave nga e
gjithë bota që kanë prodhuar
filmat këto 3 vitet e fundit
kanë të drejtë aplikimi duke
dorëzuar filmi online. Në këtë
edicion do të ndahen tetë çmi-
me si në vijim:
Best Feature Film
Best Short Film
Best Feature Documentary
Film
Best Short Documentary Film
Best Actor Award
Best Actress Award
Production Award
Best Photography Award.

Ditën e djeshme , kryeministri
i Shqipërisë Edi Rama, ka pu-
blikuar në llogarinë e tij në Fa-
cebook, vulën e akteve shtetë-
rore në nder të heroit
kombëtar Skënderbeut.
“MIRËMËNGJES dhe me këtë
imazh spektakolar të vulës së
akteve shtetërore të Gjergj Ka-
strioti Skënderbeut (që mund
ta kundroni sot në sallën e
krijuar enkas në Pallatin e
Kongreseve, në këtë 17 janar të
550-të të vdekjes së Heroit
Kombëtar), ju uroj një ditë të
mbarë.”-, ka shkruar kryemini-
stri. Muzeu i hapur te Pallati i
Kongreseve është i hapur për
t’u vizituar ditën e mërkurë
dhe të enjte, nga ora 10:00
deri në 22:00 të mbrëmjes. Në
të mund të shihen imazhe të
Skënderbeut dhe artefakte au-
tentike pjesërisht të pashfaqu-
ra më parë, me rastin e 550
vjetorit të vdekjes se Gjergj
Kastriotit Skënderbeut.

“Shërbëtoret” vjen në
teatrin shqiptar
Një tjetër kryevepër e dramaturgjisë franceze
“Shërbëtoret”, do të shfaqet në Teatrin Kombëtar Ek-
sperimental “Kujtim Spahivogli”. Kjo dramë është
shkruar nga Jean Genet dhe portretizon tre shërbë-
tore, të cilat luajnë një lojë fantastike, ku urdhë-
rohen dhe janë në kryengritje të vazhdueshme ndaj
zonjës së tyre. Madama e shtëpisë është një vajzë e
re në moshë dhe e bukur, e cila urrehet prej tyre.
Shërbëtoret bëhen shkaku i arrestimit të dashnorit
të zonjës, pasi i kanë dërguar letra anonime në poli-
ci. Në thelb të kësaj vepre është ideja e nënshtrimit
dhe mungesës së kryengritjes, ku shfaqet një raport
dashuri-urrejtje midis dy shërbëtoreve motra. Me
regji nga Kiço Londo dhe nën interpretimin në role
kryesore të Laura Nezha, Dasara Xhangolli e Ilirda
Bejleri, “Shërbëtoret” vijnë më 20 & 21 janar, ora
19:00 në TKE.

Kumanovë, shfaqet premiera “Plaçkitësit”
///////////////////////////////////////////////////////////////////////////////////////////////////////////////////////////////////////////////////////

Çfarë shkruan enciklopedia
Britannica për Skënderbeun?

U konvertua në Islam,
dhe u edukua në
Edirne Turqi, atij iu
dha emri Iskander - në
nder të Aleksandrit të
Madh - dhe mori
gradën e beut (duke u
bërë kështu
Skënderbe) nga
Sulltan Murati II

Publikohet 
vula e Gjergj
Kastriot
Skënderbeut



Romela Begaj ka vendosur t’i
nënshtrohet hapjes së testit B për
të provuar në këtë mënyrë që nuk
ka përdorur doping në Botërorin
ku ajo fitoi medalje. Sipas doku-
menteve të publikuara nga “Shqip-
tarja.com”, sportistja do të udhë-
tojë drejt Kanadasë për të ndjekur
procedurat e hapjes së testit B në
laboratorin përkatës ku janë de-
pozituar analizat antidoping. Por
ajo që bie në sy nga dokumenta-
cioni në fjalë, është fakti se atle-
ten nuk do ta shoqërojë asnjë për-
faqësues i Federatës Shqiptare të

Peshëngritjes. Ndërsa këta të fun-
dit janë të parët që marrin meritat
për çdo arritje të sportistëve sh-
qiptarë, në të gjitha rastet kur ata
kanë rezultuar pozitiv, edhe pse i
kanë mbrojtur publikisht, si në ra-
stin më të fundit, asnjëherë nuk u
kanë qëndruar pranë sportistëve.
Në formularin e plotësuar nga
atletja, pyetet qartësisht nëse
ndonjë zyrtar i Federatës Shqipta-
re do të jetë i pranishëm për këtë
procedurë. Përgjigja e shënuar “jo”
tregon qartësisht se si Federata e
Peshëngritjes preferon që të mos i

qëndrojë pranë sportistes, në të
mirë a në të keq, duke e braktisur

atë në fatin e saj, siç ka bërë edhe
në të kaluarën. 

Federata e Peshëngritjes braktis përsëri Begajn

Ëndrra e madhe e Napolit dhe e
Elseid Hysajt është titulli kampion
në Itali, por diçka
e tillë arrihet
duke qëndruar
me këmbë në tokë.
Mbrojtësi i Kombëta-
res flet për një qëndrim
të mundshëm gjatë gjithë karrierës
te kjo skuadër, por shpjegon edhe
raportin që ka me Insinjen dhe të
tjerët.

- Elseid, cila është forca e këtij
grupi?

Hysaj: Mbi të gjitha është puna
që po bëhet. Unë dhe shokët e mi
jemi të përulur dhe të gjithë bashkë
punojmë për një objektiv.

- Nga lind ky besim për të arritur
deri në fund të kampionatit me këto
ritme?

Nga fakti që prej 3 vitesh jemi të
gjithë bashkë dhe kemi vënë në jetë
një program. Puna e bërë na jep be-
sim se mund të luajmë me të gjithë
dhe kundër të gjithëve, pavarësisht
forcës që kanë kundërshtarët.

- Sa i rëndësishëm është Sarri
në këtë rrugëtim që po bën Napo-
li?

Hysaj: Është më i rëndësishmi.
Ai na bëri të besonim se ishim të
fortë. Shihet edhe nga jashtë që ne
luajmë kaq mirë, për shkak të kua-
litetit që na solli në skuadër Sarri.
Është mjeshtër i futbollit dhe na
përmirësoi, si në mbrojtje, ashtu
edhe në sulm.

- Shumë thonë që Napoli luan
bukur, por nuk ngre trofe…

Hysaj: Është e vërtetë që luajmë
mirë dhe nuk kemi fituar, por s’ë-
shtë e thënë që të ndodhë edhe në
të ardhmen. Duhet të jemi të përu-
lur për të kërkuar të përmirësohe-
mi.

- E prisnit që do të ishit të parët
në renditje kur nisët kampionatin?

Hysaj: Fakti që jemi në krye, do
të thotë diçka. Jemi përmirësuar
shumë në krahasim me vitin e ka-

luar, por edhe kundër skuadrave të
vogla. E nisëm sezonin shumë sh-
pejt, që në eliminatore me Nicën.
Sforcot kanë qenë të shumta, por
duhet të vazhdojmë kështu.

- Mendoni që Juventusi është
më i fortë se Napoli?

Hysaj: Për momentin jemi ne
të parët, por gjithmonë dihet që Ju-
ventusi është dhe do të jetë ekip
shumë i fortë. Duhet të mendojmë

vetëm për skuadrën tonë dhe të fi-
tojmë ndeshje pas ndeshjeje.

- Vërtet nuk mund ta thoni
fjalën titull?

Hysaj: Është shumë shpejt për
të folur për të. Mungojnë shumë
ndeshje dhe më e mira është që të
mendojmë për ndeshjen e ardhsh-
me. Mund të ndryshojnë shumë
gjëra, por ëndrra duhet të mbetet.

- Sa ndikim negativ pati elimi-

nimi nga Çampionsi?
Hysaj: Ishte moment i shëm-

tuar, por luajtëm në një kompeti-
cion të bukur. Pastaj, kur heq dorë
nga një kompeticion, mendon për
të fituar diçka në kampionat. Liga
Evropë nuk besoj se do të na shpen-
zojë energji më shumë, por duhet të
luajmë për të shkuar deri në fund.

- Është e vështirë të luash në
krahun e majtë?

Hysaj: Shumë, por më duhet të

bëj atë që
thotë trajneri.

Është e vërtetë që
në rolin tim jap më

të mirën.
- Ju erdhët shumë shpejt te

Napoli dhe në moshë të re treguat
se jeni i aftë për një ekip të madh.
E prisnit?

Hysaj: Është e vërtetë. Më dukej
vetja si ekspert. Kam luajtur shumë
shpejt në Serinë B dhe në A. Në
ndryshim nga tri vitet e mëparshme
ka ndryshuar mentaliteti dhe fakti
që luaj te Napoli më ka rritur. Nde-
shja e radhës është kundër Ata-
lantës, e cila u eliminoi nga Kupa…
Është një ekip që të hap shumë
punë. Duhet të kuptojmë gabimet
që bëmë në atë ndeshje për t’i limi-
tuar kundërshtarët. Duhet të
luajmë vetëm për fitore.

- Përplasja që patët me In-
sinjen në ndeshjen Xhenoa-Napo-
li u bë virale?

Hysaj: U bëmë të fam-
shëm…(qesh). Ishte një moment
shakaje. Ai është gjithmonë i gat-
shëm për humor.

- Është një motiv më shumë
për ju klauzola 50 milionë euro?

Hysaj: Është një vlerësim që
kanë bërë drejtuesit. Nuk e vendos
unë çmimin. Duken shumë, por
duke parë zhvillimet në futbollin e
sotëm. Duhet të mendoj të luaj
mirë, pastaj të shoh nëse vjen
ndonjë ofertë.

- Do të ishit gati të qëndronit
përjetësisht te Napoli?

Hysaj:  Sigurisht. E kam men-
duar edhe këtë. Jetohet mirë dhe
është qytet i madh.

- Pse zgjodhët numrin 23 këtë
sezon?

Hysaj:  Në fakt, ky ka qenë num-
ri im gjithmonë. Por kur erdha te
Napoli e mbante Gabiadini. Kur ai u
largua, e mora unë.

- Si jetohet në Napoli? Gatuhet
mirë?

Hysaj: Është qytet fantastik.
Edhe ushqimet janë të mira. Kur
erdha në fillim, rrezikova të shtoja
peshë sepse më pëlqenin shumë.
Fatmirësisht u tregova i kontrolluar.

ELSEID HYSAJ RRËFEN NAPOLIN

"Është shumë
shpejt për të folur
për të. Mungojnë
shumë ndeshje dhe
më e mira është që të
mendojmë për ndeshjen e
ardhshme. Mund të ndryshojnë
shumë gjëra, por ëndrra duhet të mbetet",
pohon Hysaj

Ëndërroj Skudeton 

Është një
vlerësim që kanë

bërë drejtuesit.
Nuk e vendos unë

çmimin. Duken
shumë, por duke

parë zhvillimet në
futbollin e sotëm.
Duhet të mendoj

të luaj mirë, pastaj
të shoh nëse vjen

ndonjë ofertë

Për momentin jemi ne të parët, por
gjithmonë dihet që Juventusi është
dhe do të jetë ekip shumë i fortë.
Duhet të mendojmë vetëm për
skuadrën tonë dhe të fitojmë
ndeshje pas ndeshjeje

Në bazë të nenit 128 dhe nenit 130 të Ligjit për arsim fillor (Gazeta Zyrtare e RM nr. 103/08), dhe nenit 26 të 
Rregullores për kushtet, mënyrën dhe procedurën për dhënie me qira të hapësirës afariste, SHFK Petar Zdravkovski – 
Penko”, Shkup publikon  

SHPALLJE  
Për dhënie me qira të hapësirës afariste  

1. QIRADHËNËS  
SHFK “Petar Zdravkovski – Penko” me seli në rr. “Vtora makedonska brigada” pn, Shkup, tel 2616859 
 
2. OFERTUES  
Të drejtë për parashtrimin e kërkesës për qira të patundshmërive të theksuara ka çdo subjekt i interesuar juridik dhe fizik 
që është i regjistruar për kryerje të veprimtarisë në pajtim me lëndën për qira. 
 
3. LËNDA E QIRASË  
3.1 Salla e edukatës fizike  
3.2 Klasa  
3.3 Hapësira ndihmëse – serrë – hapësirë për deponimin dhe distribuimin e prodhimeve të gatshme. 
 
 Qiradhënësi jep hapësirat me qira në pikat e lartpërmendura përmes grumbullimit të ofertave me shkrim. 
Ofertuesi duhet të dorëzojë ofertat në dokumentacion të nënshkruar dhe vërtetuar nga ana e qiradhënësit. 
Dokumentacioni në të cilin në mënyrë të detajuar janë theksuar patundshmëritë që janë lëndë e qirasë si dhe kushtet e 
tjera të cilat janë të obligueshme që ti plotësojnë ofertuesit, mund të merret nga ana e ofertuesit çdo ditë pune prej ora 
09:00 deri në ora 12:00 në lokalet e SHFK “Petar Zdravkovski – Penko” (në arkivin – tek sekretari i shkollës). Oferta e 
cila nuk do të dorëzohet në dokumentacionin e nënshkruar dhe vërtetuar nga ane e qiradhënësit, si dhe oferta e cila nuk 
do të përmbajë të gjitha dokumentet e nevojshme do të konsiderohet si e pakompletuar dhe si e tillë nuk do të merret 
parasysh.  
Shpallja zgjatë 5 ditë nga dita e publikimit. Të gjitha ofertat të cilat do të arrijnë më vonë nuk do të merren parasysh. 

                                                                                            SHFK “Petar Zdravkovski – Penko”

Republika e Maqedonisë 
Komuna e Sopishtes

Tel. ++389 2 27 85 100
Faks. ++389 2 27 85 109
Rr. 2, nr. 2, f. Sopishte, 1054
Shkup, Republika e Maqedonisë
www.opstinasopiste.gov.mk
gradonacalnik@opstinasopiste.gov.mk

Nr. i procedurës: 13565
nr. 28 63/17 e datës 12.01.2018

LAJMËRIM
Për organizim të Anketës publike dhe prezantimit publik në lidhje me Projektin urbanistik arkitektonik
për definim të parcelave ndërtimore, të PK 1562 dhe PK 1530/2, KK SOPISHTE – JVN, KOMUNA E
SOPISHTES, Komuna e Sopishtes, sipas certifikatës së SPU.
Realizohet prezantim publik dhe anketë publike për Projektin urbanistik arkitektonik për definim të
parcelave ndërtimore, të PK 1562 dhe PK 1530/2, KK SOPISHTE – JVN, KOMUNA E SOPISHTES, Komuna
e Sopishtes, sipas certifikatës së SPU.
Përfshirja planore e dokumentit Projekti urbanistik arkitektonik për definim të parcelave ndërtimore,
të PK 1562 dhe PK 1530/2, KK SOPISHTE – JVN, KOMUNA E SOPISHTES, Komuna e Sopishtes, sipas
certifikatës së SPU. është me sipërfaqe prej 2348,46 m2.

1. Prezantimi publik dhe anketa publike do të realizohet me prezantimin e planit në lokalet e
Komunës Sopishte më datë 22.01.2018 në ora 11.00.

2. Anketa publike do të zgjasë deri më 29.01.2018, në bazë të nenit 51 paragrafi 10 të Ligjit për
planifikim hapësinor dhe urbanistik (Gazeta Zyrtare e Republikës së Maqedonisë nr. 199/14,
44/15, 193/15 dhe 31/16).

3. Informohen të gjithë qytetarët dhe subjektet e interesuara juridike nga rajoni përkatës të
përfshirë në plan në afatin e lartpërmendur të parashtrojnë vërejtje, propozime dhe mendime
në listat anketuese në administratën komunale.

4. Informacione në tel. 2 785 102
Kryetari i Komunës së Sopishtes

Stefçe Trpkovski

Kryetari i Komunës së Kërçovës, në bazë  të  nenit  50  paragrafi  1  pika 9 të Ligjit për 
vetëqeverisje lokale (,,Gaz. Zyrtare e RM,, nr. 05/2002), dhe në lidhje me nenin 55 paragrafi 1 pika 9 
nga Statuti i Komunës së Kërçovës (Fletorja zyrtare e Komunës së Kërçovës nr. 9/13) dhe në pajtim 
me  nenin  19-a nga Ligji për ndërmarrje  publike (,,Gazeta  Zyrtare e RM,, nr. 38/96, 06/02 40/03,
49/06, 22/07, 83/09, 97/10, 6/12, 119/13) -  shpall: 

 
KONKURS  PUBLIK 

Për  zgjedhjen  e  drejtorit  të  NP për veprimtari komunale ,,Komunalec,, - Kërçovë 
 

1. Kandidatët që do të paraqiten për zgjedhjen e drejtorit të NP për veprimtari komunale
,,Komunalec,, Kërçovë, përveç kushteve të përgjithshme të përcaktuara me Ligjin për marrëdhënie
të punës duhet ti plotësojnë kushtet e veçanta

 PLSH 7/1 shkallë arsimore
 Së paku pesë (5) vite përvojë pune nga të cilat tre (3) në vende udhëheqëse

2. Konkursi publik zgjat 8 (tetë) ditë nga dita e shpalljes në shtypin ditor
Vendimi për zgjedhjen e drejtorit të NP për veprimtari komunale ,,Komunalec,, Kërçovë, Kryetari i
Komunës së Kërçovës do ta marri në afat prej 15 ditësh nga dita e fundit për dërgimin e paraqitjeve
3. Kandidatët me fletëparaqitjen duhet të bashkëngjisin

 Biografi e shkurtër
 Diplomë e noterizuar për arsimin e kryer
 Vërtetim për përvojë pune
 Certifikatë shtetësie
 Letër njoftim (në shikim)

4. Fletëparaqitja me dokumentacionin e nevojshëm duhet të dërgohet në Komunën e Kërçovës
(Konkursi për drejtor të NP ,,Komunalec,,) rr. Boris Kidriç nr. 1 – Kërçovë.
5. Dokumentacioni i pakompletuar dhe i dërguar pas kohe nuk do të shqyrtohet.
        Nr.  09 - 133 / 2                                          
                                                                                                                                     KOMUNA E  KËRÇOVËS 
               15. 01.  2018 /v                                                                                  Kryetar,  
           Kërçovë                                                                                              Fatmir Dehari 

Në bazë të nenit 22 dhe 23 të Ligjit për marrëdhënie pune (Gazeta Zyrtare e RM nr. 167/2015 – tekst i pastruar) dhe nenit 
42, 77, 80 dhe 82 të Ligjit për arsim fillor (Gazeta Zyrtare e RM nr. 103/2008, 33/2010 . 116/2010, 156/2010 , 18/2011, 
42/2011 , 51/2011, 6/2012 , 100/2012 ,24/13,  41/2014, 116/14,135/14, 10/15, 98/15, 145/15, 30/16 dhe 127/16), si dhe në 
bazë të pajtimit të marrë nga MASH, Shkolla fillore “Sv. Kiril i Metodi” – Koçan  

Publikon 
SHPALLJE PUBLIKE 

 
Për plotësimin të vendeve të punës për kohë të caktuar deri më 31.08.2018 të vendeve të punës në vijim: 
 
1. Një mësimdhënës të etikës dhe kulturës klasike të civilizimit evropian me fond jo të plotë të orëve 9 orë mësimore në 

javë me neto pagesë në muaj prej 9.289,00 denarë në muaj; 
2. Një mësimdhënës të etikës së religjioneve me fond jo të plotë të orëve 6 orë mësimore në javë me neto pagesë në muaj 

prej 6.193,00 denarë në muaj; 
3. Një mësimdhënës të gjuhës angleze me nga 16 orë mësimore në javë dhe neto pagesë në muaj prej 16.515,00  denarë në 

muaj; 
II. 1. Një mësimdhënës të mësimit klasor si zëvendësim i mësimdhënësit që është emëruar për u.d drejtor i BMP, me nga 

20 orë mësimore në javë me neto pagesë në muaj prej 20.644,00 denarë në muaj dhe udhëheqës klase 1453,00 denarë.  
II. 2.  Një mësimdhënës të kimisë dhe shkencave natyrore si zëvendësim i mësimdhënësit që është emëruar për Drejtor, 

me nga 20 orë mësimore në javë me neto pagesë në muaj prej 20.644,00 denarë në muaj 
Orari i punës së mësimdhënësve është me ndërrime, ndërrimi i parë dhe i dytë, në pajtim me orarin e orëve.  
Kandidatët për mësimdhënës do ti plotësojnë kushtet e përgjithshme në pajtim me Ligjin për marrëdhënie pune dhe 

kushtet e posaçme në pajtim me nenin 77, nenit 79-a dhe 80 të Ligjit për arsim fillor.  
Shpallja zgjatë 5 ditë nga dita e publikimit në gazetën “Nova Makedonija” dhe gazetën “Koha”.  
Zgjedhja do të bëhet në afat prej 45 ditëve nga dita e përfundimit të shpalljes. 
Lutjet së bashku me dokumentet e nevojshme (dokument për arsimin e mbaruar dhe certifikatë të shtetësisë) ti dorëzojnë 

në objektin e shkollës. 
Adresa për dorëzimin e aplikacioneve: 

SHF “Sv. Kiril i Metodi” – Koçan 
rr. “Gligor Apostollov – Goço” nr. 33  

tel./faks 033 272 711 
Personi për kontakt: Biljana Dimitrova  
Shpallja nr. 02-28/1 e datës 16.01.2018 

Në bazë të nenit 22 paragrafi 1 pika 1 paragrafi 2 dhe 3, nenit 23 ndërsa në lidhje me nenin 14 paragrafi 2 të 
Ligjit për marrëdhënie pune teksti i pastruar (Gazeta Zyrtare e RM nr. 145/2014), nenit 82 paragrafi 1  dhe 4 të 
Ligjit për arsim fillor (Gazeta Zyrtare e RM nr. 103/08, 33/10, 116/10, 156/10, 18/11, 51/11 dhe 6/12, 100/12, 
24/13, 41/14, 116/14 dhe 135/14, 10/15, 98/15, 145/15) dhe në bazë të pëlqimeve të marra nga Ministria e 
Arsimit dhe Shkencës nr. 12-11042/2 të datës 07.12.2017, u. d drejtori i SHFK “Josip Broz Tito” – Strugë 
publikon: 

KORRIGJIM TË SHPALLJES  
Për vendet e lira të punës për vitin shkollor 2017/2018  

 
Në Shpallje për vendet e lira të punës për vitin shkollor 2017/2018, publikuar në gazetat ditore Veçer dhe Koha 
më datë 11.01.2018, bëhet korrigjim i gabimit teknik në pikën 2 dhe pikën 5. 
Në pikën 2 në vend të 16 duhet të qëndrojë 12, gjegjësisht pika 2 duhet të jetë si në vijim: 

2. Një mësimdhënës të historisë me 12 orë mësimore, orari i punës me kohë të caktuar deri më 
31.08.2018. 

Në pikën 5 , në vend të 6 duhet të qëndrojë 4, gjegjësisht pika 5 duhet të jetë si në vijim: 
5. Një mësimdhënës të kimisë me 4 orë orari i punës me kohë të caktuar deri më 31.08.2018 

Pjesa tjetër e shpalljes mbetet e pandryshuar. 
Afati për paraqitje zgjatë 5 (pesë) ditë pune nga publikimi i korrigjimit. 

SHFK “Josip Broz Tito” – Strugë    
U. D Drejtor  

                                                                                      Natasha Pintoska Beqaroska  
 

SHFK “Orce Nikollov”, me seli në f. Injevë – Radovish, tel: 032/646-527, e-mail: nikolovorce@yahoo.com, 
personi për kontakt Dushko Klandev, në pajtim me SHPALLJEN PUBLIKE të publikuar për punësim në SHFK 
“Orce Nikollov” f. Injevë, i cili ka nevojë për punëtor për kryerje të punëve dhe detyrave të punës, për kohë të caktuar 
të punës për vitin 2017/2018 të publikuar më datë 15.01.2018 në shtypin ditor (Veçer dhe Koha) edhe atë për vendin e 
punës për pikën 2 ë pajtim me shpalljen e botuar publike:  
 

Një mësimdhënës i gjuhës angleze me 18 orë mësimore në javë, orari i punës paradite prej ora 7:00 deri në 
ora 13:00, pagesa 18.594,  denarë;   

    Nuk do të bëhet zgjedhje e kandidatit. 
                 17.01.2018                                                SHFK “Orce Nikollov”,, f. Injevë 
                        f. Injevë                                                                              Drejtor  
                                                                                                              Dushko Kllandev  

Në bazë të nenit 22, paragrafi 1, pika 1 dhe nenit 23 të Ligjit për marrëdhënie pune (Gazeta Zyrtare nr.
62/05, 106/08, 161/08, 114/09, 130/09, 50/10, 52/10, 124/10, 47/11, 11/12, 39/12, 13/13, 25/13,
170/13, 187/13, 34/14, 113/14 , 145/14 dhe 167/15), ndërsa në pajtim me lajmërimin nr. 12 15118/2 të
datës 09.01.2018 (numri ynë 04 11/1 të datës 11.01.2018), pasqyrës së pëlqimeve të lejuara për punësim
në shkollat e mesme për kohë të caktuar të punës financim i vjetër, të marrë nga Ministria e arsimit dhe
shkencës së Republikës së Maqedonisë – Sektori për arsim fillor dhe të mesëm, në kuptim të nenit 60,
paragrafi 2 i Ligjit për arsim të mesëm (Gazeta Zyrtare e Republikës së Maqedonisë nr. 44/95, 24/96,
34/96, 35/97, 82/99, 29/02, 40/03, 42/03, 67/04, 55/05, 113/05, 35/06, 30/07, 49/07, 81/08, 92/08,
33/10, 116/10, 156/10, 18/11, 51/11, 6/12, 100/12, 24/13,41/14, 116/14 dhe 135/14) dhe Vendimit të
drejtorit të SHMK “Naum Naumovski – Borçe” Krushevë, nr. 02 25/1 të datës 18.01.2018 publikohet

SHPALLJE PUBLIKE
Për punësim për kohë të caktuar të punës – financim i vjetër deri më 31.08.2018 për mësimin në gjuhën

maqedonase, për vitin shkollor 2017/2018

PUBLIKOHET shpallje publike për punësim në vendin e punës në vijim:
1. Mësimdhënës të gjeografisë, me 10 orë mësimore, 1 (një) realizues me studime të mbaruara (në

pajtim me normativin për arsim të mesëm) PSP shkalla VII/1, me orar të plotë të punës, ora 07:30
deri në ora 13:30

Kandidatët duhet të dorëzojnë:
 Lutje në lidhje me shpalljen publike
 CV biografi të shkurtë
 Diplomë ose Certifikatë për arsimin e mbaruar përkatës (origjinal ose kopje të vërtetuar në

noter)
 Certifikatë për provim të dhënë (derikualifikim pedagogjik)
 Certifikatë të shtetësisë së Republikës së Maqedonisë të mos jetë më e vjetër se 6 muaj.

Shpallja publike zgjatë 5 (pesë) ditë pune, duke konsideruar me ditën e publikimit të saj, ndërsa zgjedhja
do të realizohet në afat prej 15 (pesëmbëdhjetë) ditëve nga dita e përfundimit të së njëjtës.
Dokumentet e pakompletuara dhe të dorëzuara pas afatit nuk do të merren parasysh.

Lutjet së bashku me dokumentet e nevojshme duhet të dorëzohen përmes postës, postës së shpejtë ose
në arkivin e SHMK “Naum Naumovski – Borçe” Krushevë, në rr. “Todor Proeski” nr. 91, 7550 Krushevë.

U.D Drejtor,
Snezhana Milenkovska

Shitet shtëpi në fshatin Podgorc, Strugë, me sipërfaqe të
përgjithshme prej 240 metra katror dhe truall me sipërfaqe të

përgjithshme prej 228 metra katror. Kontakt telefoni: 02 3116 238



Teo Ualkot është shumë pranë zyrtarizimit si futbol-
list i Evertonit. Sulmuesi i Arsenalit do të kalojë në “Mer-
syside” për 20 milionë sterlina. 28-vjeçari, që është pjesë
e Arsenalit që nga sezoni 2005-2006, ka luajtur vetëm 46
minuta në 6 ndeshje ku është aktivizuar në Premier Ligë
gjatë këtij sezoni. Synimi i tij është grumbullimi nga traj-
neri Sautgejt në Kombëtaren e Anglisë në “Rusi 2018”
dhe kjo mund të ndodhë vetëm nëse do të luajë në vazh-
dimësi. Evertoni i ofroi një kontratë më të mirë financia-
re se Uest Hemi, ndaj, pasi të kalojë testet mjekësore, do
të vihet nën urdhrat e Sem Alardajs. Me paratë që do të
sigurojë nga shitja e Ualkot plus një shumë të caktuar, Ar-
senali do të arrijë të blejë Malkom nga Bordo. 

Një galaktikë tjetër është e
mundur të materializohet te Real
Madridi. Në këtë mes është Flo-
rentino Perez, që verën e kaluar u
përpoq të rekrutonte një yll të ri
për planin e rinovimit galaktik, që
ai kishte pasur në mendje për disa
kohë. Mbappe ishte i zgjedhuri,
por nënshkrimi me të nuk u mate-
rializua. Tani, përpjekjet për të
afruar yje të tjerë të rinj është
duke u zhvilluar, duke pasur para-
sysh gjendjen aktuale të ekipit.
Pas PSZH (Nejmar dhe Mbappe)
dhe Barçës (Dembele dhe Ku-
tinjo), duket se verën e ardhshme
është kthesa e Real Madridit, i cili
do të fillojë të formojë një “tri-
dent” luksoz. “BBC” i ka të numë-

ruara ditët, ndoshta jo në tërësinë
e vet, në afatin e shkurtër, por Flo-
rentino Perez duket të jetë i qartë
se ka ardhur koha për të dhënë një
shtysë të re në sulmin e Real Ma-
dridit. Shpresa është maksimale,
duke marrë parasysh precedentët
e presidentit të bardhë, i gatshëm
për të shqyrtuar e realizuar projek-
tin e tij të tretë madhor te Real

Madridi. Së pari me Figo, Zidan,
Ronaldo dhe Bekam. Më pas, ai u
kthye në një mënyrë të madhe,
duke paraqitur Kaka, Kristiano Ro-
naldo dhe Benzema në 10 vetëm
ditë. Një “trident” që do të rikom-
pozohej pas ardhjes së Geret Bejll
dhe largimit të brazilianit. Tani
gjithçka është gati për të mirëpri-
tur galaktikat e reja. I pari në listë

është Nejmar. Do të ishte prurja
më e goditur e konstelacionit të
ri. Është qëllimi i madh, ëndrra që
Florentino Perez dëshiron të bëjë
realitet. 

Nejmar vetë ndryshoi tregun e
futbollit me transferimin nga Bar-
celona te PSZH, për 222 milionë
euro. Për ta nxjerrë jashtë PSzh-
së, një vit pas mbërritjes së tij, nuk

do të jetë e lehtë. Emri tjetër që
është në tryezën e Florentino Pé-
rez është Hazard, lojtari i shijeve
të Zidan, që i plotëson të gjitha
kërkesat për të qenë galaktik. Pas
lëvizjeve të fundit të merkatos, ai
shihet si një nga yjet e arritshëm.
Sulmuesi belg është një nga kan-
didatët për të qenë pjesë e “fri-
zurës” së re, që Florentino Perez
dëshiron te Real Madridi. Levan-
dovski është emri tjetër i duhur i
planit të ardhshëm të Real Madri-
dit. Me merkaton revolucionare
dhe me përpjekjet ekonomike që
Real Madridi do të detyrohej të
bënte për të sjellë “galacticos” të
rinj, sulmuesi i Bajern Munih është
një luks. Kuptohet, Real Madridi
mund ta përballojë financiarisht,
për të përforcuar qendrën e sul-
mit të vet. Levandovski është një
tjetër aspiratë e vjetër e Florentino
Perez, i cili tashmë e ka tentuar atë
edhe në raste të tjera. Për vetë loj-
tarin (ai do të mbushë 30 vjeç në
gusht) do të ishte “qershia mbi
tortë” në karrierën e tij kalimi te
“Los Blancos”, por gjithçka do të
varet nga Bajern Munihu, nëse do
të donte të negocionte dhe, nëse
do ta bënte, brenda shifrave të ar-
syeshme. Në këtë pozicion janë
gjithashtu në listën e dëshirave të
Perez edhe Kin me Ikardi. Të dy
kanë statusin e duhur galaktik, si-
domos sulmuesi i Totenhemit.

REAL MADRIDI DUKET GATI PËR REVOLUCION DHE NJË “TRIDENT” TË RI

Nga BBC te NHL

“BBC” i ka të
numëruara ditët,
ndoshta jo në
tërësinë e vet, në
afatin e shkurtër, por
Florentino Perez
duket të jetë i qartë
se ka ardhur koha
për të dhënë një
shtysë të re në
sulmin e Real
Madridit 

Svonsi 
në garë për
Silvan
Klubi i  Premier Ligës, Svonsi Siti
janë të interesuar për sulmuesin e
Milanit, Andre Silva. "Tuttomerca-
toweb" shkruan se klubi uellsian ka
një interesi të madh për sulmuesin
portugez Silva. Trajneri Svonsi
është Karlos Karvalhal, i cili vjen
nga Portugalia dhe ka luajtur në
Porto. Ai i njeh mirë aftësisë e sul-
muesit 22 vjeçar. Silva u bashku ma
Milanin verën që lamë pas  për 38
milionë euro. Ai i ka zhvilluar 12
ndeshje në Serie A, por ende nuk ka
arritur ta gjejë rrugën e rrjetës. Për
Silvan ka pasur interesim edhe nga
klubi i Çamionship, Vulverhemp-
ton, por që oferta e tyre prej 34 mi-
lionë eurove është refuzuar. Milani
ende beson në aftësitë e Silvas dhe
pret që ai të përshtatet me Serie A.

Ualkot tek Evertoni për 20 mln sterlina

Leon Goretzka mund të jetë në prag të
një lëvizjeje te Bajern Munih, edhe pse është
duke tërhequr interes nga e gjithë Evropa.
22-vjeçari është duke hyrë në muajt e fundit
të kontratës së tij me Shalke 04, diçka që ka

kapur edhe vëmendjen e Arsenalit, Liverpu-
lit dhe madje të Barcelonës. Presidenti i
Bajernit, Uli Henes, kohët e fundit deklaroi
se një marrëveshje me Goretzka nuk kishte
përfunduar. Megjithatë, 66-vjeçari vazhdoi

të pretendonte se një veprim do të përfun-
donte “kur mjeku të thotë po”. “Shanset e
nënshkrimit të Goretzka janë të mira", –
pohoi Henes, siç citohet nga “Funke Sport”. –
Nëse ai na bashkohet, kjo do të ishte e mirë.
Sidoqoftë, ai nuk ka nënshkruar një kon-
tratë me ne ende. Vetëm kur doktori të thotë
po, atëherë transferimi është kryer”, deklaroi
Henes. Ndryshe, Goretzka ka qenë në formë
të shkëlqyeshme këtë sezon, pas një dëmti-
mi të pësuar. Mesfushori dinamik ka shë-
nuar katër gola në 11 paraqitjet e tij në Bun-
desliga për këtë sezon, duke pretenduar
gjithashtu një asistim në fitoren e “DFB-
Pokal”. Golat e shkëlqyeshëm të Goretzka
në këtë sezon nuk janë kufizuar vetëm në
Bundesliga. Ai ka gjashtë gola në 12 para-
qitje me kombëtaren e parë gjermane, çka e
ka “gozhduar” mesfushorin në planet e traj-
nerit Joakim Lev për finalet e Kupës së Botës
në Rusi, verën e këtij viti.

Goretzka shumë pranë kalimit te Bajerni

Spanja vazhdon “luftën e
ftohtë” me FIFA pasi Federata
Spanjolle e Futbollit ka konfir-
muar pezullimin nga posti i presi-
dentit për veteranin Angel Maria
Villar. Kjo do të thotë se mbetet
gjallë kërcënimi për përjashtimin
e “demave të kuq” nga Kampiona-
tit Botëror që do të zhvillohet
verën e ardhshme në Rusi. Gjatë
muajit të kaluar, TAD (Gjykata Ad-

ministrative Sportive) mori ven-
dimin në bazë të ankesës së CSD
(Këshilli Sportiv Kombëtar) për të
larguar ish-presidentin e FIFA-s
dhe UEFA-s nga roli që mbante
për 29 vitesh si president i RFEF,
(Federata Spanjolle e Futbollit).
FIFA ka paralajmëruar Federatën
Spanjolle të Futbollit që të mos
ndërhyjë politikisht në futboll, se-
pse sipas tyre CSD (Këshilli Spor-

tiv Kombëtar), që ka hapur çë-
shtjen, është hallkë e qeverisë
iberike. Nëse FIFA e vërteton diçka
të tillë, atëherë Spanja rrezikon të
pezullohet nga pjesëmarrja në
Kupën e Botës 2018.  Vendi i CSD
u morr në qershor pasi Villar, ish-
mesfushori i Bilbaos dhe Spanjës,
u arrestua si pasojë e akuzave për
korrupsion, të hedhura poshtë
prej tij. Ky vendim i konfirmua

edhe sot duke shkaktuar kaos në
Federatën Spanjolle të Futbollit
dhe duke e detyrua presidentin e
përkohshëm Juan Luis Larrea të
thërrasë zgjedhje të jashtëzakon-
shme për të gjetur zëvendësue-
sin e Villar, i cili akuzohet se kish-
te organizuar një sistem të
mirëfilltë nëpërmjet të cilit i
kthente fondet e federatës në be-
nefit të tij apo familjes.

Pato
ëndërron
të luajë 
në Rusi
Aleksandre Pato është i an-
gazhuar për t’i bërë përshtypje
trajnerit të Brazilit, Tite, ndër-
sa kërkon të përfshihet në
kombëtare për finalet e Kupës
së Botës. Sulmuesi 28-vjeçar
nuk është shfaqur duke luaj-
tur për vendin e tij që nga te-
tori i vitit 2013, por duket i ka-
rikuar të japë maksimumin,
me qëllim që të përzgjidhet
për turneun në Rusi, i cili fillon
në qershor. Pato, megjithatë,
shënoi 15 gola në 24 ndeshje
për të ndihmuar Tianjin
Quanjian, që të përfundojë i
treti në Superligën Kineze, një
kthim që shpreson ta sjellë atë
në vëmendjen e shefit të “Sele-
cao”. “Epo, unë kam punuar
gjatë gjithë këtij viti duke
menduar për ekipin kombëtar
brazilian, që do të thotë punë
shtesë fizike jashtë shtëpisë
sime dhe në palestrën në shtë-
pi", – i tha ai “Omnisport”.
"Gjithmonë kam punuar për
t’u kthyer në ekipin brazilian
dhe mendoj se kam luajtur një
kampionat të madh. Kam
ndihmuar klubin që të shkojë
në një nivel tjetër, më shumë
se të gjithë. Natyrisht, unë
mendoj se mbetet akoma
shumë kohë për Kupën e
Botës. Duhet të punoj dhe të
përqendrohem në punën time
këtu në Kinë. Do të punoj me
100 për qind të mundësive të
mia për t’u kthyer në kombë-
taren braziliane. Mendoj se ky
është fokusi im. Në çdo nde-
shje jap më të mirën time, kë-
shtu që unë besoj, kush e di,
mund të marr një mundësi për
t’u kthyer në kombëtare. Dhe,
kush e di, ndoshta mund të
luaj një ndeshje miqësore, apo
ndonjë gjë tjetër, që përfshin
ekipin kombëtar, ndaj mund
ta tregoj punën time përsëri te
trajneri Tite”, përfundoi Pato. 

Ronaldinjo zyrtarizon
tërheqjen nga futbolli

Lajmi qarkullonte prej shumë muajsh, por tani
është zyrtare: Ronaldinjo ka vendosur të tërhiqet.
Ishte vetë vëllai i yllit brazilian që ndryshoi futbollin,
Roberto de Assis Moreira, ai që e bëri publik lajmin
në një intervistë të dhënë për “O Globo”: “Përfundoi,
ai e la. Do të bëjmë ndonjë gjë të madhe dhe të
bukur pas Kupës së Botës në Rusi, me siguri në gu-
sht. Do të bëjmë disa evenimente në Brazil, Evropë
dhe Azi. Dhe sigurisht që duam të bëjmë një nde-
shje me një seleksionim të Brazilit”. Ronaldinjo nuk
ka luajtur më në nivel elitar që pas lamtumirës së tij
me Fluminese në vitin 2015. Ish-ylli i PSZH, Barce-
lonë dhe Milan ka përmendur shumë herë tërheqjen
nga futbolli i luajtur, por edhe shumë herë të tjera ka
folur për oferta të reja. Ronaldinjo ka qenë kam-
pion bote në vitin 2002, ka fituar “Topin e Artë” në vi-
tin 2005, trofeun e "Champions League" në 2006
dhe në Evropë ka veshur fanellat e PSG (2001-2003),
Barcelona (2003-2008) dhe Milan (2008-2011).

Stuhi në futbollin italian, madje pikërisht
në kategorinë më elitare, Seria A dhe më
konkretisht për Fabio Lucioni. Kapiteni i
skuadrës së Benevento, rezultoi pozitiv ndaj
Clostebol, në kontrollin pas ndeshjes ndaj
Torinos, dhe është dënuar me një vit skuali-
fikim nga Gjykata Kombëtare Antidoping,
që ka konfirmuar kërkesën dhe pretendimet
e Prokurorisë. Ndërkohë, mjeku social Wal-
ter Giorgione, që kishte marrë mbi vete
përgjegjësinë e gabimit, është dënuar nga
gjykata për katër vite. Që të dy të dënuarit
kanë kontestuar duke apeluar vendimin.
Seksioni i parë i Gjykatës Kombëtare Antido-
ping i Nado Italia nuk ka bërë asnjë zbritje
apo ulje dënimin për Lucioni. Një goditje e
rëndë për mbrojtësin e Benevento, i datë-

lindjes ’87, që tani do të duhet të qëndrojë
larg fushave të lojës për shumë kohë. Kësh-
tu, nuk vlejti për asgjë marrja e të gjithë
përgjegjësisë nga ana e mjekut social të Be-
neventos, përveçse për të përkeqësuar si-
tuatën e vetëm doktorit, i dënuar edhe ai për
një kohë të gjatë, plot 4 vite. Një lajm i keq ky
jo vetëm për Lucioni, por edhe për vetë skua-
drën e Benevento, që tashmë humbet sërish
kapitenin e saj, në një moment shumë de-
likat të sezonit. Pas dënimit të parë, qëndroi
verdhekuq, ishte rikthyer të luante në pritje
të vendimit përfundimtar të gjykatës, duke
kontribuar në rritjen e ndjeshme të skua-
drës së drejtuar nga De Zerbi, që tani do të
kërkojë me siguri nga klubi që të ndërhyjë në
merkato, pavarësisht afrimit të Billong.

KONFIRMOHET LAJMI 

Spanja rrezikon pjesëmarrjen
në Kampionatin Botëror

FIFA ka paralajmëruar
Federatën Spanjolle të
Futbollit që të mos
ndërhyjë politikisht në
futboll, sepse sipas tyre
CSD (Këshilli Sportiv
Kombëtar), që ka hapur
çështjen, është hallkë e
qeverisë iberike. Nëse
FIFA e vërteton diçka të
tillë, atëherë Spanja
rrezikon të pezullohet
nga pjesëmarrja në
Kupën e Botës 2018

DOPINGU TRONDIT ITALINË

Dënim ekstrem për 
kapitenin e Beneventos

KOHA TRAJNERI
SPANJOLL
NË FOTO

NOVELISTE
ANGLEZE

AUTORI FRËNG,
ROMEN

----------------------------
EMRI I TRAJNERIT 

NË FOTO
R

VETURË
FRANCEZE

SIMBOLI PËR
EGZAMOL 

(1018 MOLA)

QYTET
NË ITALI
(KULLA

E PJERRËT)

AKTORJA AMERI-
KANE, KLOUZ

----------------------------
POETI YNË, 
EMËRLLAHU

SH I VOGLI 
I DHISË

RUBIDIUMI

SPANJA
----------------------------

AKTORJA E RE 
SHQIPTARE,

 GJIKA

SHKAKTON 
DRIDHJE

-----------------------------
SKICË

Mensur
Mamuti

NJË NGA KLUBET 
QË UDHËHOQI 

TRAJNERI 
NË FOTO

AUSTRIA RAMIZ
KELMENDI

KALIT KOSËN
ME ÇEKIÇ

FIGURË SHAHU, 
USHTAR

----------------------------
LËNDË PLASTIKE 

NGA GOMA

NJË NGA KLUBET 
QË UDHËHOQI 

TRAJNERI 
NË FOTO

(DHE LUAJTI)

FLORIRI

ANGSTREMI
ELEMENT KIMIK 

(CO)
----------------------------

AEROPLAN

AMPERI
----------------------------

ATESTIM

LIDHËZ, OSE
---------------------------

GRUP METALI
SUEDEZ

ENË QELQI 
PËR UJË (PASHQ.)
-----------------------------

I NXJERR
NË SHITJE

ARGONI
-----------------------------

KRYETARI I 
TEARCËS,

ASANI

D
KLUBI QË UDHËHEQ 
TRAJNERI NË FOTO, 

MANÇESTER
-----------------------------
NUMERICAL ALGO-

RITHMS GROUP

P INTERNET
EXPLORER

BANORE E 
PRISHTINËS

----------------------------
NUCLEAR OVER-
HAUSER EFFECT

FILOZOFI 
NGA MILETI

---------------------------
REOMIRI

FEMËR 
QË BËN INTRIGA, 
NGATËRRESTARE

DASHI 21. mars - 20. prill
Këto ditë do keni përjetime të reja në zemrën tuaj dhe do

të jeni gati të bëni një kthesë vendimtare në jetën dashurore. Atmo-
sferë emocionale edhe për beqarët të cilët do të kenë njohje të reja
që mund t’i bëjnë të mendojnë edhe për një të ardhme në çifte. Në
punë përkundër lodhjes, ju jeni në gjendje të plotësoni angazhi-
met duke respektuar prioritetet.

DEMI 21. prill - 21. maj
Të tregoheni të paduruar për një debat të vogël me part-

nerin/en nuk ju ndihmon aspak. Gjendja jote jo e keqe do ta bënte
situatën edhe më keq. Ata që janë vetëm nuk duhet të mundohen
për të gjetur shpirtin e tyre binjak, nuk është ende momenti. Mundë-
sitë e suksesshme në punë do të shumëfishohen.

BINJAKET 22. maj - 21. qershor
Super ditë në të gjitha drejtimet. Gjendja shkëlqen,

imagjinata dhe pasioni janë në krye, shfrytëzojeni rastin për të bërë
projekte afatgjata. Yjet janë edhe në anën e zemrave të vetmuara
dhe frymëzojnë të përqendrohen në kërkimin e ndjenjave të thel-
la! Planet për të ardhmen në punë nuk ju trembin dhe me optimiz-
min që keni, jeni gati për suksesin tuaj.

GAFORRJA 22. qershor - 22. korrik
Gjithçka është shumë e suksesshme sot, madje edhe

dialogu me partnerin/en do të jetë paqësor dhe pa hije. Ju do të
jeni gati për të mbështetur çdo iniciativë! Beqarët do jenë të ven-
dosur të vazhdojnë rrugën e kërkimit dhe nuk do heqin dorë nga
dështimi i parë. Lojërat planetare të ditës janë pozitive për sferën
profesionale që po regjistron një moment zgjerimi.

LUANI 23. korrik - 22. gusht
Hëna në Ujor është armiqësore dhe ju bën disi nevrik

edhe në çështjet private. Shmangni diskutimet e pafundme me
partnerin/en tuaj, ndonjëherë edhe ju duhet t’i jepni dorë nëse
doni të jetoni në paqe! Beqarët do të jetë në gjendje të bëjnë një pro-
pozim vetëm pasi kanë kuptuar se ajo do të pranohet. Nëse doni të
fitoni, duhet të jeni më të vendosur në mbajtjen e vendimeve.

VIRGJERESHA                  23. gusht - 23. shtator
Dashuria e çifteve duhet të ringjallet, të zërë vend nëse nuk

dëshironi që flaka e pasionit të shuhet krejtësisht. Beqarët do të
jenë shumë të kënaqur për të marrë shpërblime personale për diçka
që ata kanë bërë në mënyrë korrekte. Me Hënën në shenjën tuaj
duhet të përvishni mëngët dhe të përballeni me angazhimet që
keni në axhendën tuaj.

PESHORJA 24. shtator - 23. tetor
Sot jeta në çift, do t’ju përfshijë në një periudhë hutimi

dhe nuk do mungojnë as diskutimet. Në këtë moment, qetësia dhe
bilanci duken si një mirazh. Yjet këshillojnë beqarët të mos pre-
sin shumë nga njerëzit që pëlqejnë. Qielli mbi kokën tuaj sot do
t’ju japë mundësinë për të kryer negociata që do të sjellin fitime.

AKREPI 24. tetor - 22. nëntor
Sot Hëna ju vë në provë, por yjet janë pozitive dhe mund

të hasni vetëm pak ngjarje të papritura. Për beqarët do të jetë një
ditë reflektimi. Për sa i përket anës profesionale, për momentin nuk
jeni shumë i përshtatshëm dhe kjo mund të ngadalësojë profesio-
nin tuaj, duke u kujdesur që të mos ju mbingarkojë me punë.

SHIGJETARI 23. nëntor - 21. dhjetor
Një ditë pozitive për marrëdhëniet e dashurisë. Ju do të

mbështeteni nga partneri/ja që do t’ju bëjë të ndiheni të sigurt dhe të
qetë, vetëm duhet të kërkoni që të merrni përgjigje. Udhëtime dhe
ndryshime për beqarët, shumë gjëra janë në rrezik dhe shumë surpri-
za të bukura edhe për dashurinë. Lajm i mirë për ata që janë të lirë dhe
të pavarur në profesion! 

BRICJAPI 22. dhjetor - 20. janar
Jeta në çift do jetë e mirë, erosi është veçanërisht intrigues

dhe do t’ju lejojë të gjeni një ekuilibër të ri me partnerin/en. Prem-
ton një mbrëmje të nxehtë! Nëse jeni vetëm dhe dëshironi të fito-
ni ata që doni, respekto kohën dhe trego interesin tënd me zemër.
Qielli pozitiv është produktiv për Bricjapin dhe ju jeni më të vendo-
sur se kurrë për të marrë atë që dëshironi në punë!

UJORI 21. janar - 19. shkurt
Nëse jeni çift, më në fund mund të merrni frymë lirisht.

Keqkuptimet duken të zgjidhura dhe marrëveshja është magjike
dhe e plotësuar. Për beqarët është dita e duhur për njohje të reja
dhe për të rënë në dashuri. Përsa i përket anës profesionale, yjet
sugjerojnë të rishikoni vendimet me qetësi, pa ju lënë të hidhni
gjithçka në ajër.

PESHQIT 20. shkurt - 20. mars
Me ndihmën e Venusit, ju do të jetoni një ditë të bukur,

të karakterizuar fort nga erotizmi, romanca dhe pasioni. Nëse jeni
vetëm dhe jeni duke kërkuar partner/e, ka mundësi interesante për
ju. Ndryshime të ndryshme po ndodhin në sferën tuaj profesiona-
le dhe së shpejti do të filloni të shihni përfitimet e para.

1307 - Mbreti gjerman Albrecht I
emëron të birin e tij Rudolf mbret të
Bohemisë.

1520 - Kristiani II i Danimarkës dhe
Norvegjisës mund suedezët tek Liqe-
ni Asunde.

1535 - Francisco Pizarro founds
Lima Peru.

1671 - Pirati Henry Morgan mund
mbrojtësit spanjoll, merr Panamanë.

1701 - Frederick I bëhet mbret i Pru-
sisë.

1913 - Beteja detare mes Turqisë
dhe Greqisë afër Trojës.

1929 - Stalin propozon të dëbohet
Trocky nga Politbyroja.

1945 - Lirohet Varshava nga Ushtria
sovjetike. 

1960 - SHBA dhe Japonia nënshk-
ruajnë Traktatin e përbashkët për
mbrojtje.

1974 - Izraeli dhe Egjipti nënshk-
ruajnë marrëveshje për armë.

1991 - Iraku lancon predhat SCUD
kundër Izraelit.

SHOKË QË NË FËMIJËRI...
- Bënë gjimnazin bashkë.
- Universiteti i ndau!
- Njëri vazhdoi juridik, tjetri ekono-
mik.
- Por fati i bashkoi sërish!
- Të dy filluan punë në të njëjtin
vend!
- Njëri banakier, tjetri kamerier!

Pamja jote do të qartësohet, vetëm
atëherë kur të mundesh të shohësh
brenda në zemrën tënde. Kush sheh
jashtë, ëndërron; kush sheh brenda,

zgjohet. (Karl Jung)

Banda e Shenjtë e Tebës ishte një
ushtri prej 300 burra-
sh në Greqinë e
shekullit të IV, e
përbërë tërësi-
sht nga çifte ho-
moseksuale.
Ideja ishte që
ushtarët do të lufto-
nin më shumë për të mbrojtur të da-
shurit e tyre.

Në vitet 1500, luftëtarit Mapuche
Galvarino i prenë të
dyja duart si ndë-
shkim për
kundërshtimin
e spanjollëve. Ai
u kthye në
atdhe, ngriti një
ushtri, dhe luftoi
spanjollët me teh shpatash të lidhu-
ra ne cungjet e krahëve të tij.

Që nga viti 1990 britanikja TC Candler
zgjedh listën e “100 fytyrave më të bukura
në botë”. Këtë vit e kryeson këtë listë ak-
torja dhe këngëtarja, modelja filipinase
Lisa Soberano. Ky  është viti i tretë që Sobe-
rano shfaqet në këtë listë. Para dy vitesh
zuri vendin e gjashtë, vjet arriti në vendin
e dytë. Lista filloi të realizohej nga kritikë të
pavarur që nga viti 1990 dhe sot  është një
dukuri vjetore e internetit. Përfaqësohet
nga 40 vende që zgjedhin fytyrat më të
bukura duke marrë si kriter kryesisht për-
sosmërinë estetike. Përzgjedhja bëhet mes
85 mijë figurave të shquara. Këtë vit mes
këtyre figurave ishin Emma  Watson, Ca-

milla Belle, Sarah Gadon, Keira Knightley,
Lily Collins, Selena Gómez, Marion Cotil-
lard, Margot Robbie, Emilia Clarke dhe
shumë të tjera. TC Candler e bazon listën e
saj mbi standardet aktuale të bukurisë. 

Në qytetin Gamagori të Japonisë
qytetarët paralajmërohen që mos të

konsumojnë peshq balonë. Sipas laj-
mit të BBC-së, në një treg të këtij qyte-

ti janë shitur 5 pako me peshq balonë,
pa iu pastruar mëlçia e cila është hel-
muese. Pas identifikimit të rastit, janë
gjetur vetëm 3 prej këtyre pakove.
Ndërkaq zyrtarët nëpërmjet sistemit
të njoftimit emergjent paralajmëruan
që të mos konsumohet ky lloj peshku.
Mëlçitë, vezoret dhe lëkura e këtyre pe-
shqve përmbajnë një helm të quajtur
tetrodotoksin. Për përgatitjen e këtij
lloji të peshku si ushqim, personi duhet
që të ketë licencë dhe trajnim të po-
saçëm. Tetrodotoksini, i cili është
vdekjeprurës dhe ndikon në sistemin
nervor, nuk ka kundërhelm.

Gruaja ndërron
kanalin gjatë
ndeshjes, burri
i ngul thikën
Ajo i lejoi vetes vetëm që të ndry-
shonte kanalin e televizorit, pa e
ditur që do ta priste fundi fatal.
58-vjeçari amerikan Tony Thomas
nga Carlisle, në Arkansas, humbi
toruan kur iu ndërpre ndeshja,
duke qëlluar disa herë me thikë
të shoqen Elke, goditje të cilat i
shkaktuan vdekjen. Gjithçka
ndodhi për shkak të një ndeshje
futbolli, pas të cilës burri ishte i
fiksuar. Tragjedia ndodhi në 19
nëntor, por vetëm këtë të hënë
burri u vu zyrtarisht nën akuzë
për vrasje. Duke rindërtuar
ngjarjen, policia tha se Tony, po
shikonte ndeshjen, kur doli për
pak çaste për të pirë një cigare.
Vetëm në atë moment Elke iu
afrua telekomandës për të ndry-
shuar kanal. “E pyeta se sa ishte
ndeshja dhe ajo nisi të bërtasë.
Mendja ime u errësua, mora
thikën dhe e godita pa reshtur”,
tha ai për detektivin Anthony
Counts. Alarmi u dha nga një
grua që ndodhej në shtëpi me ta,
por më pas ishte vetë Tony që te-
lefonoi policinë dhe ambulancën,
duke deklaruar se kishte vrarë të
shoqen. Kur policia mbërriti në
apartament, gjeti njolla gjaku në
mure, dysheme, në tavolinë dhe
televizor. Burri u arrestua
menjëherë pas ngjarjes, ku në
datë 22 janar do të dalë në
gjykatë në seancën e parë. Vetëm
një muaj para vrasjes, Elke kishte
kërkuar një urdhër mbrojtje pasi
Tony e kishte rrahur.

Ëndrra e kryerjes së një transplanti të
zemrës dhe një jete të re, i është mohuar
Jose Robles, sepse është një emigrant i pa-
ligjshëm në SHBA. Kështu, familja e tij
është mobilizuar për të mbledhur paratë e
nevojshme. Në platformën ‘gofund-
me.com’ është hapur një llogari për të
mbështetur amerikano-latinin dhe deri
tani janë mbledhur 800 mijë dollarë.
“Xhaxhait tim, Jose Robles, i është mohuar
një trapianto i zemrës, sepse nuk kishte
leje qëndrimi në SHBA dhe i kanë mbetur

nga 4 javë deri në 1 vit jetë. Është babai i 3
fëmijëve të vegjël dhe familja e tij ka ne-
vojë për mbështetje financiare. Gjithçka
që do ta ndihmojë, do të ishte e çmuar. Fa-
leminderit”. Ky është mesazhi i postuar
nga nipi, Gilbert Romero, ndërsa vajza
adoleshente e burrit, ka shkruar në “Twit-
ter”: “Babait tim iu mohua transplanti nga-
që nuk ka leje të rregullt qëndrimi në
SHBA. “Twitter”-i të bëjë detyrën e tij dhe
të më ndihmojë ta bëjë viral këtë kërkesë
për ndihmë”.

Aktorja filipinase zgjidhet fytyra
më e bukur e 2018-ës

Alarm që të mos konsumohet peshku balonë

Emigrantit të paligjshëm nuk
i lejohet transplanti i zemrës


